
ᓇᓗᓇᐃᔭᐃᓂᖅ 

ᒪᓕᒃᑕᐅᔪᒃᓴᖅ ᓇᐃᓈᖅᓯᒪᔪᖅ ᐃᓚᖏᓐᓂᑦ ᐃᓗᐊᓃᑦᑐᓂᑦᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ 

ᐱᖁᔭᕐᒥᑦ  - ᒪᓕᒐᐃᑦ ᓂᕈᐊᕐᓂᐊᕐᓗᑎᒃ ᒪᓕᒐᓕᐅᖅᑎᓂᑦ ᒪᓕᒐᓕᐅᕐᕕᖕᒧᑦ. ᓂᕈᐊᒐᒃᓴᐃᑦ 

ᐊᑐᕆᐊᖃᖅᑕᖓᑦ ᐊᒻᒪᓗ ᒪᓕᒡᓗᒍ ᒪᓕᒃᑕᐅᔪᒃᓴᖅ, ᑭᓯᐊᓂ ᐃᓇᖐᖏᑦᑐᖅ ᒪᓕᒐᓂᑦ. 

ᒪᓕᒃᑕᐅᔪᒃᓴᖅ ᐅᑯᓂᙵᑦ ᑐᑭᓯᐅᒪᔾᔪᑎᑕᖃᖅᑐᖅ: 

➢ ᑭᓇ ᓂᕈᐊᒐᒃᓴᐅᔪᖕᓇᖅᐸ ᐊᒻᒪᓗ ᓂᕈᐊᒐᒃᓴᐅᓂᖅ ᐊᔪᖅᐸ. 

➢ ᖃᓄᐃᓕᐅᕆᐊᖃᕐᓂᖏᑦ ᓂᕈᐊᒐᒃᓴᐃᑦ, ᖃᖓᒃᑯᑦ ᐊᒻᒪᓗ ᖃᓄᖅ ᐱᔭᕆᐊᖃᕐᓂᖏᑦ. 

ᒪᓕᒃᑕᐅᔪᒃᓴᖅ ᑐᑭᓯᐅᒪᔾᔪᑎᖃᖅᑐᖅ ᑭᑐᓗᒃᑖᓂᒃ ᓂᕈᐊᖅᑎᑦᑎᓃᑦ ᐊᒻᒪᓗ ᑕᒪᐅᓇᒥᐊᖅ 

ᓂᕈᐊᖅᑎᑦᑎᓃᑦ ᒥᒃᓵᓄᑦ. ᑕᒪᕐᒥᓗᒃᑖᕐᓚᒃ ᒪᓕᒐᐃᑦ ᐊᔾᔨᒌᒃᑐᑦ ᑕᒪᐃᓐᓄᑦ. ᒪᓕᒃᑕᐅᔪᒃᓴᒥᑦ 

ᓇᓗᓇᙱᑦᑎᐊᖅᑐᑦ ᒪᓕᒐᐃᑦ ᐊᔾᔨᒌᙱᑉᐸᑕ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒧᑦ. 

ᐊᑐᓂ ᓂᕈᐊᒐᒃᓴᐃᑦ ᑮᓇᐅᔭᓕᕆᔨᖃᕆᐊᖃᖅᑐᑦ. ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᓯᖏᓐᓂᑦ 

ᑐᑭᓯᐅᒪᔾᔪᑎᓂᒃ ᐱᑕᖃᖅᑐᑦ ᓂᕈᐊᒐᒃᓴᐅᔪᓄᑦ ᐃᑲᔫᑕᐅᔪᖕᓇᖅᑐᓂᒃ. 

➢ ᒪᓕᒃᑕᐅᔪᒃᓴᖅ ᑮᓇᐅᔭᓕᕆᔨᓄᑦ 

➢ ᒪᓕᒃᑕᐅᔪᒃᓴᖅ ᐊᐅᓚᑦᑎᓂᐊᕐᓗᓂ ᐱᔫᒥᓵᕆᓂᕐᒥᑦ 

➢ ᒪᓕᒃᑕᐅᔪᒃᓴᖅ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ 

➢ ᑭᒡᓕᒋᔭᐅᔪᓄᑦ ᓄᓇᙳᐊᑦ 

➢ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 

ᖃᐅᔨᑎᓪᓗᒋᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᑎᑎᖅᖃᐅᑏᑦ ᐊᔾᔨᖏᓐᓂᑦ ᐱᔪᒪᒍᕕᑦ, 

ᓇᓕᑐᐃᓐᓇᖏᑦ ᓄᓇᕗᒻᒥᑦ ᐅᖃᐅᓰᑦ ᐊᑐᖅᑕᐅᔪᑎᒍᑦ. 

ᑭᓇᐅᕙ ᒪᓕᒐᓕᐅᖅᑎᐅᔪᖅ ᒪᓕᒐᓕᐅᕐᕕᖕᒧᑦ? 

ᒪᓕᒐᓕᐅᖅᑎ ᓂᕈᐊᖅᑕᐅᖃᑦᑕᖅᑐᖅ ᑲᑎᒪᔨᐅᓂᐊᕐᓗᓂ ᑭᒡᒐᖅᑐᐃᓗᓂ 

ᓂᕈᐊᖅᑎᖏᓐᓂᑦ ᒪᓕᒐᓕᐅᕐᕕᖕᒥᑦ. ᓄᓇᕗᑦ 22-ᓂᒃ ᒪᓕᒐᓕᐅᖅᑎᖃᖅᑐᖅ. 

ᑭᒡᒐᖅᑐᐃᔨᐅᑉᓗᓂ ᐊᒻᒪᓗ ᒪᓕᒐᓕᕆᔨ, ᒪᓕᒐᓕᐅᖅᑏᑦ ᐃᑲᔪᖅᑐᐃᖃᑦᑕᖅᑐᑦ 

ᓄᓇᓕᖓᑕ ᐱᔭᕆᐊᖃᖅᑕᖏᓐᓄᑦ ᐊᒻᒪᓗ ᐃᑲᔪᖅᖢᑎᒃ ᖃᓄᖅ ᒐᕙᒪᒃᑯᑦ 

ᐱᓕᕆᐊᕆᓂᐊᕐᒪᖔᔾᔪᒃ ᓄᓇᕗᓗᒃᑖᒧᑦ ᐱᔾᔪᑕᐅᔪᑦ. ᐃᑲᔪᖃᑦᑕᕐᒥᔪᑦ ᑭᒡᒐᖅᑐᖅᑕᖏᓐᓂᑦ 

ᐃᖢᐃᓗᑕᐅᔪᓄᑦ ᐅᕝᕙᓘᓐᓃᑦ ᑐᒃᓯᕋᐅᑕᐅᔪᓄᑦ ᑐᑭᓯᐅᒪᔾᔪᑎᓂᒃ ᒐᕙᒪᒃᑯᓐᓂᑦ. 

ᒪᓕᒐᓕᐅᖅᑏᑦ ᑲᑎᖃᑦᑕᖅᑐᑦ ᒪᓕᒐᓕᐅᕐᕕᖕᒥᑦ ᐃᖃᓗᖕᓂᑦ ᐅᑭᐅᑉ ᐃᓗᐊᓂᑦ 

ᑲᑎᒪᓂᐊᕐᓗᑎᒃ ᐊᒻᒪᓗ ᑲᑎᒪᔨᐊᓛᑦ ᑲᑎᒪᓂᐊᕐᓗᑎᒃ. ᑲᑎᒪᓂᖏᑦ ᐊᒻᒪᓗ ᑲᑎᒪᔨᐊᓛᑦ 

ᑲᑎᒪᓂᖏᑦ 7-ᓂᑦ 8-ᓄᑦ ᐱᓇᓱᐊᕈᓯᕐᓂᑦ ᐊᑯᓂᐅᑎᒋᖃᑦᑕᖅᑐᑦ.  

ᓱᓇᐅᕙᑦ ᐃᓚᖏᑦ ᐱᓕᕆᐊᕆᖃᑦᑕᖅᑕᖏᑦ ᒪᓕᒐᓕᐅᖅᑏᑦ. 

➢ ᑲᑎᒪᔪᓃᖃᑕᐅᖃᑦᑕᖅᑐᑦ ᒪᓕᒐᓕᐅᕐᕕᖕᒥᑦ ᐅᖃᓪᓚᒃᖢᑎᒃ ᐊᒻᒪᓗ ᐊᐱᖅᓱᖅᖢᑎᒃ 

ᒐᕙᒪᒃᑯᓐᓂᑦ. 

➢ ᕿᒥᕐᕈᑉᓗᑎᒃ ᐊᒻᒪᓗ ᓂᕈᐊᖅᖢᑎᒃ ᒪᓕᒐᙳᖅᑎᑕᐅᔪᒪᔪᓂᑦ, ᑮᓇᐅᔭᖅᑑᑎᓂᑦ, 

ᐊᒻᒪᓗ ᐱᓕᕆᐊᒃᓴᐅᓂᐊᖅᑐᓄᑦ ᐸᕐᓇᐅᑎᓄᑦ ᒐᕙᒪᒃᑯᑦ. 

➢ ᐃᓚᐅᑉᓗᑎᒃ ᐊᒻᒪᓗ ᑲᑎᒪᔨᐅᖃᑕᐅᑉᓗᑎᒃ ᑲᑎᒪᔨᐊᓛᓄᑦ. 

➢ ᑲᑎᒪᔨᓗᒃᑖᑦ ᑲᑎᒪᑎᓪᓗᒋᑦ ᐃᓚᐅᑉᓗᑎᒃ ᐊᒻᒪᓗ ᐃᓚᒋᔭᐅᔪᑦ ᑲᑎᒪᑎᓪᓗᒋᑦ. 

➢ ᑲᑎᑎᖃᖃᑦᑕᖅᑐᑦ ᑲᑎᒐᔪᒃᖢᒋᑦ ᐅᑯᓄᖓ ᐃᓄᐃᑦ ᑭᒡᒐᖅᑐᖅᑕᖏᓐᓂᑦ, ᓄᓇᓕᖕᒥᑦ 

ᓯᕗᓕᖅᑎᓂᑦ ᐊᒻᒪᓗ ᐊᐅᓚᑦᑎᔨᓂᑦ ᑲᑐᔾᔨᖃᑎᒌᓂᑦ. 

➢ ᑐᓂᓯᑉᓗᑎᒃ ᐱᔪᒪᔭᖏᓐᓂᑦ ᐱᔾᔪᑎᑉᓗᒋᑦ ᑭᒡᒐᖅᑐᖅᑕᖏᑦ. 

➢ ᐃᓚᐅᑉᓗᑎᒃ ᐊᒻᒪᓗ ᐅᖃᓪᓚᒃᖢᑎᒃ ᓄᓇᓕᖕᒥᑦ ᓱᓕᕆᑎᑕᐅᔪᓂᑦ.  

➢ ᑭᒡᒐᖅᑐᖅᑕᖏᑦ ᑐᓴᐅᒪᑎᖦᖢᒋᑦ ᖃᓄᐃᓕᐅᕐᓂᕆᔭᖏᓐᓂᑦ ᑭᑐᓗᒃᑖᓂᒃ 

ᑲᑎᒪᑎᑦᑎᓂᒃᑯᑦ ᐊᒻᒪᓗ ᐅᖃᓪᓚᒃᖢᑎᒃ ᐃᓄᖕᓄᑦ ᑐᓴᒐᒃᓴᑎᒍᑦ.  

ᐱᓚᐅᖅᑐᑦ 2021 ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒥᑦ  

ᐅᑯᓂᙵᑦ ᐊᓯᐊᙳᖅᓯᓚᐅᖅᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ ᓂᕈᐊᒐᒃᓴᓄᑦ ᐊᒻᒪᓗ 

ᓂᕈᐊᖅᑎᓄᑦ 2021-ᒥᑦ ᑭᑐᓗᒃᑖᓂᑦ ᓂᕈᐊᖅᑎᑦᑎᓂᕐᒥᑦ. 

ᓄᓇᓕᖕᒥᑦ ᖃᐅᔨᓴᐅᑎ ᐊᑐᖅᑕᐅᓂᐊᖅᑐᖅ ᓂᕈᐊᕐᓇᐅᑉ ᐅᑉᓗᖓᓂᑦ 

ᓂᕈᐊᕆᐊᖅᑐᕐᕖᑦ ᐅᒃᑯᐃᖓᓂᐊᖅᑐᑦ ᓂᕈᐊᕐᓇᐅᑉ ᐅᑉᓗᖓᓂᑦ 9-ᒥᑦ ᐅᑉᓛᒃᑯᑦ 7-ᒧᑦ ᐅᓐᓄᒃᓴᒃᑯᑦ 

ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ ᓄᓇᓕᓗᒃᑖᓂᑦ. 

ᑐᑭᓯᑎᑦᑎᓂᖅ ᓯᕗᓂᒃᓴᒥᑦ ᓂᕈᐊᖅᑏᑦ ᐊᑎᖏᓐᓂᑦ 

16-ᓂᒃ ᐊᒻᒪᓗ 17-ᓂᒃ ᐅᑭᐅᖃᖅᑐᑦ ᐊᑎᓕᐅᕈᖕᓇᖅᓯᔪᑦ ᓂᕈᐊᕐᓂᐊᕐᓗᑎᒃ 

(ᐅᑕᖅᕿᔭᕆᐊᖃᕐᓂᐊᖅᑐᑦ ᓱᓕ 18-ᓂᒃ ᐅᑭᐅᖃᓕᖅᐸᑕ ᓂᕈᐊᕐᓂᐊᕐᓗᑎᒃ). 

ᒪᓕᒐᐃᑦ ᕼᐋᒻᓚᒃᑯᓐᓂᑦ ᑲᑎᒪᔨᓄᑦ ᓂᕈᐊᒐᒃᓴᐅᔪᒪᔪᓄᑦ 

ᒪᐃᔭᐃᑦ ᐅᕝᕙᓘᓐᓃᑦ ᕼᐋᒻᓚᒃᑯᓐᓄᑦ ᑲᑎᒪᔩᑦ ᓂᕈᐊᒐᒃᓴᐅᔪᒪᔪᑦ ᒪᓕᒐᓕᐅᖅᑎᓄᑦ 

ᓂᕈᐊᖅᑎᑦᑎᓂᕐᒥᑦ ᓄᖅᖃᖓᔭᕆᐊᖃᕐᓂᐊᖅᑐᑦ ᐃᓂᒋᔭᖏᓐᓂᑦ ᕼᐋᒻᓚᒃᑯᓐᓂᑦ ᑲᑎᒪᔨᐅᓂᕐᒧᑦ. 

ᐊᑯᓂᐅᓂᖅᓴᐅᓕᖅᑎᑕᐅᓂᖓ ᑐᐊᕕᓇᖅᑐᒃᑯᑦ ᓂᕈᐊᕐᓂᖅ 

ᐊᑐᖅᑕᐅᓂᖓ ᑐᐊᕕᓇᖅᑐᒃᑯᑦ ᓂᕈᐊᕐᓂᖅ (ᐅᖃᓘᑎᒥᒃ ᐊᑐᕐᓗᑎᒃ ᓂᕈᐊᕐᓗᑎᒃ) 

ᐊᑯᓂᐅᓂᖅᓴᐅᓕᖅᑐᖅ ᓂᕈᐊᕐᓂᖅ ᐊᔪᕐᓂᐊᖅᑐᓄᑦ ᓂᕈᐊᕐᓇᐅᑉ ᐅᑉᓗᖓᓂᑦ ᓂᕆᐅᓇᙱᑦᑐᑦ 

ᐊᑐᖅᑕᖏᑦ ᐱᔾᔪᑎᒋᑉᓗᒋᑦ. 

ᐲᖅᑕᐅᓂᖓ ᓂᕈᐊᕈᔾᔨᓂᖅ 

ᐊᑯᓂᐅᓂᖅᓴᐅᓕᖅᑎᑕᐅᓂᖓᓄᑦ ᑐᐊᕕᓇᖅᑐᒃᑯᑦ ᓂᕈᐊᕐᓂᖅ, ᑭᓇᑐᐃᓐᓇᖅ ᓂᕈᐊᓚᐅᖅᑐᖅ 

ᓂᕈᐊᕈᔾᔭᐅᑉᓗᓂ ᓂᕈᐊᕈᖕᓇᖅᓯᔪᖅ ᑐᐊᕕᓇᖅᑐᒃᑯᑦ. ᓂᕈᐊᕈᔾᔨᖃᑦᑕᕐᓂᖅ 

ᐊᑐᖅᑕᐅᔪᖕᓃᕐᓂᐊᓕᖅᑐᖅ. 

ᐅᑉᓗᖅ ᑭᒡᓕᒋᔭᐅᔪᖅ ᐊᔾᔨᐅᖏᑦᑐᒥᒃ ᓂᕈᐊᕈᑎᒧᑦ ᑐᒃᓯᕋᐅᓯᐅᕆᓂᕐᓄᑦ 

ᓂᕈᐊᕈᑏᑦ ᐱᓕᕆᐊᖑᓂᐊᕐᓗᑎᒃ, ᑎᑭᑎᑕᐅᓗᑎᒃ, ᐊᒻᒪᓗ ᐅᑎᖅᑎᑕᐅᓗᑎᒃ ᑭᖑᕙᙱᓪᓗᑎᒃ, 

ᑭᒡᓕᒋᔭᐅᔪᖅ ᑐᒃᓯᕋᐅᓯᐅᕆᓂᕐᒧᑦ ᑎᑎᖅᖃᑎᒍᑦ ᓂᕈᐊᕈᑎᒥᑦ 7 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ.  

ᐊᑐᙱᑎᑕᐅᔪᖅ ᓈᓴᖅᑕᐅᔭᕆᐊᖃᕐᓂᕐᒧᑦ 

ᓈᓴᖅᑕᐅᔭᕆᐊᖃᕐᓂᐊᖏᑦᑐᑦ ᓂᕈᐊᒐᒃᓴᖅ ᐱᓚᐅᖅᐸᑦ $500 ᑐᖔᓃᑦᑐᓂᒃ ᑐᓂᕐᕈᑎᓂᑦ 

ᐊᒻᒪᓗ ᑮᓇᐅᔭᓂᒃ ᐊᑐᕐᓗᓂ ᑐᖔᓃᑦᑐᓂᑦ $500 ᐱᔫᒥᓵᕆᓂᖓᓂᑦ. 

ᑭᒡᓕᐅᔪᖅ ᑲᑎᓪᓗᒋᑦ ᐊᖏᑎᒋᓂᖓ ᑮᓇᐅᔭᐃᑦ ᖃᐅᔨᒪᓐᓇᙱᖦᖢᓂ ᓇᑭᙶᕐᒪᖔᑦ 

ᑐᓂᕐᕈᑎᓄᑦ 

ᑮᓇᐅᔭᓕᕆᔨ ᐱᖃᑦᑕᕐᓂᖅ ᐊᔪᖅᑐᖅ ᐅᖓᑖᓅᖅᑐᓂᒃ $2,500-ᓂᑦ ᑲᑎᓪᓗᒋᑦ 

ᖃᐅᔨᒪᓐᓇᙱᖦᖢᓂ ᓇᑭᙶᕐᒪᖔᑦ ᑐᓂᕐᕈᑎᓂᑦ. 

ᓇᓗᓇᐃᕐᓗᓂ ᑮᓇᐅᔭᓄᑦ ᑐᖅᖁᖅᓯᓯᒪᕝᕕᖕᒥᑦ ᐅᒃᑯᐃᖅᓯᔭᕆᐊᖃᖅᐸᑦ ᑮᓇᐅᔭᓕᕆᔨ 

ᑮᓇᐅᔭᓕᕆᔨ ᐅᒃᑯᐃᖅᓯᔭᕆᐊᖃᖅᑐᖅ ᑮᓇᐅᔭᓄᑦ ᑐᖅᖁᖅᓯᓯᒪᕝᕕᖕᒥᑦ ᑐᓂᕐᕈᑕᐅᔪᓂᒃ 

ᐱᖃᑦᑕᕐᓂᐊᓵᖅᑎᓪᓗᒍ, ᐊᒻᒪᓗ ᑭᖑᓂᐊᒎᙱᓪᓗᓂ 21 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ.  

ᓱᓇᑦ ᓄᑖᖑᕙᑦ 2025-ᒥᑦ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᓄᑦ 

ᓄᓇᓕᖕᒥᐅᑕᐅᓂᖅ 

ᐃᓄᒃ ᐊᓯᐅᔨᓂᐊᖏᑦᑐᖅ ᓄᓇᓕᖕᒥᐅᑕᐅᓂᖓᓂᑦ ᓅᓚᐅᐱᓪᓚᒃᐸᑦ ᐱᓕᕆᐊᖓᓄᑦ 

ᐱᔾᔪᑎᖃᕐᓗᓂ, ᐅᕝᕙᓘᓐᓃᑦ ᐋᓐᓂᐊᕐᕕᓕᐊᖅᓯᒪᔭᕆᐊᖃᕐᒪᑦ/ᑲᒪᒋᔭᐅᕝᕕᖕᒧᑦ, ᓄᓇᕗᑦ 

ᐃᓗᐊᓃᑉᐸᑦ ᓯᓚᑖᓃᒃᑲᓗᐊᖅᐸᓪᓘᓐᓃᑦ. 

ᑎᒍᔭᐅᓯᒪᔪᑦ ᑎᒍᔭᐅᓯᒪᕝᕕᖕᒥᑦ ᐅᕝᕙᓘᓐᓃᑦ ᒪᒥᓴᕐᕕᖕᒥᑦ, ᓂᕈᐊᕈᖕᓇᖅᑐᑦ 

ᓄᓇᓕᖕᒥᐅᑕᐅᕝᕕᒋᔭᖓᓐᓂᑦ ᓄᓇᕗᑦ ᐃᓗᐊᓃᑉᐸᑦ ᓯᓚᑖᓃᒃᑲᓗᐊᖅᐸᓪᓘᓐᓃᑦ. 

ᓂᕈᐊᒐᒃᓴᙳᕈᒪᔾᔪᑎ 

ᓂᕈᐊᒐᒃᓴᙳᕈᒪᔾᔪᑎ ᑕᑕᑎᖅᓯᒪᔪᖅ ᑐᓂᔭᐅᔪᖕᓇᖅᑐᖅ ᓇᓕᐊᖕᓄᑐᐃᓐᓇᖅ 

ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓄᑦ ᑎᑎᕋᕐᕕᙳᖅᑎᓯᒪᔭᖓᑕ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑕ. 

ᑐᑭᓯᐅᒪᔾᔪᑏᑦ ᓂᕈᐊᒐᒃᓴᓄᑦ 

ᐱᖓᓱᑦ ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᑕ, ᓂᕈᐊᖅᑐᓕᕆᔨ ᑐᓂᓯᓂᐊᖅᐳᖅ 

ᑎᑎᕋᖅᓯᒪᔪᓂᒃ ᓂᕈᐊᖅᐸᒌᓚᐅᖅᑐᓂᒃ ᓂᕈᐊᒐᒃᓴᓄᑦ. 

ᑭᒡᒐᖅᑐᖅᑕᐅᕝᕕᖕᓄᑦ ᑭᒡᓕᐅᔪᑦ 

8 ᑭᒡᒐᖅᑐᖅᑕᐅᕝᕕᖕᓄᑦ ᑭᒡᓕᐅᔪᑦ ᐊᓯᐊᙳᖅᑕᐅᓚᐅᖅᑐᑦ, ᓄᑖᓂᒃ ᑎᑯᓕᐊᖅᑐᓂᒃ 

ᐱᖃᓕᖅᖢᑎᒃ ᐅᑯᓄᖓ ᓄᓇᓕᖕᓄᑦ: 

➢ ᐃᖃᓗᐃᑦ 

➢ ᐃᒡᓗᓕᒃ 

➢ ᐊᕐᕕᐊᑦ 

ᓄᓇᙳᐊᑦ ᐱᔭᐅᔪᖕᓇᖅᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ 

ᑕᑯᔭᐅᒋᐊᖅᑕᕐᕕᖓᓂᑦ. 

ᓄᑖᖅ ᑭᒡᓕᐅᔪᓄᑦ ᓄᓇᙳᐊᑦ ᐊᑐᓕᕐᓂᐊᖅᑐᑦ ᐊᒥᕋᐃᔭᕐᕕᒃ 22, 2025-ᒥᑦ  

ᐊᓯᒧᑦ ᖃᐅᔨᑎᑦᑎᔾᔪᑕᐅᑦᑕᐃᓕᔪᑦ ᐊᒻᒪᓗ ᓂᕈᐊᕈᖕᓇᖅᑐᑦ 

ᐊᑎᖏᑦ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᓯᒧᑦ ᖃᐅᔨᑎᔾᔪᑕᐅᔭᕆᐊᖃᙱᑦᑐᑦ ᐊᒻᒪᓗ ᒪᐊᓂᖅᓯᓂᖅ 

ᓂᕈᐊᖅᑎᐅᑉ ᑐᑭᓯᐅᒪᔾᔪᑎᖏᓐᓂᒃ ᐱᒻᒪᕆᐅᑉᓗᑎᒃ ᑲᒪᒋᖃᑦᑕᖅᑕᖏᑦ. 

ᓂᕈᐊᒐᒃᓴᓗᒃᑖᑦ ᑭᑐᑐᐃᓐᓇᓂᑦ ᓂᕈᐊᖅᑎᑦᑎᓂᕐᒥᑦ ᑐᒃᓯᕋᖅᐸᑕ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ 

ᖃᖓᒃᑰᖓᔪᒥᒃ ᒪᓕᒃᖢᑎᒃ ᐊᔾᔨᖓᓂᒃ ᐱᑎᑕᐅᓂᐊᖅᑐᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ 

ᑭᒡᒐᖅᑐᖅᑕᐅᕝᕕᖓᓐᓄᑦ. ᓂᕈᐊᒐᒃᓴᖅ ᐊᑎᓕᐅᕆᐊᖃᕐᓂᐊᖅᑐᖅ ᐊᓯᒧᑦ 

ᖃᐅᔨᑎᑦᑎᔭᕆᐊᖃᙱᓐᓂᕐᒧᑦ ᐊᑐᐊᒐᒧᑦ ᑕᑕᑎᕆᐊᓕᖕᒥᑦ ᓇᓗᓇᐃᕐᓗᓂ ᐊᑐᖅᑕᐅᓂᐊᕐᒪᑕ 

ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑐᐃᓐᓇᕐᓂᑦ. 

ᓂᕈᐊᖅᑎᑦᑎᐊᓂᒃᐸᑕ, ᓂᕈᐊᒐᒃᓴᖅ ᒪᓕᒐᒃᑯᑦ ᐱᔭᒃᓴᐅᑎᖃᖅᑐᖅ ᓱᕋᒃᑎᕐᓗᒋᑦ ᓂᕈᐊᕈᖕᓇᖅᑐᑦ 

ᐊᑎᖏᑦ ᐅᕝᕙᓘᓐᓃᑦ ᐅᑎᖅᑎᓪᓗᒋᑦ ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑐᓕᕆᔨᒧᑦ. ᐊᓕᓚᔫᑉᓗᑎᒃ 

ᐊᒻᒪᓗ ᖃᕆᑕᐅᔭᒃᑯᑦ ᐊᔾᔨᖏᑦ ᓱᕋᒃᑕᐅᔭᕆᐊᖃᖅᑐᑦ. 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 35 ᐅᑉᓗᐃᑦ ᓯᕗᓂᐊᑕ ᓂᕈᐊᕐᓇᐅᑉ ᐅᑉᓗᐊᓂᑦ 

ᐊᒻᒪᓗ ᐃᓱᓕᖦᖢᓂ ᓂᕈᐊᕐᓇᐅᑉ ᐅᑉᓗᖓᓂᑦ. ᓂᕈᐊᕌᓂᒃᑎᓪᓗᒋᑦ-ᐅᑉᓗᕆᔭᐅᔪᑦ 60 ᐅᑉᓗᐃᑦᖑᔪᑦ 

ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ. 

ᑭᑐᑐᐃᓐᓇᓂᒃ ᓂᕈᐊᖅᑎᑦᑎᓂᕐᒥᑦ, ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 90 

ᐅᑉᓗᐃᑦ ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎ ᑐᓂᔭᐅᖕᒪᑦ ᐊᒻᒪᓗ ᐃᓱᓕᖦᖢᓂ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑐᓂᓯᒃᐸᑦ ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎᒥᑦ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒥᑦ, ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 

ᐅᑉᓗᖅ ᓂᕈᐊᕐᓇᐅᓂᐊᖅᑐᒧᑦ ᑐᓴᖅᑎᑦᑎᔾᔪᑕᐅᖕᒪᑦ ᐊᒻᒪᓗ ᐃᓱᓕᖦᖢᓂ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᑐᓂᓯᖕᒪᑦ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ. 

ᓂᕈᐊᒐᒃᓴᐃᑦ ᐊᒻᒪᓗ ᑮᓇᐅᔭᓕᕆᔩᑦ ᑎᑭᐅᑎᓯᒪᔭᕆᐊᖃᖅᑐᑦ ᐊᑐᕆᐊᖃᖅᑎᑕᐅᔪᓂᒃ 

ᐱᕕᖃᖅᑎᑕᐅᓂᕐᒧᑦ ᑭᒡᓕᐅᔪᓂᒃ ᓂᕈᐊᖅᑎᑦᑎᓂᕐᒧᑦ ᐊᒻᒪᓗ -ᓂᕈᐊᖅᑎᑦᑎᐊᓂᒃᑎᓪᓗᒋᑦ 

ᐅᑉᓗᕆᔭᐅᔪᓂᑦ.  

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ c 

ᐱᒻᒪᕆᐅᔪᑦ ᐅᑉᓗᐃᑦ ᓱᖃᑦᑕᖅᐸᑦ ᑕᐃᑲᓂ ᐅᑉᓗᕐᒥᑦ 

ᒪᓐᓃᑦ 24 ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᖅ ᐱᒋᐊᖃᑦᑕᖅᑐᖅ 

ᐊᒥᕋᐃᔭᕐᕕᒃ 22 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖅ ᐊᐅᓪᓚᖅᑎᑦᑎᑉᓗᓂ 

ᓂᕈᐊᖅᑎᑦᑎᖁᔨᔪᒥᑦ ᐊᑐᓂ ᓂᕈᐊᖅᑐᓕᕆᔨᓄᑦ. ᐊᑐᓂ ᓂᕈᐊᖅᑐᓕᕆᔩᑦ 

ᓴᖅᕿᔮᖅᑎᓪᓗᒍ ᑎᑎᕋᕐᕕᖓᓐᓂᑦ. 

ᓯᕗᓪᓕᖅᐹᒥᑦ ᐅᑉᓗᕐᒥᑦ ᐃᓄᒃ ᑐᓂᓯᔪᖕᓇᖅᑐᖅ ᓂᕈᐊᒐᒃᓴᙳᕈᒪᔾᔪᑎᒥᑦ. 

ᓯᕗᓪᓕᖅᐹᒥᑦ ᐃᓄᒃ ᑐᒃᓯᕋᐅᓯᐅᕈᖕᓇᖅᑐᖅ ᐊᔾᔨᐅᖏᑦᑐᒥᒃ ᑎᑎᖅᖃᑎᒍᑦ 

ᐊᐅᓪᓚᖅᑎᑦᑕᕆᐊᓕᖕᒥᑦ ᓂᕈᐊᕈᑎᒥᑦ. 

ᐊᒥᕋᐃᔭᕐᕕᒃ 23 
ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᐅᓪᓚᖅᑎᑦᑎᖃᑦᑕᖅᑐᑦ ᓂᕈᐊᖅᑎᒧᑦ 

ᑐᑭᓯᐅᒪᔾᔪᑎᖃᖅᑐᓂᒃ ᐊᓕᓚᔪᒥᑦ ᓂᕈᐊᖕᓇᖅᑐᑦ ᐊᑎᖏᓐᓃᑦᑐᓗᒃᑖᓄᑦ. 

ᐊᒥᕋᐃᔭᕐᕕᒃ 26 

ᑭᒡᓕᒋᔭᐅᔪᖅ ᐅᑉᓗᕐᒥᑦ ᑐᓂᓯᓯᒪᔭᕆᐊᖃᕐᓂᕐᒧᑦ ᓂᕈᐊᕋᒃᓴᙳᕈᒪᔾᔪᑎᒥᑦ, 

2-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᑭᒡᓕᒋᔭᐅᔪᖅ ᐲᖅᑕᐅᖁᓗᒍ ᐊᑐᕈᖕᓃᖅᑎᓐᓂᐊᕐᓗᒍ ᓂᕈᐊᒐᒃᓴᙳᕈᒪᔾᔪᑎ, 

5-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᐅᑭᐅᓖᑦ 13 

ᓯᕗᓪᓕᖅᐹᖅ ᐅᑉᓗᖅ ᓂᕈᐊᖅᑎ ᓂᕈᐊᕈᖕᓇᖅᑐᖅ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂᑦ 12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ. 

ᐅᑭᐅᓖᑦ 20 

ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ ᓄᓇᓕᓗᒃᑖᓂᑦ  

9-ᒥᑦ 11:30-ᒧᑦ ᐅᑉᓛᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᓂᕈᐊᖅᐸᒌᕐᓇᖅ  

12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᐅᒃᑐᐱᕆ 23 

ᑭᖑᓪᓕᖅᐹᖅ ᐅᑉᓗᖅ ᓂᕈᐊᖅᑎ ᓂᕈᐊᕈᖕᓇᖅᑐᖅ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂᑦ 12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ. 

ᐅᑭᐅᓖᑦ 27 

ᓂᕈᐊᕐᓇᐅᑉ ᐅᑉᓗᖓ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐱᓯᒪᔭᕆᐊᖃᖅᑕᖓᑦ ᐊᔾᔨᐅᖏᑦᑐᑦ 

ᓂᕈᐊᕈᑏᑦ ᖄᖏᐅᑎᓚᐅᖏᓐᓂᖓᓂᑦ  

5-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᓂᕈᐊᕌᓂᒃᑎᓪᓗᒋᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ 

ᐱᒻᒪᕆᐅᔪᑦ 

ᐅᑉᓗᐃᑦ 
ᓱᖃᑦᑕᖅᐸᑦ ᑕᐃᑲᓂ ᐅᑉᓗᕐᒥᑦ 

ᖁᓕᑦ (1) ᐅᑉᓗᐃᑦ 

ᑭᖑᓂᐊᒍᑦ 

ᓂᕈᐊᕐᓇᐅᑉ 

ᐅᑉᓗᖓᓂᑦ 

ᓂᕈᐊᒐᒃᓴᐃᑦ ᐲᔭᕆᐊᖃᑕᖅᖏᑦ ᓂᕈᐊᖅᑕᐅᔪᒪᑉᓗᑎᒃ 

ᐱᔫᒥᓵᕈᑎᓗᒃᑖᖏᑦ. 

ᓂᕈᐊᕐᓇᐅᑉ 

ᐅᑉᓗᐊᑕ 

ᑭᖑᓂᐊᒍᑦ 

ᓂᕈᐊᒐᒃᓴᐃᑦ ᐊᒻᒪᓗ ᑮᓇᐅᔭᓕᕆᔩᑦ ᑕᑕᑎᕆᔭᕆᐊᖃᖅᑐᑦ ᐊᒻᒪᓗ 

ᑐᓂᓗᒍ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᑎᑎᖅᖃᐅᑏᑦ 60 

ᐅᑉᓗᐃᑦ ᐃᓗᐊᓂᑦ. 

ᓂᕈᐊᒐᒃᓴᐃᑦ ᓱᕋᒃᑎᕆᐊᖃᖅᑕᖏᑦ ᑕᒪᕐᒥᓗᒃᑖᖅ ᐊᔾᔨᖏᑦ 

ᓂᕈᐊᕈᖕᓇᖅᑐᑦ ᐊᑎᖏᑦ ᐱᓚᐅᖅᑕᖏᓐᓂᑦ ᐅᕝᕙᓘᓐᓃᑦ 

ᐅᑎᖅᑎᓪᓗᒋᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓄᑦ. 

ᓂᕈᐊᒐᒃᓴᖅ 

ᓂᕈᐊᒐᒃᓴᖅ ᐃᓄᒃ ᓂᕈᐊᒐᒃᓴᙳᕈᒪᔾᔪᑎᖓ ᓈᒻᒪᒋᔭᐅᑉᓗᓂ ᒪᓕᒃᖢᒋᑦ ᒪᓕᒐᐅᔪᑦ ᓄᓇᕗᒻᒥᑦ 

ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ. ᓂᕈᐊᒐᒃᓴᖅ ᐃᓄᒃᖑᔪᖅ ᒪᓕᒐᓕᐅᖅᑎᐅᔪᒪᑉᓗᓂ ᓄᓇᕗᒻᒥᑦ 

ᒪᓕᒐᓕᐅᕐᕕᖕᒥᑦ, ᑭᒡᒐᖅᑐᕐᓂᐊᕐᓗᒋᑦ ᐃᓄᐃᑦ ᑭᒡᒐᖅᑐᖅᑕᐅᕝᕕᖓᓂᑦ. 

ᖃᐅᔨᒋᐊᕐᕕᒋᓗᒍ ᐱᓕᕆᕝᕕᒋᔭᐃᑦ ᒪᓕᒐᖃᕐᒪᖔᑕ ᐅᕝᕙᓘᓐᓃᑦ ᐊᑐᐊᒐᓂᑦ 

ᒪᓕᒋᐊᖃᖅᑕᖕᓂᑦ ᓂᕈᐊᒐᒃᓴᐅᓂᐊᕐᓗᓂ. ᐆᒃᑑᑎᒋᓗᒍ, ᐱᓕᕆᐊᕐᓂᑦ 

ᓄᖅᖃᖓᔭᕆᐊᖃᕐᓂᐊᖅᑐᒃᓴᐅᔪᑎᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ.  

ᑭᓇ ᓂᕈᐊᒐᒃᓴᐅᔪᖕᓇᖅᐸ 

ᓂᕈᐊᒐᒃᓴᐅᔪᖕᓇᖅᑐᑎᑦ ᐃᒪᓐᓇᐃᒃᑯᕕᑦ: 

➢ ᐊᔪᙱᓪᓗᑎᑦ ᓂᕈᐊᕐᓂᖅ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᐊᔪᓕᖅᑎᑕᐅᓯᒪᙱᒃᑯᕕᑦ. 

ᓂᕈᐊᒐᒃᓴᐅᓂᖅ ᐊᑕᐅᓯᑐᐃᓐᓇᕐᒥᑦ ᑭᒡᒐᖅᑐᖅᑕᐅᕝᕕᖕᒥᑦ ᐊᔪᙱᑦᑐᑎᑦ. ᑭᓯᐊᓂ, 

ᓂᕈᐊᕈᖕᓇᖅᑐᑎᑦ ᓂᕈᐊᒐᒃᓴᐅᕝᕕᒋᔪᒪᔭᕐᓂᑦ ᓇᓕᑐᐃᓐᓇᖏᓐᓂᑦ ᑭᒡᒐᖅᑐᖅᑕᐅᕝᕕᖕᓂᑦ 

ᓄᓇᕗᒻᒥᑦ. 

ᓂᕈᐊᒐᒃᓴᖅ ᐊᑎᓕᐅᕐᓂᖅ ᐊᔪᖅᑐᖅ ᑎᑎᖅᖃᐅᑎᒥᑦ ᐊᔭᐅᖅᑐᐃᔪᒥᒃ ᓄᖅᖃᖁᔭᐅᑉᓗᓂ 

ᐃᓂᒋᔭᖓᓂᑦ ᒪᓕᒐᓕᐅᕐᕕᖕᒥᑦ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓗᓂ ᐊᔪᙱᓐᓂᖓᓂᑦ 

ᐃᓱᒪᖅᓱᕐᓂᒃᑯᑦ ᐱᓕᕆᓂᖓᓂᑦ ᒪᓕᒐᓕᐅᕐᕕᖕᒥᑦ.  

ᑭᓇ ᓂᕈᐊᒐᒃᓴᐅᓂᖅ ᐊᔪᖅᐸ 

ᓂᕈᐊᒐᒃᓴᐅᓂᖅ ᐊᔪᖅᑐᑎᑦ ᐃᒪᓐᓇᐃᒃᑯᕕᑦ, ᐅᑉᓗᕐᒥᑦ ᑐᓂᓯᒐᕕᑦ ᓂᕈᐊᒐᒃᓴᙳᕈᒪᔾᔪᑎᒥᑦ: 

➢ ᓂᕈᐊᒐᒃᓴᐅᓚᐅᕋᕕᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᐅᑉᓗᑎᑦ ᑭᖑᓪᓕᖅᐹᒥᑦ 

ᓂᕈᐊᖅᑎᑦᑎᓂᕐᒥᑦ ᐊᒻᒪᓗ ᑐᓂᓯᙱᖦᖢᑎᑦ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᓕᖕᓂᑦ ᑭᖑᕙᖅᑎᙱᖦᖢᒋᑦ.  

➢ ᐱᓕᕆᒐᕕᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

➢ ᓄᓇᕗᒻᒥ ᒐᕙᒪᒃᑯᓐᓂᑦ ᐱᓕᕆᔨᐅᒐᕕᑦ ᓄᖅᖃᖓᕝᕕᒋᙱᖦᖢᒋᑦ. 

➢ ᐃᓚᒋᔭᐅᒐᕕᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ (ᒪᐃᔭ ᐅᕝᕙᓘᓐᓃᑦ ᕼᐋᒻᓚᒃᑯᓐᓄᑦ ᑲᑎᒪᔨ) 

ᓄᖅᖃᓚᐅᖏᖦᖢᑎᑦ. 

➢ ᐃᓚᒋᔭᐅᒐᕕᑦ ᒪᓕᒐᓕᐅᕐᕕᒡᔪᐊᕐᒧᑦ, ᓴᓂᑕᓄᑦ, ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ ᐊᓯᐊᓂᑦ 

ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᒥᑦ ᐅᕝᕙᓘᓐᓃᑦ ᑲᓇᑕᒥᑦ ᓄᓇᖏᑦ ᐊᕕᒃᑐᖅᓯᒪᔪᖏᓐᓂᑦ. 

➢ ᐃᖅᖃᖅᑐᐃᔨ, ᐃᓚᐅᖏᑦᑐᖅ ᓄᓇᖃᕐᓂᕐᒧᑦ ᐃᖅᖃᖅᑐᐃᔨ. 

➢ ᑎᒍᔭᐅᓯᒪᒐᕕᑦ ᐊᒻᒪᓗ ᑎᒍᔭᐅᓯᒪᑉᓗᑎᑦ ᓱᓕ ᓂᕈᐊᕐᓇᐅᑉ ᐅᑉᓗᐊᑕ ᑭᖑᓂᐊᒍᑦ. 

➢ ᒪᓕᓚᐅᖏᓐᓇᕕᑦ ᒪᓕᖕᓂᕐᒧᑦ ᐊᖏᖃᑎᒌᒍᑎᒥᑦ ᑭᖑᓪᓕᖅᐹᖑᓚᐅᖅᑐᒥᑦ 

ᓂᕈᐊᖅᑎᑦᑎᓂᕐᒥᑦ ᐱᔪᒥᑦ. 

➢ ᐸᓯᔭᐅᓯᒪᒐᕕᑦ ᓂᕈᐊᖅᑐᓕᕆᓂᕐᒧᑦ ᐱᕋᔭᒃᓯᒪᓂᕐᒧᑦ ᓇᓂᑐᐃᓐᓇᖅ ᑲᓇᑕᒥᑦ ᑕᓪᓕᒪᐃᑦ 

(5) ᐅᑭᐅᑦ ᐃᓗᐊᓂᑦ ᐱᒋᐊᖅᖢᒍ. 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᖕᒧᑦ ᓄᖅᖃᕈᖕᓇᖅᑐᑦ ᒪᓕᒐᓕᐅᖅᑎᐅᓂᕐᒧᑦ ᐱᓂᕋᖅᑕᐅᓯᒪᖕᒪᑕ 

ᐅᕝᕙᓘᓐᓃᑦ ᐸᓯᔭᐅᑉᓗᑎᒃ ᐱᕋᔭᖕᓂᕐᒧᑦ ᒪᓕᒃᖢᒍ ᓄᓇᕗᒻᒥᑦ ᐅᕝᕙᓘᓐᓃᑦ ᑲᓇᑕᒥᑦ 

ᒪᓕᒐᐃᑦ. ᐃᓄᒃ ᓂᕈᐊᒐᒃᓴᙳᒃᑲᓐᓂᕈᖕᓇᖅᑐᖅ, ᑕᓪᓕᒪᐃᑦ (5) ᐅᑭᐅᑦ ᑭᖑᓂᐊᒍᑦ 

ᑭᒡᒐᖅᑐᐃᕝᕕᒃ ᓂᕈᐊᖅᖄᖅᑎᓪᓗᒍ ᐊᓯᐊᓂᒃ ᐃᓇᖏᖅᑕᐅᑉᓗᓂ. 

ᓂᕈᐊᖅᑕᐅᔪᖅ ᐃᓕᔭᐅᓂᒃᑯᑦ 

ᓂᕈᐊᖅᑕᐅᔪᖅ ᐃᓕᔭᐅᓂᒃᑯᑦ ᑐᑭᖃᖅᑐᖅ ᐊᑕᐅᓯᑐᐃᓐᓇᕐᒥᒃ ᓂᕈᐊᒐᒃᓴᖅᑕᖃᓚᐅᕐᒪᑦ. 

ᓂᕈᐊᒐᒃᓴᖅ ᐃᓕᔭᐅᑉᓗᓂ ᒪᓕᒐᓕᐅᖅᑎᐅᓂᕐᒧᑦ ᑭᒡᒐᖅᑐᖅᑕᐅᕝᕕᖕᒧᑦ. 

ᐲᕐᓗᓂ ᐊᑐᕈᖕᓃᖅᑎᓪᓗᒍ ᓂᕈᐊᒐᒃᓴᙳᕈᒪᔾᔪᑎ 

ᓂᕈᐊᒐᒃᓴᐅᔪᖕᓃᕐᓂᐊᕐᓗᑎᑦ, ᑎᑎᖅᖃᒥᒃ ᑎᑎᕋᕆᐊᖃᖅᑎᑕᐅᔪᓂᑦ ᑕᐅᑐᒃᑎᖃᕐᓗᑎᑦ 

ᒪᕐᕉᖕᓂᑦ ᐊᔪᙱᑦᑑᖕᓂᑦ ᓂᕈᐊᖅᑎᓂᑦ. ᑎᑎᖅᖃᖅ ᓂᕈᐊᒐᒃᓴᐅᓂᕐᒥᑦ ᐲᖅᑕᐅᔪᒪᓂᕐᒧᑦ 

ᐊᑎᓕᐅᖅᓯᒪᔭᕆᐊᖃᖅᑐᖅ ᐊᒻᒪᓗ ᑐᓂᔭᐅᓗᓂ ᓂᕈᐊᖅᑐᓕᕆᔨᒧᑦ 5-ᒥᑦ ᐅᓐᓄᒃᓴᒃᑯᑦ 

ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ, 31 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 

ᓂᕈᐊᕈᑎᒥᑦ ᐃᓚᐅᓂᐊᖏᑦᑐᖅ ᐊᑎᖓ ᓂᕈᐊᕋᒐᒃᓴᐅᑉ ᓂᕈᐊᒐᒃᓴᐅᔪᖕᓃᖅᑑᑉ. 

ᓂᕈᐊᒐᒃᓴᖅ ᓄᖅᖃᖅᐸᒍ ᓂᕈᐊᒐᒃᓴᐅᓂᓂ ᑭᖑᓂᐊᒍᑦ ᑭᒡᓕᒋᔭᐅᔫᑉ, ᐊᑎᖓ 

ᓂᕈᐊᕈᑎᒦᓐᓂᐊᖅᑐᖅ - ᐊᐅᓪᓚᖅᑎᑦᑎᓚᐅᕋᓗᐊᖅᐸᑕ ᑎᑎᖅᖃᒥᑦ ᐊᑎᓕᐅᖅᓯᒪᔪᒥᑦ 

ᑎᑎᖅᖃᒥᑦ. 

ᓂᕈᐊᒐᒃᓴᐅᑉ ᐅᑎᖅᑎᓐᓂᐊᖏᑕᖓ $200 ᐊᑭᓖᓚᐅᖅᑕᖓ. 

ᑐᖁᒃᐸᑦ ᓂᕈᐊᒐᒃᓴᖅ 

ᓂᕈᐊᒐᒃᓴᖅ ᑐᖁᒃᐸᑦ ᑭᖑᓂᐊᒍᑦ ᑭᒡᓕᒋᔭᐅᔫᑉ ᓂᕈᐊᒐᒃᓴᙳᕈᒪᔾᔪᑏᑦ ᑐᓂᓯᒪᔭᕆᐊᖃᕐᓂᕐᒧᑦ 

ᐊᒻᒪᓗ ᓯᕗᓂᐊᒍᑦ ᓂᕈᐊᕆᐊᖅᑐᕐᕖᑦ ᐅᒃᑯᐊᖅᑎᓪᓗᒋᑦ ᓂᕈᐊᕐᓇᐅᑉ ᐅᑉᓗᖓᓂᑦ: 

➢ ᓂᕈᐊᖅᑎᑦᑎᓂᖅ ᓄᖅᖃᖅᑎᑕᐅᓂᐊᖅᑐᖅ ᑭᒡᒐᖅᑐᐃᕝᕕᖕᒥᑦ, ᐊᒻᒪᓗ 

➢ ᓄᑖᒥᒃ ᓂᕈᐊᖅᑎᑦᑎᓂᕐᒧᑦ ᐱᕙᓪᓕᐊᓕᕐᓗᑎᒃ ᑭᒡᒐᖅᑐᖅᑕᐅᕝᕕᖕᒧᑦ. 

ᓄᓇᕗᒻᒥ ᓂᕆᐊᖅᑐᓕᕆᔨᒃᑯᑦ ᓱᕋᒃᑎᕐᓂᐊᖅᑕᖏᑦ ᓂᕈᐊᕈᑏᑦ ᓄᑖᒥᒃ 

ᓂᕈᐊᖅᑎᑦᑎᓂᖃᕆᐊᖃᖅᐸᑕ.  

ᓂᕈᐊᒐᒃᓴᙳᕈᒪᔾᔪᑎ 

ᓂᕈᐊᒐᒃᓴᙳᕈᒪᔾᔪᑎ ᑕᑕᑎᕆᐊᓕᐅᔪᖅ ᐊᔪᙱᑦᑐᖅ ᓂᕈᐊᖅᑎᒧᑦ ᑕᑕᑎᖅᑕᐅᖃᑦᑕᖅᑐᖅ 

ᓂᕈᐊᒐᒃᓴᙳᕈᒪᑉᓗᓂ. 

ᑮᓇᐅᔭᓕᕆᔨ 

ᓂᕈᐊᒐᒃᓴᖅ ᑮᓇᐅᔭᓕᕆᔨᖃᕆᐊᖃᖅᑐᖅ ᖃᐅᔨᒪᓂᖃᑦᑎᐊᖅᑐᒥᒃ ᑮᓇᐅᔭᓕᕆᓂᕐᒧᑦ. 

ᓂᕈᐊᕐᓗᑎᑦ ᑮᓇᐅᔭᓕᕆᔨᒥᑦ ᑕᑕᑎᕆᓂᐊᓵᖅᑎᓪᓗᑎᑦ ᓂᕈᐊᒐᒃᓴᙳᕈᒪᔾᔪᑎᒥᑦ. ᑮᓇᐅᔭᓕᕆᔨ 

ᐊᐅᓚᑦᑎᖃᑦᑕᖅᑐᖅ ᐱᔫᒥᓵᕆᓂᕐᒧᑦ ᑮᓇᐅᔭᓂᑦ. ᑮᓇᐅᔭᓕᕆᔨ ᓄᓇᕗᒻᒥᐅᑕᐅᔭᕆᐊᖃᖅᑐᖅ.  

ᐅᑯᐊᖑᓂᖅ ᐊᔪᖅᑐᑦ: 

➢ ᓂᕈᐊᒐᒃᓴᖅ. 

➢ ᐱᓕᕆᔨ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ. 

➢ ᒐᕙᒪᒃᑯᓐᓂᑦ ᐱᓕᕆᔨᐅᓗᓂ ᓈᒻᒪᒋᔭᐅᓚᐅᖏᖦᖢᓂ ᐊᖏᖅᑕᐅᓚᐅᖏᖦᖢᓂ ᒪᓕᒃᖢᒍ 

ᒐᕙᒪᒃᑯᑦ ᐱᓕᕆᔨᖏᓐᓂᑦ ᐱᖁᔭᖅ. 

➢ ᓇᖕᒥᓂᕆᔭᐅᔪᖅ ᐱᓕᕆᐊᖅ, ᑭᓯᐊᓂ ᑮᓇᐅᔭᓕᕆᓂᕐᒧᑦ ᓈᓴᐅᑎᓕᕆᓂᕐᒧᑦ ᐱᓕᕆᐊᖃᖅᐸᑦ 

ᓄᓇᕗᒻᒥᑦ ᐊᔪᙱᑦᑐᖅ. 

ᑭᓇᑐᐃᓐᓇᖅ ᑮᓇᐅᔭᓕᕆᔨᒋᔪᖕᓇᖅᑕᐃᑦ, ᐃᓚᐅᑉᓗᑎᒃ ᐃᓚᒋᔭᑎᑦ. ᐃᓄᒃ ᐱᓕᕆᕝᕕᒋᔭᖓᓄᑦ 

ᖃᐅᔨᒋᐊᕐᓂᐊᖅᐳᖅ ᒪᓕᒋᐊᖃᕐᒪᖔᑦ ᒪᓕᒐᕆᔭᐅᔪᓂᒃ ᐅᕝᕙᓘᓐᓃᑦ ᐊᑐᐊᒐᓂᑦ 

ᑮᓇᐅᔭᓕᕆᔨᐅᓂᕐᒥᑦ ᐱᒋᐊᖅᖄᖅᑎᓐᓇᒍ. 

ᑮᓇᐅᔭᓕᕆᔨ ᐱᓕᕆᐊᒥᓂᒃ ᓄᖅᖃᖅᐸᑦ: ᑮᓇᐅᔭᓕᕆᔨ ᐱᔪᒪᒍᓂ ᓄᖅᖃᕈᖕᓇᖅᑐᖅ 

ᐱᓕᕆᐊᒥᓂᑦ ᓱᓇᑐᐃᓐᓇᒥᒃ ᐱᔾᔪᑎᖃᕐᓗᓂ, ᐅᕝᕙᓘᓐᓃᑦ ᓂᕈᐊᒐᒃᓴᐅᑉ ᓄᖅᖃᖁᓗᓂᐅᒃ. 

ᓂᕈᐊᒐᒃᓴᖅ ᐱᔭᕆᐊᖃᖅᑎᑕᐅᔪᖅ ᑎᒃᑯᐊᖅᓯᓗᓂ ᓄᑖᒥᒃ ᑮᓇᐅᔭᓕᕆᔨᒥᑦ ᒫᓐᓇᑲᐅᑎᒋ. 

ᓂᕈᐊᒐᒃᓴᖅ ᐱᔭᒃᓴᐅᑎᖃᖅᑐᖅ ᑮᓇᐅᔭᓄᑦ ᑎᑎᖅᖃᐅᑎᓂᒃ ᑐᓂᔭᐅᑎᓪᓗᒋᑦ ᓄᑖᒧᑦ 

ᑮᓇᐅᔭᓕᕆᔨᒧᑦ. 

ᑕᑕᑎᕐᓗᒍ ᖃᐅᔨᒃᑲᐅᑎ ᐃᓇᖏᕐᓂᐊᕐᓗᒍ ᑮᓇᐅᔭᓕᕆᔨ ᑕᑕᑎᕆᐊᓕᒃ ᐊᐅᓪᓚᖅᑎᓪᓗᒍᓗ 

ᓂᕈᐊᖅᑐᓕᕆᔨᖕᓄᑦ.  

ᐱᔫᒥᓵᕆᓂᕐᒧᑦ ᐊᐅᓚᑦᑎᔨ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᐅᑉ ᑐᑭᒧᐊᒃᑎᖃᑦᑕᖅᑕᖓ ᐱᔫᒥᓵᕆᓂᖅ. ᐱᔭᕆᐊᖃᖅᑎᑕᐅᖏᑦᑐᑎᑦ 

ᐱᔫᒥᓵᕆᓂᕐᒧᑦ ᐊᓚᑦᑎᔨᑖᕐᓂᕐᒥᑦ ᒪᓕᒐᑎᒍᑦ. ᐱᔫᒥᓵᕆᓂᕐᒧᑦ ᐊᓚᑦᑎᔨ ᐃᑲᔪᐃᓂᖃᕈᖕᓇᖅᑐᖅ. 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᐅᑉ ᐋᖅᕿᒃᓱᖃᑦᑕᖅᑕᖏᑦ ᐱᔫᒥᓵᕆᓂᕐᒧᑦ ᐊᑐᕐᓂᐊᖅᑐᑦ ᐊᒻᒪᓗ 

ᖃᓄᐃᓕᐅᕈᑕᐅᓂᐊᖅᑐᑦ ᓲᕐᓗ ᒪᒃᑯᓄᙵ: 

➢ ᓯᐊᕉᑏᑦ, ᐅᖃᓕᒫᒐᕋᓛᑦ, ᓇᓗᓇᐃᒃᑯᑏᑦ, ᑐᓴᒐᒃᓴᐃᑦ ᑕᓚᕕᓴᒃᑯᑦ, ᓈᓚᐅᑎᒃᑯᑦ ᐊᒻᒪᓗ 

ᐱᕙᓪᓕᐊᔪᓄᑦ. 

➢ ᓂᕈᐊᒐᒃᓴᒧᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ ᐊᒻᒪᓗ ᑭᑐᑐᐃᓐᓇᓄᑦ ᑐᕌᖓᔪᑦ 

ᖃᕆᑕᐅᔭᒃᑯᑦ. 

➢ ᐊᖏᕐᕋᕆᔭᐅᔪᓄᙵᐅᖃᑦᑕᕐᓃᑦ ᐊᓯᖏᓪᓗ ᐱᔫᒥᓵᕆᓂᕐᒧᑦ ᖃᓄᐃᓕᐅᖅᑎᑦᑎᓃᑦ. 

➢ ᓂᕈᐊᒐᒃᓴᖅ ᓄᓇᓕᖕᓂᑦ ᑕᑯᔭᖅᑐᐃᓗᓂ ᑭᒡᒐᖅᑐᖅᑕᐅᕝᕕᖓᓃᑦᑐᓂᑦ, ᐱᔭᕆᐊᖃᖅᐸᑦ. 

➢ ᐊᑭᓕᖅᑐᖅᑕᐅᖏᓪᓗᑎᒃ ᐃᑲᔪᕐᓂᐊᖅᑐᑦ ᐱᔫᒥᓵᕆᓂᕐᒥᑦ. 

➢ ᓂᕈᐊᒐᒃᓴᒥᑦ ᑭᒡᒐᖅᑐᐃᔪᑦ ᐊᑐᓂ ᓂᕈᐊᕆᐊᖅᑐᕐᕕᖕᓂᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᓂᕈᐊᕈᕕᑦ ᐱᖃᕐᓂᐊᕐᓗᑎᑦ ᐱᔫᒥᓵᕆᓂᕐᒧᑦ ᐊᓚᑦᑎᔨᒥᑦ, ᐃᒪᓐᓇᐃᒋᐊᓕᒃ ᒪᓕᒡᓗᓂ 

ᐱᓕᕆᕝᕕᖓᑕ ᒪᓕᒐᖏᓐᓂᑦ ᐅᕝᕙᓘᓐᓃᑦ ᐊᑐᐊᒐᖏᓐᓂᑦ ᐊᐅᓚᑦᑎᔨᐅᓂᕐᒧᑦ ᐱᓕᕆᐊᒥᑦ 

ᐱᙱᑎᓪᓗᒍ ᓱᓕ.  

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᐅᑉ ᐱᓕᕆᐊᓂ ᓄᖅᖃᐅᑎᒃᐸᒍ: ᑕᑕᑎᕐᓗᒍ ᖃᐅᔨᒃᑲᐅᑎ 

ᐃᓇᖏᕐᓂᐊᕐᓗᒍ ᐱᔫᒥᓵᕆᓂᕐᒧᑦ ᐊᐅᓚᑦᑎᔨ ᑕᑕᑎᕆᐊᓕᒃ ᐊᐅᓪᓚᖅᑎᓪᓗᒍᓗ 

ᓂᕈᐊᖅᑐᓕᕆᔨᒋᔭᕐᓄᑦ. 

ᑐᓂᓯᓂᐊᕐᓗᓂ ᓂᕈᐊᒐᒃᓴᙳᕈᒪᔾᔪᑎᒥᑦ 

ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᑐᑭᓯᓐᓇᖅᑐᒥᒃ ᑐᑭᓕᐅᖅᓯᒪᔪᖅ ᐊᑐᖅᑕᐅᔭᕆᐊᓕᖕᒥᑦ 

ᑐᓂᓯᓂᐊᕐᓗᓂ ᓂᕈᐊᒐᒃᓴᙳᕈᒪᔾᔪᑎᒥᑦ. 

ᑕᑕᑎᕐᓗᒋᑦ ᑐᑭᓯᐅᒪᔾᔪᑎᓂᑦ: ᑕᑕᑎᕐᓗᒋᑦ ᑕᒪᕐᒥᓗᒃᑖᖅ ᐃᓚᒋᔭᐅᔪᑦ ᑕᑕᑎᕆᐊᓕᖕᒥᑦ. 

ᓂᕈᐊᖅᑐᓕᕆᔨᐅᑉ ᐱᔾᔮᖏᑕᖓ ᑕᑕᑎᐊᓂᒃᓯᒪᙱᑦᑐᑦ ᑕᑕᑎᕆᐊᓖᑦ. ᑐᓂᓗᒍ 

ᓂᕈᐊᖅᑐᓕᕆᔨᒧᑦ ᓂᕈᐊᒍᒃᓴᙳᕈᒪᔾᔪᑎ ᑭᒡᓕᒋᔭᐅᔫᑉ ᓯᕗᓂᐊᒍᑦ 

ᐊᓯᐊᙳᖅᑎᕆᔭᕆᐊᖃᕋᔭᕐᓂᕈᕕᑦ.  

ᓱᓕᓂᕋᐅᑎ ᐊᒻᒪᓗ ᐊᑎᓕᐅᕆᓃᑦ: ᓂᕈᐊᒐᒃᓴᖅ ᐊᒻᒪᓗ ᑮᓇᐅᔭᓕᕆᔨ ᐊᑎᓕᐅᕆᐊᖃᖅᑕᖓ 

ᓂᕈᐊᒐᒃᓴᙳᕈᒪᔾᔪᑎ ᐊᒻᒪᓗ ᓱᓕᓂᕋᐅᓯᐅᕐᓗᑎᒃ. ᓂᕈᐊᖅᑎᒧᑦ ᐊᑎᓕᐅᖅᑕᐅᓗᓂ 

ᑕᐅᑐᒃᑎᐅᔪᑎᑐᑦ. ᓂᕈᐊᒐᒃᓴᖅ ᐊᒻᒪᓗ ᑮᓇᐅᔭᓕᕆᔨ ᐊᑎᓕᐅᕐᓂᖅ ᐊᔪᖅᑐᑦ 

ᑕᐅᑐᒃᑎᐅᓗᑎᒃ. 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᖃᕈᕕᑦ, ᑖᒻᓇ ᐃᓄᒃ ᐊᑎᓕᐅᕆᐊᖃᕐᒥᔭᖓ ᐊᒻᒪᓗ 

ᓱᓕᓂᕋᐅᓯᐅᕐᓗᓂ. 

ᓂᕈᐊᒐᒃᓴᐅᑉ ᓂᕈᐊᕈᑎᒦᓐᓂᐊᖅᑐᓄᑦ ᑐᑭᓯᐅᒪᔾᔪᑎᖏᑦ: ᑎᑎᕋᕐᓗᒍ ᐊᑏᑦ 

ᓂᕈᐊᒐᒃᓴᙳᕈᒪᔾᔪᑎᒧᑦ ᑕᑯᒃᓴᐅᖁᔭᖅᑐᑦ ᓂᕈᐊᕈᑎᒥᑦ. ᐃᓄᒃᑎᑐᑦ ᐊᑎᕐᓂᑦ ᓄᓇᓕᖕᓂᑦ 

ᐊᑐᖃᑦᑕᖅᑕᖕᓂᑦ ᑐᓂᓯᖁᔭᐅᔪᑎᑦ. 

ᖃᖓᒃᑯᑦ ᑐᓂᓯᓯᒪᔭᕆᐊᖃᕐᓂᖅ: ᑐᓂᓗᒍ ᖃᖓᒃᑯᑐᐃᓐᓇᖅ ᐊᑯᓐᓂᖏᓐᓂᑦ ᐅᑉᓗᕐᒥᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᑐᓂᖕᒪᒍ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ - 35 

ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ - ᐊᒻᒪᓗ 2-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ 

ᖃᐅᔨᓴᐅᑎᖓ ᒪᓕᒡᓗᒍ, 31 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.  

ᑭᒡᓕᐊᓄᑦ ᑐᓂᓯᓯᒪᔭᕆᐊᖃᕐᓂᕐᒧᑦ ᐅᑕᖅᕿᙱᓪᓗᑎᑦ. 

ᓂᕈᐊᒐᒃᓴᙳᕈᒪᔾᔪᑎ ᑕᑕᑎᕆᐊᓕᒃ ᐱᐊᓂᓗᒃᑖᖅᓯᒪᔭᕆᐊᖃᖅᑐᖅ ᐊᒻᒪᓗ 

ᑕᑕᑎᑦᑎᐊᖅᓯᒪᓗᓂ ᐅᑉᓗᕐᒥᑦ ᐊᒻᒪᓗ ᖃᖓᒃᑰᖓᔪᒥᑦ. 

ᓇᒧᑦ ᑐᓂᓯᓯᒪᔭᕆᐊᖃᕐᓂᖅ: ᑐᓂᓗᒍ ᓂᕈᐊᖅᑐᓕᕆᔨᒧᑦ ᑭᒡᒐᖅᑐᖅᑕᐅᕝᕕᖕᓂᑦ. 

ᓱᓇᐃᑦ ᐃᓚᐅᔭᕆᐊᖃᕐᓂᖏᑦ: ᑐᓂᓗᒍ ᑕᑕᑎᐊᓂᒃᓯᒪᔪᖅ ᐊᒻᒪᓗ ᐊᑭᓖᓗᑎᑦ $200-ᓂᒃ, 

ᑎᑎᖅᖃᐅᓯᕝᕕᖕᒥᑦ ᑮᓇᐅᔭᒃᓴᑎᒍᑦ, ᓇᓗᓇᐃᖅᓯᒪᔪᖅ ᑮᓇᐅᔭᒃᓴᑎᒍᑦ, ᐅᕝᕙᓘᓐᓃᑦ 

ᓂᐅᕕᖅᑏᑦ ᐅᕝᕙᓘᓐᓃᑦ ᑯᐊᐸᒃᑯᑦ ᑮᓇᐅᔭᒃᓴᖏᑦᑎᒍᑦ, ᐊᑭᓕᒐᒃᓴᐅᑉᓗᓂ ᓄᓇᕗᒻᒥ 

ᒐᕙᒪᒃᑯᑦ. 

ᐊᔾᔨᒥᑦ ᖃᕆᑕᐅᔭᒃᑰᕈᖕᓇᖅᑐᒥᑦ, ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ 

ᓴᓂᕋᕐᒧᐊᖅᑐᒃᓴᓕᐅᖃᑦᑕᖅᑐᑦ ᓂᕈᐊᕈᑎᒥᑦ ᑕᐅᑦᑐᖃᖅᑐᒥᑦ ᐊᑐᓂ ᓂᕈᐊᒐᒃᓴᐃᑦ ᐊᔾᔨᖏᑦ 

ᐊᑎᐊᑕ ᓴᓂᐊᓃᖦᖢᑎᒃ. ᓂᕕᙵᖅᓯᒪᖃᑦᑕᖅᑐᑦ ᓂᕈᐊᕆᐊᖅᑐᕐᕕᖕᓂᑦ ᓂᕈᐊᖅᑐᑦ 

ᖃᐅᔨᒪᓂᐊᕐᒪᒋᑦ ᓂᕈᐊᕈᒪᔭᖏᑦ. ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᑐᓂᙱᒃᑯᒃᑎᒃ ᐊᔾᔨᒥᑦ, 

ᐊᑏᑦ ᑕᑯᒃᓴᐅᓂᐊᖅᑐᖅ ᓴᓂᕋᕐᒧᐊᖅᑕᐅᓲᒥᑦ ᓱᓇᑕᖃᙱᓪᓗᓂ ᓴᓂᐊᓂᑦ. 

ᖃᕆᑕᐅᔭᒃᑰᕈᖕᓇᖅᑐᖅ ᐊᔾᔨ ᑎᑭᐅᑎᓯᒪᔭᕆᐊᓕᒃ ᐊᑐᖅᑕᐅᖃᑦᑕᖅᑐᓄᑦ ᑕᐃᒪᓐᓇᐃᖏᑉᐸᑦ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᑐᕐᓂᐊᖏᑕᖓ. ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ 

ᐊᓯᐊᙳᖅᑎᕐᓂᐊᖏᑕᖓ ᐊᔾᔨ. 

➢ ᑕᑯᒃᓴᐅᑎᓪᓗᒍ ᓂᕈᐊᒐᒃᓴᐅᑉ ᓂᐊᖁᖓ ᐊᒻᒪᓗ ᑐᐃᖏᑦ ᑕᖅᓴᕆᖕᓂᐅᖏᓪᓗᒍ, 

ᑖᓗᐊᖏᑦᑐᒥᑦ ᑐᓄᐊ. 

➢ ᐊᔾᔨ ᐊᔾᔨᓕᐅᖅᑕᐅᓯᒪᓂᑰᔭᕆᐊᓕᒃ 12 ᑕᖅᖀᑦ ᐃᓗᐊᓂᑦ ᓯᕗᓂᐊᒍᑦ ᓂᕈᐊᕐᓇᐅᑉ 

ᐅᑉᓗᐊᓂᑦ. 

➢ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ ᐊᐅᓪᓚᖅᑎᓪᓗᒍ 72-dpi ᒥᒃᖠᑎᖅᓯᒪᔪᖅ jpeg-

ᖑᓗᒍ. 

➢ ᐊᔾᔨ ᐊᓕᓚᔪᒧᐊᕈᖕᓇᕐᓗᓂ 12.7 ᓴᓐᑎᒦᑕ ᑭᑉᐹᕆᒃᑐᒧᑦ 300 dpi-ᖑᔪᒥᑦ ᐊᒻᒪᓗ 

ᑐᖔᓃᓪᓗᑎᒃ 2 ᒥᓕᔭᓐ ᐱᒃᓱᓪ (pixels). 

ᓂᕈᐊᖅᑐᓕᕆᔨ ᐅᕝᕙᓘᓐᓃᑦ ᑎᒃᑯᐊᖅᓯᒪᔭᖓ ᐱᑉᓗᓂᐅᒃ ᓂᕈᐊᒐᒃᓴᙳᕈᒪᔾᔪᑎᓂᒃ ᐊᒻᒪᓗ 

ᕿᒥᕐᕈᑉᓗᒍ. ᓂᕈᐊᖅᑐᓕᕆᔨ ᐃᒪᓐᓇᐃᑦᑐᖕᓇᖅᑐᖅ: 

➢ ᓈᒻᒪᒋᓗᒍ ᓂᕈᐊᒐᒃᓴᙳᕈᒪᔾᔪᑎ. 

➢ ᕿᐱᓗᒡᓗᒍ ᓂᕈᐊᒐᒃᓴᙳᕈᒪᔾᔪᑎ. 

➢ ᓈᒻᒪᒋᓗᒍ ᓂᕈᐊᒐᒃᓴᙳᕈᒪᔾᔪᑎ ᑭᓯᐊᓂ ᖃᐅᔨᒃᑲᐃᑉᓗᓂ ᐃᓱᒪᒍᑎᒃ ᓂᕈᐊᒐᒃᓴᖅ 

ᐊᔪᕐᒪᑦ ᓂᕈᐊᒐᒃᓴᐅᓂᖅ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ 

ᐃᓱᒪᓕᐅᕈᑎᒋᓂᐊᕐᓗᓂᐅᒃ. 

ᓂᕈᐊᖅᑐᓕᕆᔨᐅᑉ ᓈᒻᒪᒋᒃᐸᒍ ᓂᕈᐊᒐᒃᓴᙳᕈᒪᔾᔪᑎ 

ᓂᕈᐊᖅᑐᓕᕆᔨᐅᑉ ᓈᒻᒪᒋᓂᐊᖅᑕᖓ ᓂᕈᐊᒐᒃᓴᙳᕈᒪᔾᔪᑎ ᐃᒪᓐᓇᐃᑉᐸᑦ: 

➢ ᓇᓗᓇᙱᒻᒪᑦ ᐊᔪᙱᑦᑑᒐᕕᑦ ᓂᕈᐊᒐᒃᓴᐅᔪᖕᓇᕐᓂᕐᒧᑦ. 

➢ ᑕᑕᑦᑎᐊᖅᓯᒪᖕᒪᑦ ᓂᕈᐊᒐᒃᓴᙳᕈᒪᔾᔪᑎ ᐅᕝᕙᓘᓐᓃᑦ ᐱᕕᖃᖅᖢᑎᑦ ᓯᕗᓂᐊᒍᑦ 

ᑭᒡᓕᒋᔭᐅᔫᑉ ᐋᖅᕿᒋᐊᕐᓂᐊᕐᓗᒍ ᐊᓯᐊᙳᕐᓂᐊᕐᓗᒍᓘᓐᓃᑦ. 

➢ ᑐᓂᒍᖕᓂᖅ ᓯᕗᓂᐊᒍᑦ ᑭᒡᓕᒋᔭᐅᔫᑉ ᑐᓂᓯᓯᒪᔭᕆᐊᖃᕐᓂᕐᒧᑦ. 

➢ ᐊᑭᓕᖅᖢᒍ $200 ᐊᑭᓕᐅᑎ - ᑎᑎᖅᖃᐅᓯᕝᕕᖕᒥᑦ ᑮᓇᐅᔭᒃᓴᑎᒍᑦ, ᓇᓗᓇᐃᖅᓯᒪᔪᖅ 

ᑮᓇᐅᔭᒃᓴᑎᒍᑦ, ᐅᕝᕙᓘᓐᓃᑦ ᓂᐅᕕᖅᑏᑦ ᐅᕝᕙᓘᓐᓃᑦ ᑯᐊᐸᒃᑯᑦ ᑮᓇᐅᔭᒃᓴᖏᑦᑎᒍᑦ, 

ᐊᑭᓕᒐᒃᓴᐅᑉᓗᓂ ᓄᓇᕗᒻᒥ ᒐᕙᒪᒃᑯᑦ. 

ᓂᕈᐊᒐᒃᓴᖅ ᓇᓗᓇᐃᒃᑯᑕᕐᒥᑦ ᐅᖃᖅᓯᒪᔪᒥᒃ ᐊᔪᙱᑦᑐᖅ ᓂᕈᐊᒐᒃᓴᐅᓂᖅ-ᒥᑦ ᐱᑉᓗᑎᒃ. 

ᐃᓄᒃ ᓂᕈᐊᒐᒃᓴᙳᑐᐊᖅᐸᑦ ᑮᓇᐅᔭᓕᕆᔨ ᐱᔭᒃᓴᐅᑎᖃᓕᖃᑦᑕᖅᑐᖅ ᒪᓕᒃᖢᒍ ᓄᓇᕗᒻᒥᑦ 

ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 

ᓂᕈᐊᒐᒃᓴᐅᑉᓗᑎᑦ, ᐃᒡᕕᑦ, ᐊᒻᒪᓗ ᑮᓇᐅᔭᓕᕆᔨ ᐱᓂᐊᖅᑐᓯ ᑲᑎᒪᔪᓂᑦ ᐴᖅᓯᒪᔪᓂᑦ 

ᓂᕈᐊᖅᑐᓕᕆᔨᒥᑦ. ᓂᕈᐊᒐᒃᓴᐅᑉ ᐱᔭᖏᓐᓂᑦ ᐃᓚᐅᔪᑦ: 

➢ ᒪᓕᒃᑕᐅᔪᒃᓴᖅ ᓂᕈᐊᒐᒃᓴᓄᑦ, ᐃᓚᐅᑉᓗᑎᒃ ᐊᔾᔨᖏᑦ ᐱᒻᒪᕆᐅᔪᑦ ᑕᑕᑎᒐᒃᓴᐃᑦ. 

➢ ᒪᓕᒃᑕᐅᔪᒃᓴᖅ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ. 

➢ ᐊᓯᒧᑦ ᖃᐅᔨᑎᑦᑎᔾᔪᑕᐅᔭᕆᐊᖃᙱᑦᑐᓄᑦ ᐊᑐᐊᒐᖅ - ᓂᕈᐊᕈᖕᓇᖅᑐᑦ ᐊᑎᖏᑦ 

➢ ᐊᖏᖅᓯᒪᓂᕐᒧᑦ ᑕᑕᑎᕆᐊᓖᑦ ᐊᒻᒪᓗ ᓂᕈᐊᒐᒃᓴᐅᑉ ᑭᒡᒐᖅᑐᖅᑎᖏᑦ 

ᖃᓄᐃᓕᐅᕆᐊᖃᕐᓂᖏᓐᓄᑦ ᓂᕈᐊᕆᐊᖅᑐᕐᕕᖕᒥᑦ. 

➢ ᐊᑎᓕᐅᕆᐊᓕᒃ ᐊᓕᓚᔪᖅ ᖃᐅᔨᑎᑦᑎᔪᖅ ᑲᑎᒪᔪᑦ ᐱᒐᒃᑎᒃ. 

ᑲᑎᒪᔪᑦ ᐱᒍᒃᑎᒃ ᖃᐅᔨᑎᓪᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑎᑎᕋᕐᕕᖓᑦ 

ᐊᐱᖅᖁᑎᒃᓴᖃᕋᔭᕈᕕᑦ ᐅᕝᕙᓘᓐᓃᑦ ᐃᓱᒫᓘᑎᓂᒃ. ᑕᑯᓗᒍ ᖃᐅᔨᒋᐊᕐᕕᐅᓂᕐᒧᑦ 

ᑐᑭᓯᐅᒪᔾᔪᑏᑦ ᓵᖓᓃᑦᑐᑦ ᒪᓕᒃᑕᐅᔪᒃᓴᐅᑉ. 

ᓂᕈᐊᒐᒃᓴᙳᕈᕕᑦ, ᓂᕆᐅᒍᖕᓇᖅᑐᑎᑦ ᐱᓂᐊᖅᑕᖕᓂᑦ ᑭᒡᒐᖅᑐᖅᑕᐅᕝᕕᖕᓄᑦ 

ᓂᕈᐊᖅᑐᓕᕆᔨᐅᔪᒥᑦ, ᓲᕐᓗ ᒪᒃᑯᓂᙵᑦ: 

➢ ᖃᐅᔨᒃᑲᐅᑏᑦ. 

➢ ᐊᔾᔨᖏᑦ ᓂᕈᐊᕈᖕᓇᖅᑐᑦ ᐊᑎᖏᑦ ᑭᒡᒐᖅᑐᖅᑕᐅᕝᕕᖕᒧᑦ. 

➢ ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᕌᓂᓚᐅᖅᑐᑦ ᓂᕈᐊᖅᐸᒌᕐᓇᐅᔪᓂᑦ. 

➢ ᓂᕈᐊᖅᑐᓕᕆᓂᕐᒧᑦ ᐅᓂᑉᑳᖅ. 

ᓂᕈᐊᖅᑐᓕᕆᔨᐅᑉ ᕿᐱᓗᒃᐸᒍ ᓂᕈᐊᒐᒃᓴᙳᕈᒪᔾᔪᑎ 

ᓂᕈᐊᖅᑐᓕᕆᔨᐅᑉ ᕿᐱᓗᖕᓂᐊᖅᑕᖓ ᓂᕈᐊᒐᒃᓴᙳᕈᒪᔾᔪᑎ ᐃᒪᓐᓇᐃᒃᑯᕕᑦ: 

➢ ᐊᑭᓕᙱᓐᓇᖕᓂᖅ $200 ᐊᑭᓕᕆᐊᓕᒃ. 

➢ ᑐᓂᒍᖕᓂ ᖄᖏᐅᑎᑉᓗᓂ ᑭᒡᓕᒋᔭᐅᔪᖅ ᑐᓂᓯᓯᒪᔭᕆᐊᖃᕐᓂᕐᒧᑦ. 

➢ ᑕᒻᒪᖅᓯᒪᖕᒪᑦ ᓂᕈᐊᒐᒃᓴᙳᕈᒪᔾᔪᑎ ᑕᑕᑎᖅᑕᐃᑦ ᐊᒻᒪᓗ ᐱᕕᖃᙱᓕᖅᖢᓂ 

ᐊᓯᐊᙳᖅᑎᕐᓂᐊᕐᓗᒍ ᓯᕗᓂᐊᒍᑦ ᑭᒡᓕᒋᔭᐅᔫᑉ. 

➢ ᑐᓂᓯᒐᕕᑦ ᓂᕈᐊᒐᒃᓴᙳᕈᒪᔾᔪᑎᒥᑦ ᐊᑕᐅᓯᐅᖏᑦᑐᒧᑦ ᑭᒡᒐᖅᑐᖅᑕᐅᕝᕕᖕᒧᑦ. 

ᑕᐃᒪᓐᓇᐃᒃᑯᕕᑦ, ᓂᕈᐊᒐᒃᓴᐅᓂᖅ ᓇᓂᑐᐃᓐᓇᖅ ᑭᒡᒐᖅᑐᖅᑕᐅᕝᕕᖕᒥᑦ ᐊᔪᖅᑐᑎᑦ. 

➢ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᑎᑎᕋᖅᓯᒪᔪᓂᑦ ᐊᔪᓕᖅᑎᑕᐅᓯᒪᔪᑦ 

ᓂᕈᐊᒐᒃᓴᐅᔪᖕᓇᕐᓂᕐᒧᑦ ᐊᑎᖃᕋᕕᑦ. 

➢ ᒪᓕᓚᐅᖏᓐᓇᕕᑦ ᒪᓕᒋᐊᖃᕐᓂᕐᒧᑦ ᐊᖏᖃᑎᒌᒍᑎᒥᑦ  ᑕᓪᓕᒪᐃᑦ ᐅᑭᐅᓂᑦ 

ᐊᓂᒍᖅᑐᓂᑦ. 

➢ ᒪᓕᒐᓕᐅᖅᑎᐅᓚᐅᖅᖢᑎᑦ ᐸᓯᔭᐅᓯᒪᑉᓗᑎᑦ ᐱᕋᔭᖕᓂᕐᒧᑦ ᐊᒻᒪᓗ ᒪᓕᒐᓕᐅᖅᑎᐅᓂᕐᓂᑦ 

ᓄᖅᖃᕆᐊᖃᖅᖢᑎᑦ. 

➢ ᐱᓕᕆᒐᕕᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

➢ ᓄᓇᕗᒻᒥ ᒐᕙᒪᒃᑯᓐᓂᑦ ᐱᓕᕆᔨᐅᒐᕕᑦ ᓄᖅᖃᖓᕝᕕᒋᙱᖦᖢᒋᑦ. 

➢ ᐃᓚᒋᔭᐅᒐᕕᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ (ᒪᐃᔭ ᐅᕝᕙᓘᓐᓃᑦ ᕼᐋᒻᓚᒃᑯᓐᓄᑦ ᑲᑎᒪᔨ) 

ᓄᖅᖃᓚᐅᖏᖦᖢᑎᑦ. 

➢ ᐃᓚᒋᔭᐅᒐᕕᑦ ᒪᓕᒐᓕᐅᕐᕕᒡᔪᐊᕐᒧᑦ, ᓴᓂᑕᓄᑦ, ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ ᐊᓯᐊᓂᑦ 

ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᒥᑦ ᐅᕝᕙᓘᓐᓃᑦ ᑲᓇᑕᒥᑦ ᓄᓇᖏᑦ ᐊᕕᒃᑐᖅᓯᒪᔪᖏᓐᓂᑦ. 

➢ ᐃᖅᖃᖅᑐᐃᔨ, ᐃᓚᐅᖏᑦᑐᖅ ᓄᓇᖃᕐᓂᕐᒧᑦ ᐃᖅᖃᖅᑐᐃᔨ. 

➢ ᑎᒍᔭᐅᓯᒪᒐᕕᑦ ᐊᒻᒪᓗ ᑎᒍᔭᐅᓯᒪᑉᓗᑎᑦ ᓱᓕ ᓂᕈᐊᕐᓇᐅᑉ ᐅᑉᓗᐊᑕ ᑭᖑᓂᐊᒍᑦ. 

➢ ᐸᓯᔭᐅᓯᒪᒐᕕᑦ ᓂᕈᐊᖅᑐᓕᕆᓂᕐᒧᑦ ᐱᕋᔭᒃᓯᒪᓂᕐᒧᑦ ᓇᓂᑐᐃᓐᓇᖅ ᑲᓇᑕᒥᑦ ᑕᓪᓕᒪᐃᑦ 

(5) ᐅᑭᐅᑦ ᐃᓗᐊᓂᑦ ᐱᒋᐊᖅᖢᒍ. 

ᓂᕈᐊᖅᑐᓕᕆᔨᐅᑉ ᓈᒻᒪᒋᒃᐸᒍᑦ ᓂᕈᐊᒐᒃᓴᙳᕈᒪᔾᔪᑎ, ᑭᓯᐊᓂ ᐊᐅᓪᓚᖅᑎᑦᑎᑉᓗᓂ 

ᐊᑐᖅᑕᐅᔪᒥᒃ ᖃᐅᔨᒃᑲᐅᑎᒥᑦ 

ᓂᕈᐊᖅᑐᓕᕆᔨᐅᑉ ᐸᓴᒋᖕᒪᒍ ᐃᓄᒃ ᐊᔪᕐᒪᑦ ᓂᕈᐊᒐᒃᓴᐅᔪᖕᓇᕐᓂᕐᒧᑦ ᐊᓯᖏᓐᓂᑦ 

ᐱᔾᔪᑕᐅᔪᓄᑦ, ᑭᓯᒥ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖃᖔᑦ ᐃᓱᒪᓕᐅᕈᖕᓇᖅᑐᖅ. 

ᑕᐃᒪᓐᓇᐃᑉᐸᑦ, ᓂᕈᐊᖅᑐᓕᕆᔨᐅᑉ ᓈᒻᒪᒋᓗᓂᐅᒃ ᓂᕈᐊᒐᒃᓴᙳᕈᒪᔾᔪᑎ ᐊᒻᒪᓗ 

ᐊᐅᓪᓚᖅᑎᑦᑎᕝᕕᒋᓗᓂᑎᑦ ᐊᑐᖅᑕᐅᔪᒥᒃ ᖃᐅᔨᒃᑲᐅᑎᒥᑦ ᐅᖃᖅᓯᒪᑉᓗᓂ ᓲᖅ ᐸᓴᒍᓱᖕᒪᖔᑦ 

ᐊᔪᕋᕕᑦ ᓂᕈᐊᒐᒃᓴᐅᓂᕐᒧᑦ. ᖃᐅᔨᒃᑲᐅᑎ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᐊᖃᑦᑕᕐᒥᔪᖅ, 

ᕿᒥᕐᕈᔭᕆᐊᖃᖅᑕᖏᑦ ᑐᑭᓯᐅᒪᔾᔪᑏᑦ ᐊᒻᒪᓗ ᐃᓱᒪᓕᐅᕐᓗᑎᒃ. 

ᐃᓱᒪᒍᕕᑦ ᓂᕈᐊᒐᒃᓴᐅᔪᖕᓇᕋᕕᑦ ᓱᓕ, ᑕᒡᕙᑲᐅᑎᒋ ᐅᖃᐅᑎᔭᕆᐊᖃᖅᑕᐃᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑎᑎᕋᖅᓯᒪᔪᒃᑯᑦ ᐊᒻᒪᓗ ᐃᓚᐅᑎᑦᑎᓗᑎᑦ 

ᖃᐅᔨᓐᓇᐅᑎᒥᑦ ᐃᑲᔪᕐᓂᐊᕐᓗᓂ ᐱᔾᔪᑎᒋᔭᕐᓄᑦ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ 

ᐃᓱᒪᓕᐅᕐᓂᐊᖅᑐᖅ ᒪᕐᕉᒃ ᐅᑉᓘᒃ ᐃᓗᐊᓂᑦ ᐅᒃᑯᐊᖅᓯᒪᓕᖅᑎᓪᓗᒍ ᓂᕈᐊᒐᒃᓴᙳᕈᒪᔾᔪᑏᑦ 

ᑐᓂᓯᓯᒪᔭᕆᐊᖃᕐᓂᕐᒧᑦ ᐊᒻᒪᓗ ᖃᐅᔨᒃᑲᐅᑎᒥᑦ ᐃᓱᒪᓕᐊᖓᓂᑦ ᑐᓂᓗᑎᑦ. 

ᐊᖏᖃᑎᒋᙱᒃᑯᖕᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᐃᓱᒪᓕᐊᖓ, 

ᑐᒃᓯᕋᐅᓯᐅᕈᖕᓇᖅᑐᑎᑦ ᐃᖅᖃᖅᑐᐃᕝᕕᖕᒧᑦ 7 ᐅᑉᓗᐃᑦ ᐃᓗᐊᓂᑦ, ᕿᒥᕐᕈᔭᐅᓂᐊᕐᓗᓂ 

ᐃᓱᒪᓕᐊᖑᔪᖅ. ᐃᖅᖃᖅᑐᐃᔨᐅᑉ ᑐᓵᓗᓂᐅᒃ ᐱᔾᔪᑕᐅᔪᖅ ᐊᒻᒪᓗ ᐃᓱᒪᓕᐅᕐᓗᓂ 

ᕿᓚᒥᐅᒋᐊᖅᑐᒥᑦ. 

ᓂᕈᐊᖅᑎᑦᑎᓂᖅ ᑲᔪᓯᓂᐊᖅᑐᖅ ᐃᓚᐅᖏᓪᓗᑎᑦ ᓂᕈᐊᒐᒃᓴᐅᓗᑎᑦ, ᑭᓯᐊᓂ 

ᐃᖅᖃᖅᑐᐃᕝᕕᒃ ᐃᓱᒪᓕᐅᖅᐸᑦ ᐊᔪᙱᓐᓇᕕᑦ ᓂᕈᐊᒐᒃᓴᐅᓂᕐᒧᑦ ᐊᒻᒪᓗ ᓄᑖᒥᒃ 

ᓂᕈᐊᖅᑎᑦᑎᓂᖃᖁᔨᓗᓂ. 

  



19 | ᒪ ᒃ ᐱ ᖅ ᑐ ᒐ ᖅ  

 

ᓴᖅᕿᔮᖅᑎᑦᑎᔪᑦ 

ᓂᕈᐊᖅᑎᑦᑎᔨᐅᑉᓗᑎᑦ, ᐱᔫᒥᓵᕆᓂᕐᓂᑦ ᐃᓚᐅᔪᑦ ᐊᔾᔨᒌᙱᑦᑐᑦ ᐱᔫᒥᓵᕆᓂᕐᒧᑦ 

ᖃᓄᐃᓕᐅᖅᑎᑦᑎᓃᑦ, ᐊᑐᖅᑕᐅᔪᑦ, ᐊᒻᒪᓗ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ. 

ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎ 

ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎ ᐃᑲᔪᕈᖕᓇᖅᑐᖅ ᐊᑐᖅᑕᐅᑎᓪᓗᒍ. ᑮᓇᐅᔭᖅᑑᑎ 

ᐃᑲᔪᖃᑦᑕᖅᑐᖅ ᐋᖅᕿᒃᓯᓂᕐᒧᑦ ᓯᕗᓪᓕᖅᐸᐅᑎᔭᐅᓂᐊᖅᑐᓂᒃ ᐊᒻᒪᓗ ᖄᖏᐅᑎᓂᐊᖏᓪᓗᒍ 

ᑮᓇᐅᔭᖅ ᐱᕈᖅᑎᑕᐅᔪᖅ ᐱᔫᒥᓵᕆᓂᒃᑯᑦ ᑐᓂᕐᕈᑕᐅᔪᑦ. 

ᓂᕈᐊᒐᒃᓴᖅ, ᑮᓇᐅᔭᓕᕆᔨ, ᐊᒻᒪᓗ ᐱᔫᒥᓵᕆᓂᕐᒧᑦ ᐊᐅᓚᑦᑎᔨ ᐱᓕᕆᖃᑎᒌᒍᖕᓇᖅᑐᑦ  

ᑮᓇᐅᔭᖅᑑᑎᓕᐅᕐᓂᐊᕐᓗᑎᒃ.  

ᐆᒃᑑᑎᒋᓗᒍ: 

➢ ᓯᐊᕉᑏᑦ, ᓇᓗᓇᐃᒃᑯᑏᑦ, ᐅᖃᓕᒫᒐᕋᓛᑦ, ᐅᕝᕙᓘᓐᓃᑦ ᓴᓂᕋᕐᒧᐊᖅᑐᒃᓴᐃᑦ? 

ᖃᑉᓯᐅᓂᐊᖅᐸᑦ? ᖃᓄᖅ ᐊᖏᑎᒋᓗᒋᑦ? 

➢ ᑭᒡᒐᖅᑐᖅᑕᐅᕝᕖᑦ ᐊᑕᐅᓯᐅᖏᑦᑐᒥᑦ ᓄᓇᓕᖃᖅᐸ? ᑕᐃᑯᖓ ᐃᖏᕐᕋᔭᒋᐊᖃᖅᐱᑦ? 

ᖃᑉᓰᖅᑕᕐᓗᑎᑦ? ᖃᓄᖅ ᐊᑯᓂᐅᑎᒋᔪᖅ? 

➢ ᐱᔫᒥᓵᕆᓂᕐᒧᑦ ᑎᑎᕋᕐᕕᖃᕆᐊᖃᖅᐱᑦ? 

➢ ᓱᓇᓂᒃ ᑐᓴᒐᒃᓴᓂᒃ ᓈᓚᐅᑎᒃᑰᖅᑎᑦᑎᓂᐊᖅᐱᑦ, ᑕᓚᕕᓴᒃᑯᑦ, ᖃᕆᑕᐅᔭᒃᑯᑦ, 

ᐅᕝᕙᓘᓐᓃᑦ ᑐᓴᒐᒃᓴᓄᑦ? 

➢ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖃᖅᐱᑦ? ᐅᕝᕙᓘᓐᓃᑦ ᐃᓄᖕᓄᑦ ᑐᕌᖓᔪᓂᒃ 

ᖃᕆᑕᐅᔭᒃᑯᑦ? 

ᐅᖃᓪᓚᖃᑎᒋᖃᑦᑕᕐᓗᒍ ᑮᓇᐅᔭᓕᕆᔨ ᐊᒻᒪᓗ ᐱᔫᒥᓵᕆᓂᕐᒧᑦ ᐊᐅᓚᑦᑎᔨ ᐸᕐᓇᒃᑎᓪᓗᑎᑦ 

ᐊᒻᒪᓗ ᐱᓕᕆᐊᖃᖅᑎᓪᓗᑎᑦ ᐱᔫᒥᓵᕆᓂᕆᔭᖕᓂᑦ. ᐊᒥᓱᐃᖅᑕᕐᓗᒍ 

ᐋᖅᕿᒋᐊᕆᐊᖃᕐᓂᐊᖅᑕᒃᓴᕆᔭᐃᑦ ᑮᓇᐅᔭᖅᑑᑎ ᐱᔫᒥᓵᕆᓂᖃᖅᑎᓪᓗᓯ. 

ᐱᖃᑦᑕᕈᖕᓇᖅᑐᑎᑦ ᐊᒥᓲᓂᖅᓴᓂᒃ ᐅᕝᕙᓘᓐᓃᑦ ᐊᒥᓲᙱᓐᓂᖅᓴᓂᒃ ᑐᓂᕐᕈᑎᓂᑦ 

ᓂᕆᐅᒋᓚᐅᖅᑕᕐᓂᐅᖓᓂᑦ.  

ᐱᔫᒥᓵᕆᓂᕐᒥᑦ ᖃᓄᐃᓕᐅᕐᓃᑦ ᐊᒻᒪᓗ ᐊᑐᖅᑕᐅᔪᑦ 

ᓂᕈᐊᒐᒃᓴᐃᑦ, ᐱᔫᒥᓵᕆᓂᕐᒧᑦ ᐊᐅᓚᑦᑎᔩᑦ, ᐊᒻᒪᓗ ᑮᓇᐅᔭᓕᕆᔩᑦ ᒪᓕᒋᐊᖃᖃᑦᑕᖅᑐᑦ 

ᐃᓚᖏᓐᓂᑦ ᒪᓕᒐᓂᑦ ᐱᔫᒥᓵᕆᓂᕐᒧᑦ ᖃᓄᐃᓕᐅᖅᑎᑦᑎᑎᓪᓗᒋᑦ ᐊᒻᒪᓗ ᐊᑐᖅᑕᐅᔪᓂᑦ. 

ᐊᑎᖓ ᐊᒻᒪᓗ ᖃᐅᔨᒋᐊᕐᕕᐅᔪᖕᓇᕐᓗᓂ ᑐᑭᓯᐅᒪᔾᔪᑏᑦ: ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ 

ᐊᑐᖅᑕᐅᔪᑦ, ᐃᓚᐅᑉᓗᑎᒃ ᑐᓴᒐᒃᓴᐃᑦ, ᑮᓇᐅᔭᓕᕆᔨᐅᑉ ᐅᕝᕙᓘᓐᓃᑦ  ᐱᔫᒥᓵᕆᓂᕐᒧᑦ 

ᐊᐅᓚᑦᑎᔨᐅᑉ ᐊᑎᖓ ᑎᑎᕋᖅᓯᒪᔭᕆᐊᖃᖅᑐᑦ ᐊᒻᒪᓗ ᐅᖃᓘᑎᖓ ᐅᕝᕙᓘᓐᓃᑦ 

ᖃᕆᑕᐅᔭᒃᑯᑦ ᑎᑎᖅᖃᓄᑦ ᑐᕌᕈᑎᖓ. 

ᐆᒃᑑᑎᒋᓗᒍ: “ᐱᔾᔪᔾᔨᔪᖅ ᐅᓇ (ᐊᑎᖓ ᑮᓇᐅᔭᓕᕆᔨᐅᑉ ᐅᕝᕙᓘᓐᓃᑦ ᐱᔫᒥᓵᕆᓂᕐᒧᑦ 

ᐊᐅᓚᑦᑎᐅᑉ) ᐅᕗᖓ (ᐊᑎᖓ ᓂᕈᐊᒐᒃᓴᐅᑉ). ᐅᖃᓘᑎ xxx-xxx-xxxx (ᐅᕝᕙᓘᓐᓃᑦ 

ᖃᕆᑕᐅᔭᒃᑯᑦ ᑎᑎᖅᖃᑎᒍᑦ xxx@xxxxx.ca) 

ᐊᑖᓄᐊᖅᓯᒪᓗᒍ ᐅᕝᕙᓘᓐᓃᑦ ᐃᓱᐊᓂᑦ ᑎᑎᕋᖅᓯᒪᓗᓂ ᒥᑭᓂᖅᓴᐅᖏᓪᓗᓂ ᐆᒥᙵᑦ 

ᒥᑭᓛᖑᔪᖅ ᑎᑎᖅᖃᒥᑦ ᐱᔫᒥᓵᕆᓂᕐᒧᑦ ᐊᑐᖅᑕᐅᔪᒥᑦ. 

ᑐᓴᖅᓴᐅᑎᑦᑎᓂᐊᕐᓗᓂ ᖃᖓᒃᑰᖓᔪᖅ: ᓈᓚᐅᑎᒃᑯᑦ ᐊᒻᒪᓗ ᑕᓚᕕᓴᒃᑯᑦ ᓂᕈᐊᒐᒃᓴᐅᑉ 

ᓄᓇᓕᖓᓃᑦᑐᑦ ᐊᑭᖃᙱᑦᑐᒥᒃ ᑐᓴᖅᑕᐅᑎᑦᑎᔪᖕᓇᑐᐃᓐᓇᕆᐊᓖᑦ. ᐊᑐᓂ ᓂᕈᐊᒐᒃᓴᐃᑦ 

ᐊᔾᔨᒌᒃᑯᑦ ᐊᔪᙱᑎᑕᐅᖃᑦᑕᕆᐊᖃᖅᑐᑦ ᐊᒻᒪᓗ ᐊᔾᔨᒌᓂᒃ ᖃᐅᔨᒃᑲᐅᑎᖃᖅᑎᑕᐅᓗᑎᒃ 

ᐊᑭᖃᙱᑦᑐᒃᑯᑦ ᑐᓴᖅᓴᐅᑎᑦᑎᓂᕐᒧᑦ. ᑐᓴᖅᓴᐅᑎᑦᑎᔪᓗᒃᑖᑦ ᐃᓚᐅᑎᑦᑎᔭᕆᐊᖃᖅᑐᑦ 

ᑮᓇᐅᔭᓕᕆᔨᐅᑉ ᐊᑎᖓᓂᑦ ᐊᒻᒪᓗ ᖃᐅᔨᒋᐊᕐᕕᐅᔪᒪᒃᐸᑦ ᑐᑭᓯᐅᒪᔾᔪᑎᖏᓐᓂᑦ. 

ᓇᒧᑦ ᐃᓕᐅᖅᖃᐃᔭᕆᐊᖃᕐᓂᖅ ᐱᔫᒥᓵᕆᓂᕐᒧᑦ ᓇᓗᓇᐃᒃᑯᑕᓂᑦ ᐊᓯᖏᓐᓂᓪᓗ 

ᐊᑐᖅᑕᐅᔪᓂᑦ: ᖃᐅᔨᒋᐊᕐᕕᒋᓗᒋᑦ ᕼᐋᒻᓚᒃᑯᑦ ᐊᓯᖏᓪᓗᓂ ᐱᔪᖕᓇᖅᑎᑦᑎᓂᖃᖅᑐᑦ ᐊᒻᒪᓗ 

ᓇᖕᒥᓂᖅ ᐱᓕᕆᐊᓖᑦ ᓄᓇᓕᖕᓂᑦ ᖃᐅᔨᓂᐊᕐᓗᒋᑦ ᒪᓕᒐᖏᑦ, ᐱᑕᖃᖅᐸᑕ, ᓇᒧᑦ 

ᐃᓕᐅᖅᖃᐃᔪᖕᓇᕐᒪᖔᖅᐱᑦ ᐱᔫᒥᓵᕆᓂᕐᒧᑦ ᐊᑐᖅᑐᓂᒃ. 

➢ ᐃᓕᓯᔭᕆᐊᖃᙱᑦᑐᑦ ᐱᔫᒥᓵᕆᓂᕐᒧᑦ ᐊᑐᖅᑐᓂᑦ ᑎᑎᕋᕐᕕᒋᔭᐅᑉᓗᑎᒃ ᐱᒋᔭᐅᔪᑦ 

ᓄᓇᕗᒻᒥᑦ ᒐᕙᒪᒃᑯᑦ ᓇᖕᒥᓂᕆᔭᖏᓐᓄᑦ, ᐊᑐᖅᑐᐊᖅᑕᖏᓐᓄᑦ, 

ᐊᑐᖅᑐᐊᖅᑕᐅᑎᑕᖏᓐᓄᓪᓘᓐᓃᑦ. 

➢ ᐱᔫᒥᓵᕆᓂᕐᒧᑦ ᐊᑐᖅᑐᑦ ᐃᓕᔭᐅᔭᕆᐊᖃᙱᑦᑐᑦ ᓇᐸᔪᐃᑦ ᓴᕕᒐᐅᔭᓄᑦ. 

➢ ᐱᔫᒥᓵᕆᓂᕐᒧᑦ ᐊᑐᖅᑐᑦ ᐃᓕᔭᐅᔭᕆᐊᖃᙱᑦᑐᑦ ᓄᓇᒦᑦᑐᒥᑦ ᐅᕝᕙᓘᓐᓃᑦ ᐃᒡᓗᕐᔪᐊᒧᑦ 

ᓂᕈᐊᕆᐊᖅᑐᕐᕕᐅᔪᒥᑦ. 

➢ ᐃᓄᐃᑦ ᐊᑐᕆᐊᖃᙱᑦᑐᑦ, ᐊᑐᕐᓗᑎᒃ, ᐅᕝᕙᓘᓐᓃᑦ ᑕᑯᑎᑦᑎᓗᑎᒃ ᓱᓇᑐᐃᓐᓇᓂᒃ 

ᐱᔫᒥᓵᕆᓂᕐᒧᑦ ᐊᑐᖅᑐᓂᑦ ᓂᕈᐊᕆᐊᖅᑐᕐᕕᖕᓂᑦ. 

ᑭᓇᑐᐃᓐᓇᖅ ᐲᖅᓯᓂᖅ ᐊᔪᖅᑐᖅ, ᖃᓪᓕᕐᓗᒋᑦ, ᓱᕋᒃᑎᕐᓗᒋᑦ, ᐅᕝᕙᓘᓐᓃᑦ ᐊᓯᐊᙳᖅᓯᓗᑎᒃ 

ᐱᔫᒥᓵᕆᓂᕐᒧᑦ ᐊᑐᖅᑐᖕᓂᑦ, ᑭᓯᐊᓂ ᐃᒡᕕᑦ ᐱᔪᖕᓇᖅᑎᒃᑯᒃᑎᒃ.  

ᐃᓕᔪᖕᓇᖅᑕᐃᑦ ᖃᐅᔨᒃᑲᐅᑎ ᓴᓂᕋᕐᒧᐊᒐᒃᓴᓗᒃᑖᕐᓄᑦ, “ᐃᓚᒋᔭᐅᔪᖅ 250(2) ᓄᓇᕗᒻᒥᑦ 

ᓂᕈᐊᖅᑐᓕᕆᓂᕐᒧᑦ ᐱᖁᔭᖅ: ᑭᓇᑐᐃᓐᓇᖅ ᐱᔪᖕᓇᖅᑎᑕᐅᖏᓪᓗᓂ ᐲᔭᐃᔪᖅ, ᐲᖅᓯᔪᖅ, 

ᖃᓪᓕᖅᓯᔪᖅ, ᐃᓚᙵᖅᑎᕆᔪᖅ, ᑎᑎᕋᕐᕕᒋᒃᐸᖏᑦ ᐊᓯᐊᙳᖅᑎᕆᔪᕐᓘᓐᓃᑦ ᐱᔫᒥᓵᕆᓂᕐᒧᑦ 

ᐊᑐᖅᑕᐅᔪᓂᒃ ᐸᓯᔭᒃᓴᐅᔪᑦ ᐱᕋᔭᒃᓯᒪᓂᕐᒧᑦ.” 

ᐱᔫᒥᓵᕆᓂᕐᒥᑦ ᑲᑎᑎᑦᑎᓃᑦ: ᐱᔫᒥᓵᕆᓂᕐᒥᑦ ᐱᓕᕆᔪᑦ ᐋᖅᕿᒃᓯᔪᖕᓇᖅᑐᑦ 

ᑲᑎᑎᑦᑎᓂᐊᕐᓗᑎᒃ ᓂᕈᐊᒐᒃᓴᖅ ᐱᔾᔪᑎᒋᑉᓗᒍ. ᑐᓂᓯᔪᖕᓇᖅᑐᑎᑦ ᓂᕿᓂᒃ, 

ᐃᒥᐊᓗᖃᙱᑦᑐᓂᒃ ᓂᐅᖅᖃᒐᓂᑦ, ᑐᓂᕐᕈᑎᓂᑦ, ᐊᒻᒪᓗ ᐱᑖᒃᓴᓂᑦ, ᑲᑎᑎᑦᑎᕝᕕᐅᔪᒥᑦ. 

ᐊᑭᖏᑦ ᐱᑖᒃᓴᐃᑦ ᐅᖓᑖᓅᕆᐊᖃᙱᑦᑐᑦ $500-ᓂᑦ. ᐆᒃᑑᑎᒋᓗᒍ, ᐃᒪᓐᓇᐃᓂᖅ 

ᐊᔪᖅᑐᑎᑦ ᑐᓂᓯᓂᐊᕐᓗᑎᑦ ᓄᓇᒃᑰᕈᑎᒥᑦ ᐅᕝᕙᓘᓐᓃᑦ ᓯᑭᑑᒥᑦ.  

ᐃᓄᐃᑦ ᐊᒻᒪᓗ ᓇᖕᒥᓂᖅ ᐱᓕᕆᐊᓖᑦ ᓯᓚᑖᓃᑦᑐᑦ ᓄᓇᕗᑦ: ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, 

ᐅᕝᕙᓘᓐᓃᑦ ᑲᑎᒪᔪᑦ ᐃᓄᐃᑦ ᓄᓇᕗᒻᒥᐅᑕᐅᖏᑦᑐᑦ ᐅᕝᕙᓘᓐᓃᑦ ᐊᐅᓛᖅᑎᑦᑎᓂᖃᙱᑦᑐᑦ 

ᓄᓇᕗᒻᒥᑦ, ᐱᔫᒥᓵᕆᓂᖃᕐᓂᖅ ᓂᕈᐊᒐᒃᓴᒧᑦ ᐊᔪᖅᑐᑦ. ᐊᑭᓖᓂᖅᑕᐅᖅ ᐊᔪᖅᑐᑦ ᐅᑯᓄᖓ 

ᐅᕝᕙᓘᓐᓃᑦ ᑐᓂᓯᓗᑎᒃ ᓱᓇᑐᐃᓐᓇᓂᒃ ᐱᔫᒥᓵᕆᓂᕐᒧᑦ ᖃᓄᐃᓕᐅᕐᓂᐅᔪᓄᑦ ᐅᕝᕙᓘᓐᓃᑦ 

ᐊᑐᖅᑕᐅᔪᓄᑦ. 

ᐲᕐᓗᒋᑦ ᐱᔫᒥᓵᕆᓂᕐᒧᑦ ᐊᑐᖅᑕᐅᔪᑦ ᐊᑐᓂ ᓂᕈᐊᒐᒃᓴᐃᑦ ᐲᔭᕆᐊᖃᖅᑕᖏᑦ ᑕᒪᕐᒥᓗᒃᑖᖅ 

ᐱᔫᒥᓵᕆᓂᕐᒧᑦ ᐊᑐᓚᐅᖅᑐᑦ ᐃᓗᐊᓂᑦ  ᖁᓕᑦ (10) ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ 

ᑭᖑᓂᐊᒍᑦ. 

ᐃᓄᖕᒥᑦ ᓱᕋᐃᓇᓱᖕᓂᖅ, ᓱᓕᙱᑦᑐᑦ ᐅᖃᖅᓯᒪᔪᑦ, ᐱᐅᖏᑦᑐᓂᑦ ᐅᖃᖅᑐᑦ: ᓂᕈᐊᒐᒃᓴᐃᑦ 

ᖃᓄᑐᐃᓐᓇᖅ ᐅᖃᐅᓯᕐᒥᒃ ᐅᖃᐅᓯᖃᕆᐊᖃᙱᑦᑐᑦ ᓂᕈᐊᒐᒃᓴᓂᑦ ᐱᔾᔪᑎᖃᖅᑐᓂᒡᓘᓐᓃᑦ 

ᓂᕈᐊᒐᒃᓴᓂᑦ ᓴᒡᓗᓂᖃᖅᑐᓂᑦ, ᓱᕋᐃᓇᓱᒃᑐᓂᑦ, ᓱᓕᙱᑦᑐᓂᒃ, ᐊᒻᒪᓗ ᐱᐅᖏᓐᓂᕋᐃᔪᓂᑦ.  

ᐊᑐᖅᑐᖅᑕᐅᖅ ᑕᒪᕐᒥᓗᒃᑖᖅ ᖃᕆᑕᐅᔭᒃᑯᑦ ᐃᓄᖕᓄᑦ ᑐᕌᖓᔪᓄᑦ.  

ᓂᕈᐊᕈᖕᓇᖅᑐᑦ ᐊᑎᖏᑦ: ᓂᕈᐊᒐᒃᓴᖅ, ᑮᓇᐅᔭᓕᕆᔨ, ᐱᔫᒥᓵᕆᓂᕐᒧᑦ ᐊᐅᓚᑦᑎᔨ, 

ᐊᓯᓗᒃᑖᖏᓪᓗ ᐱᔫᒥᓵᕆᓂᕐᒧᑦ ᐱᓕᕆᔪᑦ ᐊᑐᕆᐊᖃᖅᑕᖏᑦ ᓂᕈᐊᕈᖕᓇᖅᑐᑦ ᐊᑎᖏᑦ 

ᐱᔫᒥᓵᕆᓂᕐᒧᑦ ᐱᔾᔪᑕᐅᔪᓄᑦ. ᐱᒻᒪᕆᐅᔪᒥᒃ ᐱᕋᔭᖕᓂᐅᔪᖅ ᐊᑐᕐᓂᕐᓗᒃᑕᐅᒃᐸᑕ. 

ᐃᓱᓕᑎᓪᓗᒍ ᐱᔫᒥᓵᕆᓂᖅ, ᐅᑎᖅᑎᓪᓗᒋᑦ ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓄᑦ, ᐅᕝᕙᓘᓐᓃᑦ ᓱᕋᒃᑎᕐᓗᒋᑦ. 

ᐱᔫᒥᓵᕆᓂᕐᒧᑦ ᑐᓂᕐᕈᑏᑦ 

ᐱᔫᒥᓵᕆᓂᕐᒧᑦ ᑐᓂᕐᕈᑏᑦ ᑮᓇᐅᔭᐅᔪᖕᓇᖅᑐᑦ, ᐱᖁᑎᐅᓗᑎᒃ, ᐊᒻᒪᓗ/ᐅᕝᕙᓘᓐᓃᑦ 

ᐱᔨᑦᑎᕋᐅᑎᐅᓗᑎᒃ. ᑮᓇᐅᔭᓕᕆᔨ ᐱᔭᒃᓴᐅᑎᖃᖅᑐᖅ ᐱᔫᒥᓵᕆᓂᕐᒧᑦ ᑮᓇᐅᔭᓗᒃᑖᓄᑦ, 

ᐃᓚᐅᑉᓗᑎᒃ ᑐᓂᕐᕈᑎᓗᒃᑖᑦ ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓗᒃᑖᑦ. ᓂᕈᐊᒐᒃᓴᖅ ᐅᕝᕙᓘᓐᓃᑦ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨ ᐱᖃᑦᑕᕐᓂᖅ ᐊᔪᖅᑐᖅ ᓱᓇᑐᐃᓐᓇᓂᒃ ᑐᓂᕐᕈᑕᐅᔪᓂᑦ. 

ᑭᑐᑦ ᑐᓂᕐᕈᑎᖃᕈᖕᓇᖅᐸᑦ: ᑮᓇᐅᔭᓕᕆᔨ ᐱᖃᑦᑕᕈᖕᓇᖅᑐᖅ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᓂᒃ 
ᐅᑯᓇᙵᑐᐃᓐᓇᖅ: 

➢ ᐃᓄᖕᓂᑦ ᓄᓇᕗᒻᒥᐅᑕᐅᔪᓂᑦ. 

➢ ᑲᒻᐸᓂᓂᑦ ᐱᓕᕆᐊᖃᖃᑦᑕᖅᑐᓂᑦ ᐅᕝᕙᓘᓐᓃᑦ ᐱᓕᕆᔪᓂᑦ ᓄᓇᕗᒻᒥᑦ. 

➢ ᐃᓄᐃᑦ ᑲᑎᒪᔪᓂᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᑦ ᐊᐅᓛᖅᑎᑦᑎᓂᖃᖅᑐᓂᑦ ᓄᓇᕗᒻᒥᑦ, 

ᐃᓚᐅᑎᑦᑕᕆᐊᖃᖅᑐᑦ ᑎᑎᕋᖅᓯᒪᓗᑎᒃ ᐊᑎᖏᓐᓂᑦ ᐊᒻᒪᓗ ᐊᖏᑎᒋᓂᖏᑦ ᐊᑐᓂ 

ᐃᓄᐃᑦ ᑐᓂᕐᕈᑎᒋᔭᖏᓐᓂᑦ. 

ᐊᖏᓛᒃᑯᑦ ᑐᓂᕐᕈᑕᐅᔪᖕᓇᖅᑐᑦ: ᐊᑐᓂ ᐃᓄᐃᑦ, ᓇᖕᒥᓂᖅ ᐱᓕᕆᐊᓖᑦ, ᐅᕝᕙᓘᓐᓃᑦ 

ᑲᑎᒪᓗᑎᒃ ᑐᓂᕐᕈᑎᖃᕈᖕᓇᖅᑐᑦ ᐊᖏᓛᒃᑯᑦ ᑎᑭᓪᓗᒍ $2500-ᓂᑦ. ᑐᓂᕐᕈᑎᖃᕈᖕᓇᖅᑐᑦ 

ᑮᓇᐅᔭᓂᒃ, ᐱᖁᑎᓂᒃ ᐊᒻᒪᓗ ᐱᔨᑦᑎᕋᐅᑎᓂᑦ. 

ᐃᓄᖕᒥᑦ ᑐᓂᕐᕈᑎᖃᖅᑐᖃᖅᐸᑦ ᐃᖏᕐᕋᔭᖕᓂᕐᒧᑦ ᐅᕝᕙᓘᓐᓃᑦ ᑐᔪᕐᒥᕕᖕᓄᑦ ᐱᔨᑦᑎᕋᐅᑎᓂᑦ, 

ᐊᖏᓛᒃᑯᑦ ᐅᖓᑖᓅᕈᖕᓇᖅᑐᖅ $2500-ᓂᑦ. 

ᖃᖓ/ᖃᓄᖅ ᑐᓂᕐᕈᑎᖃᕈᖕᓇᕐᓂᖅ: ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᓗᑎᒃ 

ᑐᓂᕐᕈᑎᖃᕈᖕᓇᖅᑐᑦ. ᐱᔫᒥᓵᕆᓂᖅ ᐱᖃᑦᑕᕈᖕᓇᖅᑐᖅ ᑐᓂᕐᕈᑕᐅᔪᓂᒃ, ᒪᓕᒡᓗᒋᑦ ᐃᓚᖏᑦ 

ᖃᓄᐃᖓᓂᐅᔪᑦ: 

➢ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ. 

➢ ᓂᕈᐊᒐᒃᓴᖅ ᓂᕈᐊᒐᒃᓴᙳᖅᑎᑕᐅᓯᒪᓕᖅᐸᑦ. 

➢ ᑐᓂᕐᕈᑕᐅᔪᑦ ᑐᓂᔭᐅᒃᐸᑕ ᑮᓇᐅᔭᓕᕆᔨᒧᑦ ᐅᕝᕙᓘᓐᓃᑦ ᐃᓄᖕᒧᑦ ᑮᓇᐅᔭᓕᕆᔨᐅᑉ 

ᐱᖃᑦᑕᕈᖕᓇᖅᑎᑕᖓᓄᑦ ᑎᑎᕋᖅᓯᒪᔪᒃᑯᑦ. ᓂᕈᐊᒐᒃᓴᖅ ᓇᖕᒥᓂᖅ ᐱᖃᑦᑕᕐᓂᖅ 

ᓱᓇᑐᐃᓐᓇᓂᒃ ᑐᓂᕐᕈᑎᓂᑦ ᐊᔪᖅᑐᖅ. 

ᑮᓇᐅᔭᐅᑉᓗᑎᒃ ᑐᓂᕐᕈᑕᐅᔪᑦ: ‘ᐊᑎᖃᖅᑐᑦ’ ᐅᕝᕙᓘᓐᓃᑦ ‘ᐊᑎᖃᙱᑦᑐᑦ’-ᖑᔪᖕᓇᖅᑐᑦ. 

ᑐᓂᕐᕈᑕᐅᔪᑦ ᐅᖓᑖᓅᖅᑐᑦ $100-ᓂᑦ ᐊᑎᖃᕆᐊᖃᖅᑐᑦ. ᑮᓇᐅ ᔭᓕᕆᔨᐅᑉ ᑎᑎᕋᕐᓗᓂᐅᒃ 

ᐊᑎᖓ ᐊᒻᒪᓗ ᑐᕌᕈᑎᖓ ᑐᓂᕐᕈᑎᖃᖅᑑᑉ. 

ᑮᓇᐅᔭᓕᕆᔨᐅᑉ ᑎᑎᕋᕐᓗᓂᐅᒃ ᓇᓪᓕᖅᖄᒧᑦ ᐊᖏᑎᒋᔭᖏᓐᓂᑦ ᐊᑐᓂ ‘ᐊᑎᖃᖅᑐᑦ’ 

ᑐᓂᕐᕈᑕᐅᔪᓂᑦ - ᐊᖏᓛᕐᒧᑦ ᑎᑭᓪᓗᒍ $2500-ᓄᑦ. ᑮᓇᐅᔭᓕᕆᔨ ᑭᓯᒥ 

ᑐᓂᐅᖅᖃᐃᔪᖕᓇᖅᑐᖅ ᑖᒃᓰᔭᐃᔭᐅᑎᓄᑦ ᓇᓪᓕᖅᖄᓂᑦ. 

ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᔪᑦ ᐃᓄᐃᑦ ᑐᓂᓯᔪᖕᓇᖅᑐᑦ ᑎᑭᓪᓗᒍ 

$100-ᓂᑦ ᑭᓇᐅᓂᖏᑦ ᖃᐅᔨᒪᔭᐅᖏᑦᑐᓂᑦ ᑐᓂᕐᕈᑕᐅᔪᒥᒃ. ᐱᔫᒥᓵᕆᓂᖅ ᐱᒃᐸᑦ 

ᑭᓇᒥᙶᕐᓂᖓᓂᑦ ᖃᐅᔨᒪᓐᓇᙱᖦᖢᓂ ᑐᓂᕐᕈᑎᒥᑦ $100 ᐅᖓᑖᓅᖅᑐᒥᑦ ᑮᓇᐅᔭᓕᕆᔨᐅᑉ 

ᐅᑎᖅᑎᑦᑕᕆᐊᖃᖅᑕᖓ ᖃᐅᔨᒪᒍᑎᒃ ᓇᑭᙶᕐᒪᖔᑦ. ᐅᑎᖅᑎᓐᓂᖅ ᐊᔪᖅᐸᒍ, 

ᑮᓇᐅᔭᓕᕆᔨᐅᑉ ᐊᐅᓪᓚᖅᑎᑦᑕᕆᐊᖃᖅᑕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ. 

ᐊᖏᓛᒃᑯᑦ ᐊᖏᑎᒋᔪᖅ ᑕᒪᕐᒥᓗᒃᑖᖅ ᑭᓇᒥᙶᕐᒪᖔᑕ ᖃᐅᔨᒪᓐᓇᙱᑦᑐᓂᑦ ᑐᓂᕐᕈᑕᐅᔪᑦ 

ᑲᑎᖦᖢᒋᑦ $2500-ᖑᔪᖅ. 

ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᒃ: ᑮᓇᐅᔭᓕᕆᔨ ᐋᖅᕿᒃᓯᓗᓂ ᐱᔫᒥᓵᕆᓂᕐᒧᑦ 

ᑐᖅᖁᖅᓯᓯᒪᕝᕕᖕᒥᑦ ᐊᒻᒪᓗ ᐃᓕᓗᒋᑦ ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᑦ 

ᑐᖅᖁᖅᓯᓯᒪᕝᕕᖕᒧᑦ. ᑮᓇᐅᔭᖅ ᐱᒋᔭᐅᔪᖅ ᐱᔫᒥᓵᕆᓂᕐᒧᑦ, ᓂᕈᐊᒐᒃᓴᒨᖏᑦᑐᖅ ᐅᕝᕙᓘᓐᓃᑦ 

ᑮᓇᐅᔭᓕᕆᔨᒨᖏᑦᑐᖅ. ᑮᓇᐅᔭᓕᕆᔨ ᐱᖃᑦᑕᕐᓂᖅ ᐊᔪᖅᑐᖅ ᐱᔫᒥᓵᕆᓂᕐᒧᑦ ᑐᓂᕐᕈᑎᓂᑦ 

ᑭᓯᐊᓂ ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᒃ ᐅᒃᑯᐃᖅᓯᒪᓕᖅᐸᑦ. 

ᐱᖁᑏᑦ ᐊᒻᒪᓗ ᐱᔨᑦᑎᕋᐅᑏᑦ - ᑐᓂᕐᕈᑏᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᐃᑦ: ᑮᓇᐅᔭᓕᕆᔨᐅᑉ 

ᐊᑐᖃᑦᑕᖅᑕᖏᑦ ᓂᐅᕕᐊᒃᓴᐅᑉᓗᑎᒃ ᐊᑭᖏᑦ ᐱᖁᑕᐅᑉᓗᑎᒃ ᐊᒻᒪᓗ ᐱᔨᑦᑎᕋᐅᑎᐅᑉᓗᑎᒃ 

ᑐᓂᕐᕈᑕᐅᔪᑦ ᐆᒃᑐᕋᕐᓂᐊᕐᓗᒍ ᑐᓂᕐᕈᑕᐅᔪᖅ.  ᐊᔾᔨᖓ ᐊᖏᑎᒋᓂᐅᔪᖅ ᑎᑎᕋᐅᓯᕆᓗᒍ 

ᑮᓇᐅᔭᖅ ᐊᑐᕐᓂᑯᑐᑦ. 

ᐆᒃᑑᑎ: ᑎᖕᒥᓲᓕᕆᔩᑦ ᑐᓂᓯᑉᓗᑎᒃ ᐊᑕᐅᓯᕐᒥᑦ ᐊᒥᓲᓂᖅᓴᓂᓪᓘᓐᓃᑦ ᐊᑭᖃᙱᑦᑐᓂᒃ 

ᑎᖕᒥᓲᒃᑰᕈᑎᓂᑦ ᓂᕈᐊᒐᒃᓴᖅ ᐃᖏᕐᕋᔭᖕᓂᐊᕐᓗᓂ ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑦ 

ᐱᔫᒥᓵᕆᓂᖃᖅᑎᓪᓗᒍ. ᑮᓇᐅᔭᓕᕆᔨᐅᑉ ᑎᑎᕋᕐᓗᒋᑦ ᐊᑎᖓ ᑎᖕᒥᓲᓕᕆᔩᑦ ᐊᒻᒪᓗ 

ᐊᑭᖏᑦ ᑎᖕᒥᓲᒃᑰᕈᑏᑦ ᑐᓂᕐᕈᑕᐅᔪᑎᑐᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᑐᑦ. 

ᐆᒃᑑᑎᒋᓗᒍ: ᓄᓇᓕᖕᒥᑦ ᓇᖕᒥᓂᖅ ᐱᓕᕆᐊᓕᒃ ᑐᓂᓯᔪᖅ ᐊᓕᓚᔪᒧᐊᖅᑎᕆᓂᕐᒧᑦ 

ᐱᔨᑦᑎᕋᐅᑎᓂᑦ. ᑮᓇᐅᔭᓕᕆᔨᐅᑉ ᑎᑎᕋᖅᖢᓂᒋᑦ ᐊᑎᖓ ᓇᖕᒥᓂᖅ ᐱᓕᕆᐊᓕᐅᑉ ᐊᒻᒪᓗ 

ᐊᑭᖏᑦ ᐱᔨᑦᑎᕋᐅᑎᐅᑉ ᑐᓂᕐᕈᑕᐅᔪᑐᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᑐᑦ. 

ᐃᓄᐃᑦ ᐊᑭᓕᖅᑐᖅᑕᐅᖏᓪᓗᑎᒃ ᐱᓕᕆᒐᔪᒃᑐᑦ ᓂᕈᐊᒐᒃᓴᐅᑉ ᐱᔫᒥᓵᕆᓂᖓᓄᑦ. 

ᑮᓇᐅᔭᓕᕆᔨᐅᑉ ᐊᑐᖃᑦᑕᙱᑕᖏᑦ ᐊᑭᓕᖅᑐᖅᑕᐅᖏᓪᓗᑎᒃ ᐱᓕᕆᔪᑦ ᑐᓂᕐᕈᑕᐅᔪᑐᑦ. 

ᑭᓯᐊᓂ ᐃᖕᒥᓄᑦ ᐱᓕᕆᐊᖃᖅᑐᖅ ᐃᓄᒃ ᐱᓕᕆᐊᖓᓂᑦ ᐱᓕᕆᑉᓗᓂ ᐱᔫᒥᓵᕆᓂᕐᒧᑦ 

ᐊᑭᓕᖅᑕᐅᔾᔪᑎᒋᖃᑦᑕᖅᑕᖓᓄᑦ.  ᑮᓇᐅᔭᓕᕆᔨ ᑐᓂᓯᖃᑦᑕᙱᑦᑐᖅ ᑖᒃᓰᔭᐃᔭᐅᑎᓄᑦ 

ᓇᓪᓕᖅᖄᓂᒃ ᓱᓇᑐᐃᓐᓇᓄᑦ ᐱᖁᑎᓄᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᓄᑦ ᑐᓂᕐᕈᑕᐅᔪᓄᑦ. 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ 

ᑮᓇᐅᔭᓕᕆᔨᐅᑉ ᐊᑭᓕᖃᑦᑕᖅᑕᖏᑦ ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ 

ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᖕᒥᑦ . 

ᐊᖏᓛᒃᑯᑦ ᑲᑎᖦᖢᒋᑦ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ: ᐊᖏᓛᒃᑯᑦ ᐊᖏᑎᒋᓂᖏᑦ 

ᐱᔫᒥᓵᕆᓂᖅ ᑲᑎᑦᑎᔪᖕᓇᖅᑐᖅ ᐊᒻᒪᓗ ᑮᓇᐅᔭᓂᒃ ᐊᑐᕐᓗᓂ $30,000-ᓂᑦ. ᐃᓚᐅᔪᑦ 

ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒥᑦ ᐊᒻᒪᓗ ᓂᕈᐊᖅᑎᑦᑎᓂᕐᒥᑦ ᑮᓇᐅᔭᐃᑦ ᐊᑐᕐᓂᑯᐃᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᓈᒻᒪᒋᔭᐅᑉᓗᓂ, ᑲᑎᓗᒃᑖᕐᓗᒋᑦ ᐱᔫᒥᓵᕆᓂᕐᒧᑦ 

ᑮᓇᐅᔭᐃᑦ ᐊᑐᕐᓂᑯᐃᑦ ᐅᖓᑖᓅᕈᖕᓇᖅᑐᑦ $30,000-ᓂᒃ ᐅᑯᓂᙵᑦ ᐊᑭᓖᓂᐊᕐᓗᓂ: 

➢ ᐃᖏᕐᕋᔭᖕᓂᖅ ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑦ. 

➢ ᑮᓇᐅᔭᓂᒃ ᐊᑐᕐᓂᑯᐃᑦ ᓄᑕᖅᖃᐃᑦ ᐸᐃᕆᔭᐅᓂᖏᓐᓄᑦ. 

➢ ᑮᓇᐅᔭᐃᑦ ᐊᑐᕐᓂᑯᐃᑦ ᓂᕈᐊᒐᒃᓴᖅ ᑎᒥᒥᒍᑦ ᐊᔪᕈᑎᖃᕐᓂᖓᓄᑦ. 

ᓂᕈᐊᒐᒃᓴᐅᑉ ᓇᖕᒥᓂᕆᔭᖓ ᑮᓇᐅᔭᖅ: ᓂᕈᐊᒐᒃᓴᖅ ᑮᓇᐅᔭᓂᒃ ᐊᑐᕈᖕᓇᖅᑐᖅ ᑎᑭᓪᓗᒋᑦ 

$30,000-ᓄᑦ ᓇᖕᒥᓂᖅ ᑮᓇᐅᔭᖓᓂᑦ. 

ᓈᒻᒪᒃᐸᑕ ᑐᓂᕐᕈᑕᐅᓚᐅᖅᑐᑦ, ᑮᓇᐅᔭᓕᕆᔨᐅᑉ ᑮᓇᐅᔭᒥᒃ ᐅᑎᖅᑎᑦᑎᕝᕕᒋᔪᖕᓇᖅᑖ 

ᓂᕈᐊᒐᒃᓴᖅ ᑮᓇᐅᔭᓂᒃ ᐊᑐᓚᐅᖅᑕᖏᓐᓄᑦ, ᐃᓚᐅᔪᑦ ᓯᕗᓂᐊᒍᑦ-ᓂᕈᐊᖅᑎᑦᑎᓂᐅᑉ 

ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ. 

ᓂᕈᐊᒐᒃᓴᖅ ᐱᓗᓂ ᑖᒃᓰᔭᐃᔭᕐᓂᕐᒧᑦ ᓇᓪᓕᖅᖄᒥᑦ ᐊᑭᓪᓚᑦᑖᕐᒧᑦ ᐊᑐᓚᐅᖅᑕᖓᓂᑦ, 

ᑎᑭᓪᓗᒍ $2500-ᓄᑦ ᐊᖏᓛᒃᑯᑦ. ᑕᒡᕙᓂ ᐃᓚᐅᖏᑦᑐᑦ ᑮᓇᐅᔭᐃᑦ ᐊᑐᕐᓂᑯᐃᑦ 

ᐅᑎᖅᑎᑕᐅᔪᑦ. 

ᐆᒃᑑᑏᑦ ᓈᒻᒪᒋᔭᐅᔪᓄᑦ ᑮᓇᐅᔭᐃᑦ ᐊᑐᕐᓂᑯᓄᑦ. 

➢ ᐃᒡᓗᕐᔪᐊᕐᒥᑦ ᐊᑐᖅᑐᐊᕐᓂᕐᒧᑦ, ᐆᒻᒪᖅᖁᑎᒧᑦ, ᐱᖁᑎᓄᑦ ᐱᔫᒥᓵᕆᓂᕐᒧᑦ ᑎᑎᕋᕐᕕᖕᒧᑦ 

ᐊᑐᖅᑐᓂᑦ. 

➢ ᐱᓕᕆᔩᑦ ᑮᓇᐅᔭᓕᐊᖏᑦ ᐊᑭᓕᖅᑕᐅᔪᑦ ᐊᐅᓛᖅᑎᓐᓂᐊᕐᓗᒍ ᑎᑎᕋᕐᕕᒃ, ᐅᕝᕙᓘᓐᓃᑦ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᒥᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒥᑦ. 

➢ ᐱᔫᒥᓵᕆᓂᕐᒧᑦ ᐊᑐᖅᑕᐅᔪᑦ. 

➢ ᐱᔫᒥᓵᕆᓂᕐᒧᑦ ᑐᓴᒐᒃᓴᐃᑦ. 

➢ ᐃᖏᕐᕋᔭᖕᓂᕐᒧᑦ ᐊᒻᒪᓗ ᑐᔪᕐᒥᕕᖕᓄᑦ - ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑐᐃᓐᓇᖅ. 

➢ ᓄᑕᖅᖃᐃᑦ ᐸᐃᕆᔭᐅᓂᖏᓐᓄᑦ ᑮᓇᐅᔭᓂᒃ ᐊᑐᕐᓂᑯᐃᑦ ᐊᒃᑐᐊᓂᖃᖅᑐᑦ 

ᐱᔫᒥᓵᕆᓂᕐᒧᑦ. 

➢ ᑮᓇᐅᔭᐃᑦ ᐊᑐᕐᓂᑯᐃᑦ ᓂᕈᐊᒐᒃᓴᖅ ᑎᒥᒥᒍᑦ ᐊᔪᕈᑎᖃᕐᓂᖓᓄᑦ. 

➢ ᓂᖀᑦ ᐊᒻᒪᓗ ᐃᒥᐊᓗᖃᙱᑦᑐᑦ ᓂᐅᖅᖃᒐᐃᑦ ᓂᕈᐊᖅᑏᑦ ᑲᑎᒪᑎᑕᐅᔪᓂᑦ. 

➢ ᓂᖀᑦ ᐊᒻᒪᓗ ᐃᒥᐊᓗᖃᙱᑦᑐᑦ ᓂᐅᖅᖃᒐᐃᑦ ᓂᕈᐊᒐᒃᓴᒧᑦ ᐅᕝᕙᓘᓐᓃᑦ 

ᑭᒡᒐᖅᑐᐃᔨᖏᓐᓄᑦ ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᑐᓂᕐᕈᑕᐅᔪᑦ ᐅᕝᕙᓘᓐᓃᑦ ᐱᑖᒃᓴᐃᑦ ᑲᑎᒪᑎᑕᐅᔪᓂᑦ ᐃᑲᔪᖅᑐᖅᑕᐅᑉᓗᓂ ᓂᕈᐊᒐᒃᓴᖅ 

ᑲᑎᖦᖢᒋᑦ ᐊᑭᖏᑦ ᑐᓂᕐᕈᑕᐅᔪᑦ ᐊᒻᒪᓗ ᐱᑖᒃᓴᐃᑦ $500-ᖑᑉᓗᑎᒃ ᑐᖔᓂᓘᓐᓃᑦ. 

ᐆᒃᑑᑏᑦ ᐱᔭᐅᔭᕆᐊᖃᙱᑦᑐᑦ ᑮᓇᐅᔭᐃᑦ ᐊᑐᕐᓂᑯᐃᑦ: 

➢ ᐃᖏᕐᕋᔭᖕᓂᖅ ᓯᓚᑖᓄᑦ ᑭᒡᒐᖅᑐᖅᑕᐅᕝᕕᐅᑉ ᑭᓯᐊᓂ ᓂᕈᐊᒐᒃᓴᖅ 

ᑕᐃᒪᓐᓇᐃᑦᑕᕆᐊᖃᖅᐸᑦ ᓄᓇᓕᖕᒧᐊᕐᓂᐊᕐᓗᓂ ᐃᓗᐊᓃᑦᑐᒥᑦ ᑭᒡᒐᖅᑐᖅᑕᐅᕝᕕᐅᑉ. 

➢ ᑮᓇᐅᔭᐃᑦ, ᓂᖀᑦ, ᓂᐅᖅᖃᒐᐃᑦ, ᑐᓂᕐᕈᑕᐅᔪᑦ, ᐱᑖᒃᓴᐃᑦ, ᐊᓯᖏᓪᓘᓐᓃᑦ ᐊᑭᖃᖅᑐᑦ 

ᑐᓂᐅᖅᖃᐅᑕᐅᔪᑦ ᓂᕈᐊᖅᑏᑦ ᑲᑎᒪᑎᑕᐅᔪᓂᑦ ᐃᑲᔪᖅᑐᖅᑕᐅᑉᓗᓂ ᓂᕈᐊᒐᒃᓴᖅ, 

ᑲᑎᖦᖢᒋᑦ ᐊᑭᖏᑦ ᐅᖓᑖᓅᖅᐸᑕ $500-ᓂᑦ. ᐆᒃᑑᑎᒋᓗᒍ, ᐊᔪᖅᑐᑎᑦ ᑐᓂᓯᓂᐊᕐᓗᑎᑦ 

ᓄᓇᒃᑰᕈᑎᒥᑦ ᐅᕝᕙᓘᓐᓃᑦ ᓯᑭᑑᒥᑦ. 

➢ ᑮᓇᐅᔭᐃᑦ, ᓂᖀᑦ, ᓂᐅᖅᖃᒐᐃᑦ, ᑐᓂᕐᕈᑕᐅᔪᑦ, ᐱᑖᒃᓴᐃᑦ, ᐊᓯᖏᓪᓘᓐᓃᑦ 

ᑐᓂᐅᖅᖃᐅᑕᐅᔪᑦ ᑎᓕᐅᕆᑉᓗᑎᑦ ᖃᓄᑐᐃᓐᓇᖅ ᓂᕈᐊᖁᔨᑉᓗᑎᑦ, ᐅᕝᕙᓘᓐᓃᑦ 

ᓂᕈᐊᖁᔨᙱᓪᓗᑎᑦ. ᐆᒃᑑᑎᒋᓗᒍ, ᑐᓂᓯᔪᖕᓇᖅᑐᑎᑦ ᐃᒥᒐᕐᒥᑦ ᑭᓯᐊᓂ ᐃᓗᐃᑦᑐᓂᒃ 

ᕿᔪᖁᑎᒥᐅᖏᑦᑐᖅ  ᐃᒥᒐᕐᓂᑦ , ᐊᒻᒪᓗ ᐊᔪᖅᑐᑦ ᐅᐊᓂᒥᑦ ᐅᕝᕙᓘᓐᓃᑦ ᐱᐊᒥᑦ. 

➢ $200 ᐊᑭᓕᖅᑕᖓ ᓂᕈᐊᒐᒃᓴᐅᑉ ᑕᑕᑎᐊᓂᒃᓯᒪᔪᒥᒃ ᑐᓂᓯᑉᓗᓂ ᓂᕈᐊᒐᒃᓴᙳᕈᑎᒥᑦ  

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᓖᑦ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ ᐊᑐᖅᑕᐅᔪᑦ ᑎᑎᖅᖃᐅᑎᐅᔪᑦ 

ᐱᔫᒥᓵᕆᓂᕐᒥᑦ ᑐᓂᕐᕈᑎᓄᑦ ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓄᑦ. ᑮᓇᐅᔭᓕᕆᔨᐅᑉ 

ᐱᓕᕆᐊᕆᖃᑦᑕᖅᑕᖏᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ ᐊᒻᒪᓗ 

ᐊᐅᓪᓚᖅᑎᖦᖢᒋᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ. ᑕᒪᕐᒥᒃ ᑮᓇᐅᔭᓕᕆᔨ ᐊᒻᒪᓗ 

ᓂᕈᐊᒐᒃᓴᖅ ᓱᓕᓂᕋᐅᑎᓕᐅᖃᑦᑕᖅᑐᑦ ᐅᖃᖅᓗᑎᒃ ᐱᐊᓂᑦᑎᐊᖅᓯᒪᖕᒪᑦ ᐊᒻᒪᓗ 

ᐊᑎᓕᐅᕐᓗᒍ. 

ᐱᔫᒥᓵᕆᓂᖅ ᑐᓂᕐᕈᑎᖃᖅᐸᑦ ᐅᕝᕙᓘᓐᓃᑦ ᑮᓇᐅᔭᓂᒃ ᐊᑐᕐᓂᑯᖃᖅᐸᑦ, ᑮᓇᐅᔭᓕᕆᔨ 

ᑕᑕᑎᕆᔭᕆᐊᓕᒃ ᑕᑭᔪᖅ ᑕᑕᑎᕆᐊᓕᖕᒥᑦ. ᑮᓇᐅᔭᓕᕆᔨᐅᑉ ᑕᑕᑎᖅᖢᓂᐅᒃ ᓇᐃᑦᑐᖅ 

ᑕᑕᑎᕆᐊᓕᒃ ᑭᓯᐊᓂ ᐱᔫᒥᓵᕆᓂᖅ ᑐᓂᕐᕈᑎᖃᙱᑉᐸᑦ ᐊᒻᒪᓗ ᑮᓇᐅᔭᓂᒃ 

ᐊᑐᕐᓂᑯᖃᙱᑉᐸᑦ. 

ᑮᓇᐅᔭᓕᕆᔨ ᑕᑕᑎᕆᔪᖕᓇᖅᑐᖅ ᐊᓕᓚᔫᓗᒍ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑮᓇᐅᔭᐃᑦ 

ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓕᖕᒥᑦ. ᖃᕆᑕᐅᔭᒃᑰᖅᑐᖅ ᑕᑕᑎᖅᐸᒍ, ᐊᓕᓚᔪᒧᐊᕐᓗᒍ 

ᐊᑎᓕᐅᕆᐊᖃᖅᑕᖓᑦ ᐊᒻᒪᓗ ᐊᔾᔨᖓ ᐊᐅᓪᓚᖅᑎᓪᓗᒍ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᓄᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᓈᓴᐃᔨᖃᖅᑐᖅ ᕿᒥᕐᕈᓂᐊᖅᑐᒥᒃ ᐊᑐᓂ ᑮᓇᐅᔭᐃᑦ 

ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓕᖕᓂᑦ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᑦ ᐅᕝᕙᓘᓐᓃᑦ 

ᑮᓇᐅᔭᓂᒃ ᐊᑐᕐᓂᑯᐃᑦ ᐊᖏᓂᖅᓴᐅᐸᑕ $500-ᓂᑦ. 

ᑕᕐᒪᕐᒥᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ ᑭᑐᑐᐃᓐᓇᓄᑦ ᑕᑯᔭᐅᔪᖕᓇᖅᑐᑦ 

ᑎᑎᖅᖃᐅᑎᐅᔪᑦ. ᐃᓱᐊᓂᑦ ᓂᕈᐊᕐᓂᖄᓂᒃᑎᓪᓗᒋᑦ ᐅᑉᓗᕆᔭᐅᔪᓂᑦ, ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᓴᖅᕿᑎᖃᑦᑕᖅᑐᖅ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ 

ᑕᑯᔭᐅᒋᐊᖅᑕᕐᕕᖓᒍᑦ ᐊᒻᒪᓗ ᐊᑕᐅᓯᕐᒧᓪᓘᓐᓃᑦ ᐃᓄᖕᓄᑦ ᑐᕌᖓᔪᓄᑦ ᖃᕆᑕᐅᔭᒃᑯᑦ. 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ 

ᑮᓇᐅᔭᓄᑦ ᑎᑎᖅᖃᐅᑏᑦ 

ᐱᔫᒥᓵᕆᑎᓪᓗᒋᑦ, ᑮᓇᐅᔭᓕᕆᔨᐅᑉ ᐱᓯᒪᔭᕆᐊᖃᖅᑕᖏᑦ ᐊᒻᒪᓗ ᓇᓗᓇᐃᔭᖅᓯᒪᔪᒃᑯᑦ 

ᑮᓇᐅᔭᐃᑦ ᒥᒃᓵᓄᑦ ᑎᑎᖅᖃᐅᑎᒋᔭᐅᔪᑦ ᑐᓂᕐᕈᑎᓄᑦ ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓄᑦ, 

ᐃᓚᐅᑉᓗᑎᒃ ᓇᓪᓕᖅᖄᓗᒃᑖᑦ. ᑮᓇᐅᔭᓕᕆᔨᐅᑉ ᐱᓯᒪᔭᕆᐊᖃᖅᑕᖏᑦ ᑎᑎᖅᖃᐅᑏᑦ 

ᐱᓕᕆᐊᕆᓂᐊᕐᓗᒋᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ. 

ᐊᒥᓲᓂᖅᓴᓂᒃ ᑮᓇᐅᔭᓂᒃ ᐱᔭᕆᐊᖃᑐᐃᓐᓇᕆᐊᖃᖅᑐᑎᑦ ᐊᑭᓖᓂᐊᕐᓗᑎᑦ 

ᓂᕈᐊᖅᑎᑦᑎᓂᕐᒧᑦ ᑮᓇᐅᔭᓂᒃ ᐊᑐᕐᓂᑯᓂᑦ. ᑮᓇᐅᔭᓕᕆᔨ ᐱᖃᑦᑕᕈᖕᓇᖅᑐᖅ ᑐᓂᕐᕈᑎᓂᒃ 

ᓂᕈᐊᕐᓂᖄᓂᒃᑎᓪᓗᒋᑦ ᐅᑉᓗᕆᔭᐅᔪᓂᑦ.  

ᓂᕈᐊᒐᒃᓴᖅ ᐱᔭᒃᓴᐅᑎᖃᖅᑐᖅ ᐊᑭᓕᖅᓯᒪᙱᑦᑐᓄᑦ ᐊᑭᓕᒐᒃᓴᓄᑦ. ᐱᔫᒥᓵᕆᓂᖅ 

ᐊᒥᐊᒃᑯᖃᖅᐸᑦ ᑮᓇᐅᔭᓂᑦ, ᒪᕐᕉᖕᓂᑦ ᓇᓕᐊᖕᓂᑐᐃᓐᓇᖅ ᐊᑐᕈᖕᓇᖅᑐᑎᑦ: 

➢ ᑐᓂᓗᒍ ᑮᓇᐅᔭᖅ ᓈᒻᒪᒋᔭᐅᔪᒧᑦ ᐃᑲᔪᖃᑦᑕᖅᑐᓄᑦ ᑲᑐᔾᔨᖃᑎᒌᓄᑦ ᐊᒻᒪᓗ 

ᓇᓪᓕᖅᖄᖅᑖᕐᓗᑎᑦ. 

ᖃᐅᔨᒋᐊᕐᕕᒋᓗᒋᑦ ᒪᓕᒐᒃᑯᑦ ᐊᑎᓕᐅᖅᓯᒪᔪᑦ ᓂᕈᐊᕐᓂᐊᕐᓗᑎᑦ ᐊᑎᓕᐅᖅᓯᒪᔪᒥᒃ 

ᑲᑐᔾᔨᖃᑎᒌᒥᑦ ᐊᐅᓛᑦᑎᐊᕐᓂᖃᖅᑐᒥᑦ, ᐅᕝᕙᓘᓐᓃᑦ 

➢ ᑐᓂᓯᓗᑎᑦ ᑮᓇᐅᔭᒃᓴᒥᑦ ᐅᕗᖓ ‘ᓄᓇᕗᒻᒥ ᒐᕙᒪᒃᑯᑦ.’ 

ᐱᒻᒪᕆᐅᔪᖅ ᑭᒡᓕᒋᔭᐅᔪᖅ 

ᓂᕈᐊᒐᒃᓴᐅᑉ ᐊᐅᓪᓚᖅᑎᓪᓗᓂᐅᒃ ᑕᑕᑎᐊᓂᒃᓯᒪᔪᖅ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᓖᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᐃᓱᓕᖅᖄᖅᑎᓐᓇᒋᑦ 

ᓂᕈᐊᕌᓂᒃᑎᓪᓗᒋᑦ ᐅᑉᓗᕆᔭᐅᔪᑦ - 60 ᐅᑉᓗᐃᑦ ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ. 

ᓂᕈᐊᒐᒃᓴᐃᑦ ᐅᑎᖅᑎᑦᑎᕝᕕᐅᓂᐊᖅᑐᑦ $200-ᓂᒃ ᐊᑭᓕᓚᐅᖅᑕᖓᓐᓂᑦ ᑭᖑᕙᙱᓪᓗᑎᒃ 

ᑐᓂᒃᐸᖏᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ. 

ᑮᓇᐅᔭᓕᕆᔨ ᐅᕝᕙᓘᓐᓃᑦ ᓂᕈᐊᒐᒃᓴᖅ ᑐᒃᓯᕋᐅᓯᐅᕈᖕᓇᖅᑐᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᓄᑦ ᐅᐃᒍᒋᐊᕈᒪᓗᒍ ᑭᒡᓕᒋᔭᐅᔪᖅ ᑎᑎᕋᖅᓯᒪᔪᒃᑯᑦ ᐃᓱᓕᖅᖄᖅᑎᓐᓇᒋᑦ 

ᓂᕈᐊᕌᓂᒃᑎᓪᓗᒋᑦ ᐅᑉᓗᕆᔭᐅᔪᑦ. ᐱᔾᔪᑎᖃᑦᑎᐊᕆᐊᖃᖅᑐᑎᑦ. ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᐃᓱᒪᓕᐅᖃᑦᑕᖅᑐᖅ ᖃᓄᖅ ᐊᑯᓂᐅᑎᒋᔪᒥᑦ ᐅᐃᒍᒋᐊᖅᓯᓂᕐᒧᑦ, 

ᓈᒻᒪᒋᔭᐅᒃᐸᑦ. 

ᓂᕈᐊᖅᑕᐅᔪᖅ ᓂᕈᐊᒐᒃᓴᖅ ᑐᓂᓯᔭᕆᐊᖃᖅᑐᖅ ᑮᓇᐅᔭᐃᑦ ᒥᒃᓴᓄᑦ ᐅᓂᑉᑳᑦ 

ᐅᑎᖅᑎᑦᑎᕆᐊᓕᖕᓂᑦ ᒪᓕᒐᓕᐅᕐᕕᖕᒥᑦ ᐃᒃᓯᕙᖃᑕᐅᔪᖕᓇᖅᓯᖅᖄᖅᑎᓐᓇᒍ. 

ᑐᒃᓯᕋᐅᓯᐅᕐᓂᖅ ᐊᔪᖅᑐᑦ ᐅᐃᒍᒋᐊᕈᒪᓗᒍ. 

ᑮᓇᐅᔭᐃᑦ ᒥᒃᓴᓄᑦ ᐅᓂᑉᑳᑦ ᐅᑎᖅᑎᑦᑎᕆᐊᓕᒃ ᑭᖑᕙᖅᐸᑦ ᐊᒻᒪᓗ ᓂᕈᐊᒐᒃᓴᖅ 

ᐅᐃᒍᒋᐊᖅᓯᓂᕐᒥᑦ ᑐᓂᔭᐅᖏᖦᖢᓂ: 

➢ ᓂᕈᐊᒐᒃᓴᖅ ᐅᑎᖅᑎᑦᑎᕝᕕᐅᔾᔭᖏᑦᑐᖅ $200 ᐊᑭᓕᐅᑎᒋᓚᐅᖅᑕᖓᓂᑦ. 

➢ ᓂᕈᐊᒐᒃᓴᖅ ᐅᕝᕙᓘᓐᓃᑦ ᑮᓇᐅᔭᓕᕆᔨ ᓂᕈᐊᒐᒃᓴᐅᓂᖅ ᐊᔪᕐᓂᐊᖅᑐᑦ ᓄᓇᕗᒻᒥ 

ᓂᕈᐊᖅᑎᑦᑎᓂᕐᓂᑦ ᐅᕝᕙᓘᓐᓃᑦ ᕼᐋᒻᓚᒃᑯᑦ ᓂᕈᐊᖅᑎᑦᑎᓂᕐᓂᑦ ᑕᓪᓕᒪᓄᑦ (5) 

ᐅᑭᐅᓄᑦ ᖃᐃᔪᓂᑦ. 

ᓂᕈᐊᕐᓇᐅᑉ ᐅᑉᓗᖓ 

ᓂᕈᐊᕐᓇᐅᑉ ᐅᑉᓗᖓᓂᑦ, ᓂᕈᐊᕆᐊᖅᑐᕐᕖᑦ ᐅᒃᑯᐃᖔᖃᑦᑕᖅᑐᑦ 9-ᒥᑦ ᐅᑉᓛᒃᑯᑦ 7-ᒧᑦ 

ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒃᖢᒍ. 

ᑭᓇᑐᐃᓐᓇᖅ ᐃᓚᐅᖏᖦᖢᑎᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐅᖃᓘᑎᓂᒃ 

ᐊᑐᕆᐊᖃᙱᑦᑐᑦ, ᐊᔾᔨᓕᐅᕈᑎᓂᑦ, ᓈᓚᐅᑎᓂᑦ ᐅᖃᓗᒍᑕᐅᓲᓂᑦ, ᐊᓯᖏᓐᓂᓪᓘᓐᓃᑦ 

ᐊᑐᖅᑕᐅᓲᓂᑦ ᓂᕈᐊᕆᐊᖅᑐᕐᕕᖕᒥᑦ.  ᐱᔫᒥᓵᕆᓂᕐᒧᑦ ᐊᑐᖅᑕᐅᔪᑦ ᐊᔪᖅᑎᑕᐅᔪᑦ 

ᓂᕈᐊᕆᐊᖅᑐᕐᕕᖕᒥᑦ. 

ᓂᕈᐊᒐᒃᓴᒧᑦ ᑭᒡᒐᖅᑐᖅᑏᑦ 

ᐊᑐᓂ ᓂᕈᐊᒐᒃᓴᐃᑦ ᐊᑕᐅᓯᕐᒥᑦ ᑭᒡᒐᖅᑐᖅᑎᖓᓂᑦ ᐱᖃᕈᖕᓇᖅᑐᑦᑦ ᐊᑐᓂ 

ᓂᕈᐊᕆᐊᖅᑐᕐᕕᖕᓂᑦ ᑭᓯᐊᓂ ᓂᕈᐊᒐᒃᓴᖅ ᑕᐃᑲᓃᑉᐸᑦ. 

ᐊᖏᕈᑎᖃᕐᓂᕐᒧᑦ ᑕᑕᑎᕆᐊᓕᒃ: ᐊᑐᓂ ᓂᕈᐊᒐᒃᓴᒧᑦ ᑭᒡᒐᖅᑐᖅᑎᒋᔭᐅᔪᑦ 

ᐊᑎᓕᐅᕆᐊᖃᖅᑐᑦ ᐊᖏᖅᓯᒪᓂᕐᒧᑦ ᑕᑕᑎᕆᐊᓕᖕᒥᑦ. 

ᓂᕈᐊᒐᒃᓴᐅᑉ ᑭᒡᒐᖅᑐᖅᑎᖓ ᓂᕈᐊᕆᐊᖅᑐᕐᕕᖕᒧᐊᖅᐸᑦ, ᑐᓂᓗᓂᐅᒃ ᑕᑕᑎᖅᓯᒪᔪᖅ 

ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ. 

ᒪᓕᒐᐃᑦ ᓂᕈᐊᖅᑎᓪᓗᒋᑦ: ᓂᕈᐊᒐᒃᓴᖅ ᐅᕝᕙᓘᓐᓃᑦ ᑭᒡᒐᖅᑐᖅᑎᖓ ᑕᐅᑐᒍᖕᓇᖅᑐᑦ 

ᓱᓕᕆᔪᓂᑦ ᓂᕈᐊᖅᑎᓪᓗᒋᑦ. ᐊᒻᒪᓗ ᐃᒪᓐᓇᐃᓪᓗᑎᒃ: 

➢ ᐃᒃᐱᒍᓱᒡᕕᖃᐃᓐᓇᕐᓗᑎᒃ ᐊᒻᒪᓗ ᐃᖢᐃᓗᑕᐅᖏᓪᓗᑎᒃ ᓂᕈᐊᖅᑎᓄᑦ ᐊᒻᒪᓗ 

ᓂᕈᐊᖅᑐᓕᕆᓂᕐᒥᑦ ᐱᓕᕆᔨᓄᑦ. 

➢ ᓂᕈᐊᖅᑎᓂᑦ ᑎᑎᕋᐃᕝᕕᖕᒥᑦ ᑐᑭᓯᐅᒪᔾᔪᑎᓂᒃ ᑲᑎᑦᑎᔪᖕᓇᖅᑐᑦ ᓂᕈᐊᖅᑎᓪᓗᒋᑦ. 

➢ ᓂᕈᐊᕆᐊᖅᑐᕐᕕᖕᒥᑦ ᐊᓂᔭᕆᐊᖃᖅᑐᑦ ᐅᖃᓗᒡᕕᐅᒍᑎᒃ/ᐅᖃᓗᖕᓂᐊᕐᓗᑎᒃ 

ᐅᕝᕙᓘᓐᓃᑦ ᐅᖃᓘᑎᐊᓛᒃᑯᑦ ᑎᑎᕋᕐᓂᐊᕐᓗᑎᒃ. 

➢ ᓂᕈᐊᕆᐊᖅᑐᕐᕕᖕᒧᐊᕈᖕᓇᖅᑐᑦ 15 ᒥᓂᑦᓂᑦ ᑐᖔᓂᑦ ᐅᒃᑯᐃᕐᕕᒃᓴᖏᓐᓂᑦ ᓂᕈᐊᕐᕖᑦ, 

ᑕᐅᑐᒡᓗᒋᑦ ᓂᕈᐊᖅᑐᓕᕆᓂᕐᒥᑦ ᐱᓕᕆᔩᑦ ᓈᓴᐃᑎᓪᓗᒋ ᐊᒻᒪᓗ ᐊᑎᓕᐅᕈᓯᖏᓐᓂᑦ 

ᑎᑎᕋᖅᐸᓪᓕᐊᑎᓪᓗᒋᑦ ᓂᕈᐊᕈᑎᓄᑦ, ᖃᐅᔨᓴᕐᓗᒋᑦ ᓂᕈᐊᕈᑏᑦ ᐊᓯᖏᓪᓗ ᐊᑐᖅᑕᐅᔪᑦ 

ᐊᓕᓚᔪᓂᑦ. 

➢ ᐊᐱᖅᓱᕈᖕᓇᖅᑐᑦ ᓂᕈᐊᖅᑎ ᑭᓇᐅᓂᖓᓄᑦ, ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ 

ᐊᑎᖏᓐᓃᒃᑲᓗᐊᖅᑎᓪᓗᒍ. 

ᓈᓴᐃᓂᖅ ᓂᕈᐊᕈᑎᓂᑦ: ᓂᕈᐊᒐᒃᓴᖅ ᐅᕝᕙᓘᓐᓃᑦ ᑭᒡᖓᖅᑐᐃᔪᖅ ᓂᕈᐊᒐᒃᓴᒥᑦ 

ᑕᐅᑐᒍᖕᓇᖅᑐᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᓴᐃᑎᓪᓗᒍ ᓂᕈᐊᕈᑎᓂᑦ. 

ᒪᓕᒋᐊᖃᖅᑕᖏᑦ ᐅᑯᐊ ᒪᓕᒐᐃᑦ: 

➢ ᑕᐅᑐᒡᓗᑎᒃ ᓈᓴᐃᑎᓪᓗᒋᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᑭᓯᒥ ᑲᒪᔭᕆᐊᖃᖅᑐᖅ 

ᓂᕈᐊᕈᑎᓂᑦ. 

➢ ᑕᐃᑲᓃᓪᓗᑎᒃ ᑭᓯᐊᓂ ᐃᓱᓕᑉᐸᑦ. ᐃᒪᓐᓇᐃᑦᑕᐃᓕᒋᑦ ᐅᖃᓘᑎᒥᑦ ᐊᑐᕐᓗᑎᑦ 

ᐅᖃᓗᒡᕕᐅᓗᑎᓪᓘᓐᓃᑦ ᐅᕝᕙᓘᓐᓃᑦ  ᐅᖃᓘᑎᐊᓛᒃᑯᑦ ᑎᑎᕋᖅᑕᐅᔪᓂᑦ ᑭᓯᐊᓂ 

ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᖃᓄᐃᖓᓂᐅᔪᑦ ᐊᐅᓪᓚᖅᑎᐊᓂᒃᐸᖏᑦ ᓄᓇᕗᒻᒥᑦ 

ᓂᕈᐊᖅᑐᓕᕆᔨᒃᑯᓐᓄᑦ. 

➢ ᐊᖏᖏᒃᑯᕕᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᒻᒪᒋᔭᖓᓂᑦ ᐅᕝᕙᓘᓐᓃᑦ 

ᕿᐱᓗᒃᑕᖓᓂᑦ ᓂᕈᐊᕈᑎᒥᑦ, ᐅᖃᐅᑎᓗᒍ ᓲᖅ ᓈᒻᒪᒃᓴᙱᓐᓇᕕᑦ. ᓂᕈᐊᖅᑐᓕᕆᔨᐅᑉ 

ᑐᖏᓕᖓᑕ ᑎᑎᕋᐅᓯᕆᑉᓗᓂᐅᒃ ᓈᒻᒪᒃᓴᙱᓐᓃᑦ ᓂᕈᐊᖅᑐᓂᑦ ᑎᑎᕋᕐᕕᖕᒧᑦ ᐊᒻᒪᓗ 

ᐃᓱᒪᓕᐅᖅᖢᓂ ᓈᒻᒪᒋᓂᐊᕐᓗᒍ ᐅᕝᕙᓘᓐᓃᑦ ᕿᐱᓗᖕᓂᐊᕐᓗᒍ ᓂᕈᐊᕈᑎ. 

ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᐃᓱᒪᓕᐊᖓ ᑭᖑᓪᓕᖅᐹᒃᑰᖅᑐᖅ. 

ᓂᕈᐊᖅᑎᑦᑎᓂᕐᒥᑦ ᐅᓂᑉᑳᖅ 

ᓂᕈᐊᖅᑐᓕᕆᔨᐅᑉ ᐱᑉᓗᓂᐅᒃ ᑎᑎᖅᖃᖅ ᐅᓂᑉᑳᖅᑐᖅ ᓂᕈᐊᕆᐊᖅᑐᕐᕕᖕᒥᑦ ᐊᑐᓂ 

ᓂᕈᐊᕆᐊᖅᑐᕐᕕᖕᓂᑦ. ᓂᕈᐊᖅᑐᓕᕆᔨᐅᑉ ᑲᑎᖦᖢᓂᒋᑦ ᑕᒪᕐᒥᒃ ᓂᕈᐊᕈᑕᐅᖅᖃᐅᔪᑦ 

ᓂᕈᐊᕆᐊᖅᑐᕐᕕᓗᒃᑖᓂᑦ ᑭᒡᒐᖅᑐᖅᑕᐅᕝᕕᖕᒥᑦ ᐊᒻᒪᓗ ᓂᕈᐊᖅᑎᑦᑎᓂᕐᒥᑦ ᐅᓂᑉᑳᓕᐅᖅᖢᓂ 

ᓇᓗᓇᐃᖅᖢᒋᑦ ᑲᑎᖦᖢᒋᑦ ᖃᑉᓯᐅᓂᖏᑦ ᓂᕈᐊᖅᑐᑦ ᐊᑐᓂ ᓂᕈᐊᒐᒃᓴᓄᑦ.  

ᒪᕐᕉᒃ ᓂᕈᐊᒐᒃᓵᒃ ᐱᒃᐸᑕ ᐊᔾᔨᒌᓂᑦ ᖃᑉᓯᐅᓂᖏᓐᓂᑦ ᓂᕈᐊᖅᑕᐅᑉᓗᑎᒃ 

ᒪᕐᕉᒃ ᓂᕈᐊᒐᒃᓵᒃ ᐊᔾᔨᒌᓂᑦ ᖃᑉᓯᓂᑦ ᓂᕈᐊᖅᑕᐅᔪᖕᓇᖅᑐᑦ, ᐅᕝᕙᓘᓐᓃᑦ ᖃᓂᒌᒃᑐᓂᑦ 

ᖃᑉᓯᐅᓂᖏᓐᓂᑦ. ᐊᔾᔨᒌᙱᓐᓂᖅ ᑐᖔᓃᑉᐸᑦ 2%-ᒥᑦ ᑲᑎᓗᒃᑖᖅᖢᒋᑦ ᓂᕈᐊᕈᑕᐅᔪᓂᑦ, 

ᓂᕈᐊᖅᑐᓕᕆᔨ ᓈᓴᐃᒃᑲᓐᓂᕐᓂᐊᕐᓗᓂ ᐋᖅᕿᒃᓯᖃᑦᑕᖅᑐᖅ. ᐊᔾᔨᒌᙱᓐᓂᖏᑦ 2% 

ᑐᖔᓃᖏᓐᓇᖅᐸᑦ ᓈᓴᐃᒃᑲᓐᓂᓚᐅᖅᖢᓂ, ᓂᕈᐊᖅᑐᓕᕆᔨ ᑐᒃᓯᕋᐅᓯᐅᕆᐊᖃᖅᑐᖅ 

ᓄᓇᕗᒻᒥᑦ ᐃᖅᖃᖅᑐᐃᕝᕕᖕᒧᑦ ᐃᖅᖃᖅᑐᐃᔨᑎᒍᑦ ᓈᓴᖅᑕᐅᒃᑲᓐᓂᕐᓂᐊᕐᓗᑎᒃ. 

ᐅᑯᐊ ᒪᕐᕉᒃ ᐆᒃᑑᑕᐅᔪᑦ: 

ᐆᒃᑑᑎᒋᓗᒍ 1 

1000 ᐃᓄᐃᑦ 

ᓂᕈᐊᖅᑐᑦ 

2%-ᒋᔭᖓ 

1000-ᒥᑦ 20 

ᓂᕈᐊᖅᑐᑦ 

ᓵᓚᒃᓴᖅᑐᖅ ᓂᕈᐊᒐᒃᓴᖅ 20-ᓗᐊᓂᒃ 

ᐊᒥᓲᓂᖅᓴᐅᔪᓂᒃ ᓂᕈᐊᖅᑕᐅᓯᒪᔭᕆᐊᖃᖅᑐᖅ 

ᑐᒡᓕᕆᔭᐅᔪᒥᑦ ᓂᕈᐊᒐᒃᓴᖅ ᓂᕈᐊᖅᑕᐅᔪᒥᑦ. 

ᑕᐃᒪᓐᓇᐃᖏᑉᐸᑦ, ᓈᓴᖅᑕᐅᒃᑲᓐᓂᖅᖢᑎᒃ. 

ᐆᒃᑑᑎᒋᓗᒍ 2 

500 ᐃᓄᐃᑦ 

ᓂᕈᐊᖅᑐᑦ 

2%-ᖏᑦ 

500-ᖑᔪᓂᑦ 

ᖁᓕᐅᔪᑦ 

(10) 

ᓂᕈᐊᖅᑐᓂᑦ. 

ᓵᓚᒃᓴᖅᑐᖅ ᓂᕈᐊᒐᒃᓴᖅ ᖁᓕᓂᑦ (10) ᒥᑭᓛᒃᑯᑦ 

ᓂᕈᐊᖅᑕᐅᔭᕆᐊᓕᒃ ᓂᕈᐊᒐᒃᓴᕐᒥᑦ ᓂᕈᐊᖅᑕᐅᔪᒥᑦ 

ᑐᒡᓕᕆᔭᐅᑉᓗᓂ. ᑕᐃᒪᓐᓇᐃᖏᑉᐸᑦ, 

ᓈᓴᖅᑕᐅᒃᑲᓐᓂᖅᖢᑎᒃ. 

ᓯᖁᒥᑦᑎᓂᖅ ᒪᓕᒐᕐᓂᑦ 

ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᔾᔨᒋᔭᖓ ᐊᓯᖏᑦ ᒪᓕᒐᖅᑎᑐᑦ. ᐃᓄᐃᑦ 

ᓯᖁᒥᑦᑎᒃᐸᑕ ᒪᓕᒐᕐᒥᑦ ᐊᑭᓕᒐᒃᓴᖅᑖᖅᑎᑕᐅᖃᑦᑕᖅᑐᑦ ᐱᕋᔭᖕᓂᕐᒧᑦ ᐊᒻᒪᓗ 

ᐊᑭᓖᑎᑕᐅᑉᓗᑎᒃ. 

ᐊᒥᓲᔪᑦ ᓯᖁᒥᑦᑎᓂᐅᔪᖕᓇᖅᑐᑦ ᒪᓕᒐᕐᒥᑦ, ᓲᕐᓗ ᑎᓕᐅᕆᓗᓂ ᓂᕈᐊᖅᑎᒥᑦ, ᐱᔫᒥᓵᕆᓗᓂ 

ᓂᕈᐊᕆᐊᖅᑐᕐᕕᖕᒥᑦ, ᐊᑐᓂᕐᓗᒡᓗᒋᑦ ᐅᑯᐊ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ, ᑕᒪᒃᑯᐊᕋᓗᐃᑦ.  

ᐅᖃᓕᒫᕐᓗᒍ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᒻᒪᓗ ᒪᓕᒡᓗᒋᑦ ᒪᓕᒐᐅᔪᑦ. 

ᖃᓄᐃᓕᑎᑦᑎᓃᑦ 

ᓯᖁᒥᑦᑎᒍᕕᑦ ᒪᓕᒐᕐᒥᑦ ᐊᒻᒪᓗ ᐊᑭᓕᒐᒃᓴᖅᑖᖅᑎᑕᐅᓗᑎᑦ ᐊᒻᒪᓗ ᐱᕋᔭᖕᓂᕐᒧᑦ 

ᖃᐅᔨᔭᐅᓗᑎᑦ, ᐃᒪᓐᓇᐃᑕᐅᓂᐊᖅᑐᑎᑦ: 

➢ ᐊᑭᓖᑎᑕᐅᓗᑎᑦ ᐊᖏᓛᒃᑯᑦ $5000-ᓂᑦ; ᐅᕝᕙᓘᓐᓃᑦ 

➢ ᑎᒍᔭᐅᓗᑎᑦ ᐊᑕᐅᓯᖅ ᐅᑭᐅᕐᒧᑦ ᑎᑭᓪᓗᒍ; ᐅᕝᕙᓘᓐᓃᑦ 

➢ ᐊᑭᓖᑎᑕᐅᓗᑎᑦ ᐊᒻᒪᓗ ᑎᒍᔭᐅᓗᑎᑦ. 

ᑕᓪᓕᒪᓄᑦ ᐅᑭᐅᓄᑦ ᐃᒪᓐᓇᐃᓐᓂᖅ ᐊᔪᖅᑐᑎᑦ: 

➢ ᓂᕈᐊᖅᑕᐅᓂᖅ ᒪᓕᒐᓕᐅᕐᕕᖕᒧᑦ. 

➢ ᒪᓕᒐᓕᐅᖅᑎᓂᑦ ᐃᒃᓯᕙᖃᑕᐅᓂᖅ ᒪᓕᒐᓕᐅᕐᕕᖕᒥᑦ. 

➢ ᐱᓕᕆᐊᖃᕐᓗᑎᑦ ᑎᒃᑯᐊᖅᑕᐅᑉᓗᑎᑦ ᑲᒥᓯᓇᒧᑦ, ᒥᓂᔅᑕᒧᑦ ᐅᕝᕙᓘᓐᓃᑦ ᐱᓕᕆᔨᐅᔪᒧᑦ 

ᓄᓇᕗᒻᒥᑦ ᒐᕙᒪᒃᑯᓐᓂᑦ, ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ. 

ᐃᖅᖃᖅᑐᐃᔨᒧᑦ ᐃᒪᓐᓇᐃᖁᔭᐅᔪᖕᓇᕐᒥᔪᑎᑦ: 

➢ ᓴᖅᕿᑎᓪᓗᒋᑦ ᐱᓯᒪᔪᑦ ᐱᕋᔭᖕᓂᕆᔭᖕᓄᑦ. 

➢ ᐊᑭᓖᑎᓪᓗᑎᑦ ᐃᓄᖕᓄᑦ ᐋᓐᓂᖅᑕᖕᓄᑦ ᐱᔪᓂᒃ ᐱᕋᔭᖕᓂᕆᔭᖕᓂᑦ. 

➢ ᓄᓇᓕᖕᒥᑦ ᐱᔨᑦᑎᕋᖅᑎᑕᐅᓗᑎᑦ. 

ᑭᓇ ᐅᓐᓂᕐᓘᑎᖃᕈᖕᓇᖅᐸ 

ᑭᓇᑐᐃᓐᓇ ᐃᓄᒃ ᐅᒃᐱᕈᓱᒃᑯᓂ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒦᑦᑐᓂᑦ  

ᓯᖁᒥᑦᑎᖕᒪᑦ  ᑐᓂᓯᔭᕆᐊᖃᖅᑐᖅ ᐅᓐᓂᕐᓘᑎᒥᓂᒃ ᑎᑎᕋᖅᓯᒪᓗᒍ ᐳᑭᖅᑕᓕᖕᓄᑦ 90 

ᐅᑉᓗᐃᑦ ᐃᓗᐊᓂᑦ. ᐅᓐᓂᕐᓗᖃᑦᑕᙱᑦᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ. 

ᑭᑐᑦ ᖃᐅᔨᓴᐃᖃᑦᑕᖅᐸᑦ 

ᐳᑭᖅᑕᓖᑦ ᖃᐅᔨᓴᐃᖃᑦᑕᖅᑐᑦ ᑕᒪᕐᒥᓗᒃᑖᖅ ᐅᓐᓂᕐᓘᑕᐅᔪᓂᑦ. ᐃᓱᒪᒍᑎᒃ 

ᐊᒃᑐᖅᓯᓂᖃᕐᓂᐊᕐᒪᑦ ᖃᐅᔨᓴᐃᓂᖓᓐᓂᑦ ᐃᓕᖕᓂᑦ ᖃᐅᔨᑎᑦᑎᓂᐊᖅᑐᑦ.  

ᐳᑭᖅᑕᓖᑦ ᐱᓕᕆᖃᑎᖃᖃᑦᑕᖅᑐᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓂᑦ ᐊᒻᒪᓗ 

ᓱᓕᑦᑎᐊᕐᓂᕐᒧᑦ ᑲᒥᓯᓇᒥᑦ ᐱᓕᕆᐊᕆᓂᐊᕐᓗᒋ ᐅᓐᓂᕐᓘᑕᐅᔪᑦ. ᓱᓕᑦᑎᐊᕐᓂᕐᒧᑦ ᑲᒥᓯᓇ 

ᐱᓕᕆᔨᐅᔪᖅ ᒪᓕᒐᓕᐅᕐᕕᖕᒧᑦ ᑲᒪᔭᖃᖅᖢᓂ ᓱᓕᑦᑎᐊᕐᓂᕐᒧᑦ ᐱᖁᔭᕐᒥᑦ. 

ᒪᓕᖕᓂᕐᒧᑦ ᐊᖏᖃᑎᒌᒍᑎ 

ᒪᓕᖕᓂᕐᒧᑦ ᐊᖏᖃᑎᒌᒍᑎ ᑳᓐᑐᕌᒃᒋᔭᐅᔪᖅ ᓱᓕᑦᑎᐊᕐᓂᕐᒧᑦ ᑲᒥᓯᓇᒧᑦ ᐊᒻᒪᓗ 

ᐱᓂᕋᖅᑕᐅᓯᒪᔪᒧᑦ ᐋᓐᓂᖅᓯᔪᒧᑦ. ᐊᑐᖅᑕᐅᔪᖕᓇᖅᑐᖅ ᐱᓂᕋᖅᑕᐅᔪᖅ ᐋᓐᓂᖅᓯᓂᕐᒧᑦ 

ᐊᑭᓕᒐᒃᓴᖅᑖᖅᑎᑕᐅᖅᖄᖅᑎᓐᓇᒍ ᐱᕋᔭᖕᓂᕐᒧᑦ. 

ᓱᓕᑦᑎᐊᕐᓂᕐᒧᑦ ᑲᒥᓯᓇ ᐃᓱᒪᓕᐅᕐᓂᐊᖅᑐᖅ ᒪᓕᑦᑎᐊᕐᓂᕐᒧᑦ 

ᐊᖏᖃᑎᒌᒍᑎᓕᐅᕐᓂᐊᕐᒪᖔᑦ. ᐃᓱᒪᒋᔭᐅᖃᑦᑕᖅᑐᑦ ᐅᑯᐊ ᐃᓱᒪᓕᐅᖅᖄᖅᑎᓐᓇᒋᑦ 

ᐊᖏᖃᑎᒌᒍᑎᓕᕆᔭᕆᐊᖃᕐᒪᖔᑕ: 

➢ ᖃᓄᐃᑦᑑᓂᖓ ᐱᕋᔭᖕᓂᐅᑉ ᐊᒻᒪᓗ ᖃᓄᑎᒋᐅᓂᖓ ᐱᑦᑕᐅᖏᓐᓂᖓ. 

➢ ᐊᑭᓖᑎᑦᑎᓂᐅᓂᐊᖅᑐᒥᑦ ᐱᕋᔭᖕᓂᕐᒧᑦ. 

➢ ᑭᑐᑐᐃᓐᓇᐃᑦ ᐃᓱᒪᒋᔭᐅᑉᓗᑎᒃ. 

➢ ᐃᓱᒪᒋᔭᐅᑉᓗᓂ ᐃᖅᖃᖅᑐᐃᔨᒃᑯᑦ. 

➢ ᐊᓯᖏᑦ ᐱᔾᔪᑕᐅᔪᑦ ᐊᑑᑎᖃᕋᓱᒋᔭᖏᑦ. 

ᐋᔩᖃᑎᒌᖕᓂᐊᖅᐸᑕ ᒪᓕᖕᓂᕐᒧᑦ ᐊᖏᖃᑎᒌᒍᑎᒧᑦ, ᓱᓕᑦᑎᐊᕐᓂᕐᒧᑦ ᑲᑎᓯᓇ, ᐊᒻᒪᓗ 

ᐱᓂᕋᖅᑕᐅᔪᖅ ᑕᒪᕐᒥᒃ ᐊᑎᓕᐅᕐᓂᐊᖅᑕᖓᑦ ᐊᖏᖃᑎᒌᒍᑎ.  ᑲᒥᓯᓇᐅᑉ 



35 | ᒪ ᒃ ᐱ ᖅ ᑐ ᒐ ᖅ  

 

ᓴᖅᕿᑕᐅᑎᖃᑦᑕᖅᑕᖏᑦ ᓇᐃᓈᖅᓯᒪᔪᑦ ᐊᑐᓂ ᐊᑎᓕᐅᖅᓯᒪᔪᑦ ᐊᖏᖃᑎᒌᒍᑏᑦ.  

ᑭᑐᑐᐃᓐᓇᓄᑦ ᑕᑯᔭᐅᔪᖕᓇᕐᓗᓂ ᑎᑎᖅᖃᐅᑎᐅᔪᖅ. 

ᒪᓕᖕᓂᕐᒧᑦ ᐊᖏᖃᑎᒌᒍᑎᒥᑦ ᐃᓚᐅᔪᖕᓇᖅᑐᑦ ᐅᑯᐊ ᐆᒃᑑᑏᑦ: 

➢ ᑮᓇᐅᔭᒥᒃ ᐊᑭᓖᓗᓂ ᐊᑕᐅᓯᕐᒧᑦ ᐊᒥᓲᓂᖅᓴᓄᓪᓘᓐᓃᑦ ᐃᓄᖕᓄᑦ. 

➢ ᒪᒥᐊᓪᓗᑎᒃ ᑭᑐᓗᒃᑖᓄᑦ ᐊᒻᒪᓗ ᐃᓄᖕᓄᑦ ᐃᓚᐅᔪᓄᑦ. 

➢ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᐅᔪᑦ ᐊᒻᒪᓗ ᒪᓕᒐᖏᑦ (ᐱᖅᖁᓯᒃᑯᑦ 

ᐃᓄᐃᑦ ᖃᐅᔨᒪᓂᖏᑦ). 

➢ ᓄᓇᓕᖕᒥᑦ ᐱᔨᑦᑎᕋᖅᑎᑕᐅᓗᑎᑦ. 

ᒪᓕᙱᒃᑯᖕᓂ ᐊᖏᖃᑎᒌᒍᑎ: 

➢ ᐊᑭᓕᒐᒃᓴᖅᑖᖅᑎᑕᐅᔪᖕᓇᖅᑐᑎᑦ ᐊᒻᒪᓗ ᐃᖅᖃᖅᑐᐃᕝᕕᖕᒧᐊᖅᑕᐅᓗᑎᑦ. 

➢ ᓂᕈᐊᒐᒃᓴᐅᓂᖅ ᐊᔪᕐᓗᑎᑦ ᑕᓪᓕᒪᓄᑦ (5) ᐅᑭᐅᓄᑦ. 

➢ ᒪᓕᙱᓐᓂᕐᒧᑦ ᐸᓯᔭᐅᔪᖕᓇᖅᑐᑎᑦ ᐊᒻᒪᓗ ᐊᑭᓖᑎᑕᐅᔪᖕᓇᖅᑐᑎᑦ. 

ᒪᓕᒃᑯᖕᓂ ᐊᖏᖃᑎᒌᒍᑎ, ᐊᑭᓕᒐᒃᓴᖅᑖᖅᑎᑕᐅᓂᐊᖏᑦᑐᑎᑦ, ᐊᒻᒪᓗ 

ᑎᑎᖅᖃᐅᑎᖃᓕᖅᑎᑕᐅᖏᓪᓗᑎᑦ. 

ᓱᓕᑦᑎᐊᕐᓂᕐᒧᑦ ᑲᒥᓯᓇ ᑭᑐᓗᒃᑖᓄᑦ ᐅᓂᑉᑳᓕᐅᕐᓗᓂ ᐃᓄᒃ ᒪᓕᓚᐅᕐᒪᖔᑦ 

ᒪᓕᓚᐅᖏᒻᒪᖔᓪᓘᓐᓃᑦ ᒪᓕᖕᓂᕐᒧᑦ ᐊᖏᖃᑎᒌᒍᑎᒥᑦ.  

ᐅᖃᐅᓰᑦ ᓂᕈᐊᖅᑐᓕᕆᓂᕐᒧᑦ ᑐᑭᐅᔪᑦ 

ᓂᕈᐊᒐᒃᓴᑑᓂᖓᓄᑦ ᐃᓕᔭᐅᔪᖅ: ᓂᕈᐊᒐᒃᓴᖅ ᓵᓚᒃᓴᖅᑐᖅ ᐃᓕᔭᐅᑉᓗᓂ ᓂᕈᐊᒐᒃᓴᑑᒃᐸᑦ 

ᑭᒡᒐᖅᑐᖅᑕᐅᕝᕕᖓᓂᑦ. ᑭᓇᑐᐃᓐᓇᕐᒥᑦ ᓂᕈᐊᖅᑐᖃᙱᑦᑐᖅ. 

ᓂᕈᐊᖅᐸᒌᕐᓇᖅ: ᑕᐃᒪᓐᓇ ᓂᕈᐊᕈᖕᓇᖅᑐᑎᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 

ᓂᕈᐊᕐᓗᑎᑦ ᓂᕈᐊᕆᐊᖅᑐᕐᕕᖕᒥᑦ 7 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 

ᓇᓗᓇᐃᖅᓯᓂᖅ: ᐊᑐᖅᑕᐅᔪᖅ, ᒪᓕᒐᒃᑯᑦ ᐱᓂᐊᕐᓂᐅᔪᖅ ᓱᓇᑐᐃᓐᓇᒥᒃ ᓱᓕᓂᕋᐃᑉᓗᓂ; 

ᐱᓂᐊᕐᓂᕋᖅᑐᖅ ᓱᓕᕆᓂᕐᒥᑦ; ᐱᒻᒪᕆᐅᓂᖅᐹᖑᔪᖅ ᐱᓂᐊᕐᓂᕋᐅᑎᓕᐊᕆᖃᑦᑕᖅᑕᐃᑦ. 

ᓯᖁᒥᒃᑯᖕᓂᑦ ᐱᓂᐊᕐᓂᕋᐅᑎ, ᓯᖁᒥᑦᑎᔪᑎᑑᖅᑐᖅ ᒪᓕᒐᕐᒥᑦ. 

ᓂᕈᐊᖅᑐᓕᕆᔨᐅᑉ ᑐᖏᓕᖓ: ᓂᕈᐊᖅᑐᓕᕆᔨ ᐱᓕᕆᔨᑖᖃᑦᑕᖅᑐᖅ ᐊᑕᐅᓯᕐᒥᑦ 

ᐊᒥᓲᓂᖅᓴᓂᓪᓘᓐᓃᑦ ᓂᕈᐊᖅᑐᓕᕆᔨᐅᑉ ᑐᖏᓕᖏᓐᓂᑦ ᑭᒡᒐᖅᑐᖅᑕᐅᕝᕕᖏᓐᓄᑦ. 

ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ ᐱᖃᑦᑕᕈᖕᓇᖅᑐᖅ ᓂᕈᐊᒐᒃᓴᙳᕈᒪᔾᔪᑎᓂᑦ ᐊᒻᒪᓗ 

ᐃᑲᔪᕐᓗᒍ ᓂᕈᐊᖅᑐᓕᕆᔨ ᐊᓯᓗᒃᑖᖏᓐᓂᑦ ᐱᓕᕆᐊᖑᔪᓄᑦ ᓂᕈᐊᖅᑐᓕᕆᓂᕐᒧᑦ 

ᐅᑉᓗᕆᔭᐅᔪᓂᑦ. 

ᓈᓴᐃᔨ: ᐃᓄᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᐱᓕᕆᔨᑖᕆᔭᖓ ᕿᒥᕐᕈᓂᐊᕐᓗᒋᑦ 

ᓂᕈᐊᒐᒃᓴᐅᑉ ᑮᓇᐅᔭᐃᑦ ᒥᒃᓴᓄᑦ ᐅᓂᑉᑳᑦ ᐅᑎᖅᑎᑦᑎᕆᐊᓕᖏᑦ, 

ᐱᐊᓂᑦᑎᐊᖅᓯᒪᒐᓗᐊᕐᓂᖓᓄᑦ ᐊᒻᒪᓗ ᓇᓚᐅᑦᑎᓯᒪᒐᓗᐊᕐᓂᖓᓄᑦ. 

ᓂᕈᐊᕈᑎ: ᐊᑐᖅᑕᐅᔪᖅ ᐊᓕᓚᔪᖅ ᐊᑐᖃᑦᑕᖅᑕᕗᑦ ᓇᓗᓇᐃᖅᓯᓂᕐᒧᑦ ᓂᕈᐊᖅᑕᑉᑎᖕᓂᑦ. 

ᑎᑎᕋᖅᓯᒪᔪᑦ ᓂᕈᐊᒐᒃᓴᐃᑦ ᐊᑎᖏᑦ ᐄ-ᐆ-ᐋ-ᓕᖓᑉᓗᑎᒃ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ: ᓂᕈᐊᖅᑎᑦᑎᓂᐅᔪᖅ ᐊᑕᐅᓯᑐᐃᓐᓇᕐᒥᑦ 

ᑭᒡᒐᖅᑐᖅᑕᐅᕝᕕᖕᒥᑦ. ᑕᐃᒪᓐᓇᐃᖃᑦᑕᖅᑐᑦ ᑭᖑᓂᐊᒍᑦ ᑭᑐᓗᒃᑖᓂᒃ ᑲᑎᒪᑎᑦᑎᓂᐅᑉ 

ᐃᒃᓯᕙᐅᑕᕆᔭᐅᔪᖅ ᒪᓕᒐᓕᐅᕐᕕᖕᒥᑦ ᐃᓐᓄᒃᑕᐅᓯᒪᙱᓕᕌᖓᑦ ᓱᓇᒥᒃᑭᐊᖅ 

ᐱᔾᔪᑎᖃᖅᖢᑎᒃ. 

ᓂᕈᐊᒐᒃᓴᓕᕆᓂᖅ: ᑐᓴᒐᒃᓴᐃᑦ, ᓇᓗᓇᐃᒃᑯᑏᑦ, ᓯᐊᕉᑏᑦ, ᐅᖃᓪᓚᖕᓃᑦ, ᐊᓯᖏᓪᓗ 

ᓂᕈᐊᒐᒃᓴᐅᑉ ᐊᑐᖃᑦᑕᖅᑕᖏᑦ ᐃᑲᔪᖅᑐᖅᖢᒋᑦ ᐃᓄᐃᑦ ᐃᖕᒥᓂᒃ ᓂᕈᐊᖁᑉᓗᒋᑦ. 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨ: ᐃᓄᒃ ᑐᑭᒧᐊᒃᑎᕆᖃᑦᑕᖅᑐᖅ ᐊᒻᒪᓗ ᑲᒪᒋᑉᓗᒋᑦ ᓂᕈᐊᒐᒃᓴᐅᑉ 

ᐱᔫᒥᓵᕆᓂᖓ. ᓂᕈᐊᒐᒃᓴᖅ ᑎᒃᑯᐊᖅᓯᖃᑦᑕᖅᑐᖅ ᐱᔫᒥᓵᕆᓂᕐᒧᑦ ᐊᐅᓚᑦᑎᔨᒥᑦ. 

ᐱᔫᒥᓵᕆᓂᕐᒧᑦ ᐊᑐᖅᑕᐅᔪᑦ: ᓱᓇᑐᐃᓐᓇᐃᑦ ᑐᓴᒐᒃᓴᐃᑦ, ᓇᓗᓇᐃᒃᑯᑏᑦ, ᓯᐊᕉᑏᑦ, ᐊᖏᔪᑦ 

ᓂᕕᙵᖅᑕᐅᓲᑦ, ᓴᓂᕋᕐᒧᐊᖅᑐᒃᓴᐃᑦ, ᐊᓯᖏᓪᓗ ᐃᑲᔪᖅᑐᐃᔪᑦ ᐊᑕᐅᓯᕐᒥᑦ ᓂᕈᐊᒐᒃᓴᒥᑦ, 

ᐅᕝᕙᓘᓐᓃᑦ ᐊᑭᕋᖅᑐᖅᑐᑦ ᐊᓯᐊᓂᑦ ᓂᕈᐊᒐᒃᓴᒥᑦ. ᑐᓴᒐᒃᓴᐃᑦ ᓈᓚᐅᑦᑎᒃᑰᔪᖕᓇᖅᑐᑦ, 

ᑕᓚᕕᓴᒃᑯᑦ, ᖃᕆᑕᐅᔭᒃᑯᑦ, ᐊᒻᒪᓗ ᑐᓴᒐᒃᓴᑎᒍᑦ. 

ᓂᕈᐊᒐᒃᓴᖅ: ᐊᔪᙱᑦᑐᖅ ᓂᕈᐊᖅᑎᐅᔪᖅ ᒪᓕᒐᓕᐅᖅᑎᙳᕈᒪᔪᖅ ᒪᓕᒐᓕᐅᕐᕕᖕᒧᑦ, ᐊᒻᒪᓗ 

ᑐᓂᓯᔪᖅ ᓂᕈᐊᒐᒃᓴᙳᕈᒪᔾᔪᑎᒥᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ ᓈᒻᒪᒋᔭᐅᑉᓗᓂ. 

ᓂᕈᐊᒐᒃᓴᐅᑉ ᑭᒡᒐᖅᑐᐃᔨᖓ: ᐃᓄᒃ ᓂᕈᐊᒐᒃᓴᐅᑉ ᑎᒃᑯᐊᖃᑦᑕᖅᑕᖓ 

ᓂᕈᐊᕆᐊᖅᑐᕐᕖᖕᒦᓐᓂᐊᕐᓗᓂ ᓂᕈᐊᕐᓇᐅᑉ ᐅᑉᓗᖓᓂᑦ ᖃᐅᔨᓴᕐᓂᐊᕐᓗᒋᑦ ᓂᕈᐊᖅᑐᑦ 

ᐱᔾᔪᑎᓗᒍ ᓂᕈᐊᒐᒃᓴᖅ. ᐊᑐᓂ ᓂᕈᐊᒐᒃᓴᐅᔪᑦ ᐊᑕᐅᓯᑐᐃᓐᓇᕐᒥᒃ ᑭᒡᒐᖅᑐᖅᑎᖃᕈᖕᓇᖅᑐᑦ 

ᑕᐃᑲᓃᓐᓂᑕᒫᑦ ᐊᑐᓂ ᓂᕈᐊᕆᐊᖅᑐᕐᕕᖕᓂᑦ. ᓂᕈᐊᒐᒃᓴᐅᑉ ᑭᒡᒐᖅᑐᖅᑎᖓ 

ᓇᒃᓴᕆᐊᖃᖅᑐᖅ ᓇᓚᐅᑦᑎᔪᒥᒃ, ᐊᑎᓕᐅᖅᓯᒪᔪᒥᒃ ᑕᑕᑎᕆᐊᓕᖕᒥᑦ ᑐᓂᓗᒍᓗ 

ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ. 

ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᖄᖅ: ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᖄᖅ ᐃᓱᒪᑕᐅᔪᖅ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓂᑦ. ᑲᒥᓯᓇ ᓄᓇᕗᒻᒧᑦ ᑎᒃᑯᐊᖃᑦᑕᖅᑕᖓ ᐃᓄᒃ 

ᑲᒪᒋᔭᖃᕐᓂᐊᕐᓗᓂ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ. 

ᐅᑯᐊᕐᓂᖓ ᓂᕈᐊᒐᒃᓴᙳᕐᓂᐊᕐᓗᓂ: ᑭᖑᓪᓕᖅᐹᖅ ᐅᑉᓗᕐᒥᑦ ᐃᓄᒃ ᑐᓂᓯᔪᖕᓇᕐᓂᐊᖅᑐᖅ 

ᓂᕈᐊᒐᒃᓴᙳᕈᒪᔾᔪᑎᒥᑦ. ᐅᒃᑯᐊᖃᑦᑕᖅᑐᖅ 2-ᒥᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒃᖢᒍ, 31 

ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 

ᑭᒡᒐᖅᑐᖅᑕᐅᕝᕕᒃ: ᓄᓇᒥᐅᔪᖅ ᐊᒻᒪᓗ ᐃᓄᐃᑦ ᑕᐃᑲᓂᕐᒥᐅᑕᐅᔪᑦ. ᐃᓄᐃᑦ ᐊᑐᓂ 

ᑭᒡᒐᖅᑐᖅᑕᐅᕝᕕᖕᓂᑦ ᓂᕈᐊᖃᑦᑕᖅᑐᑦ ᒪᓕᒐᓕᐅᖅᑎᒥᑦ. 

ᑐᓂᕐᕈᓯᐊᖅ: ᑮᓇᐅᔭᐃᑦ, ᐱᖁᑏᑦ, ᐊᒻᒪᓗ/ᐅᕝᕙᓘᓐᓃᑦ ᐱᔨᑦᑎᕋᐅᑏᑦ ᐃᓅᑉ ᐅᕝᕙᓘᓐᓃᑦ 

ᓇᖕᒥᓂᖅ ᐱᓕᕆᐊᑉ ᑐᓂᔭᖏᑦ ᐃᑲᔪᕐᓂᐊᕐᓗᑎᒃ ᓂᕈᐊᖅᑕᐅᓂᐊᕐᓗᓂ ᓂᕈᐊᒐᒃᓴᖅ. 

ᐅᖃᕐᓂᕋᐅᑎ: ᐊᑐᖅᑕᐅᔪᖅ ᐅᕝᕙᓘᓐᓃᑦ ᒪᓕᒐᒃᑯᑦ ᑎᑎᖅᖃᐅᑎ ᐃᓄᖕᒧᑦ ᐱᔭᐅᖃᑦᑕᖅᑐᖅ 

ᐅᖃᖅᖢᑎᒃ ᓱᓕᓂᕋᖅᖢᒍ ᓱᓇᑐᐃᓐᓇᖅ ᐅᕝᕙᓘᓐᓃᑦ ᓱᓕᕆᓂᐊᕈᑎᒃ. ᓯᖁᒥᒃᑯᖕᓂᑦ 

ᐱᓂᐊᕐᓂᕋᐅᑎ, ᓯᖁᒥᑦᑎᔪᑎᑑᖅᑐᖅ ᒪᓕᒐᕐᒥᑦ. 

ᓂᕈᐊᒐᒃᓴᙳᕈᒪᔾᔪᑎ: ᑕᑕᑎᕆᐊᓕᒃ ᐃᓄᖕᒧᑦ ᑕᑕᑎᖅᑕᐅᖃᑦᑕᖅᑐᖅ ᓂᕈᐊᒐᒃᓴᙳᕈᒪᑉᓗᓂ 

ᓂᕈᐊᖅᑎᑦᑎᓂᕐᒥᑦ. 

ᓂᕈᐊᖅᑐᓕᕆᔨᐅᑉ ᑐᖏᓕᖓ: ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᖅ ᑲᒪᔭᖃᖅᖢᓂ 

ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ. ᑐᓂᓯᖃᑦᑕᖅᑐᑦ ᓂᕈᐊᕈᑎᒥᑦ ᐊᒻᒪᓗ 

ᓈᓴᖅᖢᒋᑦ. 

ᓂᕈᐊᖅ: ᓂᕈᐊᕐᓂᐊᕐᓗᓂ ᐃᓄᖕᒥᑦ ᓂᕈᐊᕐᓂᒃᑯᑦ. ᓄᓇᕗᒻᒥᑦ ᓂᕈᐊᖅᑎᑦᑎᓂᕐᒥᑦ, 

ᓂᕈᐊᖃᑦᑕᖅᑕᕗᑦ ᒪᓕᒐᓕᐅᖅᑎᕗᑦ. 

ᓂᕈᐊᕐᓇᐅᑉ ᐅᑉᓗᖓ: ᐅᑉᓗᖅ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒦᑦᑐᖅ ᓂᕈᐊᕐᓂᐊᕐᓗᑎᒃ 

ᓂᕈᐊᖅᑎᑦᑎᓂᕐᒥᑦ. ᓂᕈᐊᖅᑎᓗᒃᑖᖅᖃᔭᐃᑦ ᓂᕈᐊᕆᐊᖅᑐᕐᕕᖕᒧᙵᐅᖃᑦᑕᖅᑐᑦ ᓂᕈᐊᕐᓇᐅᑉ 

ᐅᑉᓗᖓᓂᑦ ᓂᕈᐊᕐᓂᐊᕐᓗᑎᒃ. ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᔪᙱᑎᑦᑎᖕᒥᔪᑦ ᐊᓯᐊᒍᑦ 

ᓂᕈᐊᖅᑎᓪᓗᒋᑦ ᓂᕈᐊᖅᑏᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ. 

ᓂᕈᐊᖅᑎᑦᑎᓂᕐᒥᑦ ᑮᓇᐅᔭᐃᑦ ᐊᑐᕐᓂᑯᐃᑦ: ᑮᓇᐅᔭᐃᑦ ᐊᑭᓕᖅᑕᐅᔪᑦ ᐅᕝᕙᓘᓐᓃᑦ 

ᐊᑮᑦᑐᕆᔭᐅᔪᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ, ᐃᓚᒋᔭᐅᔪᑦ ᓂᕈᐊᒐᒃᓴᐅᑉ 

ᐱᔫᒥᓵᕆᓂᖓᓄᑦ. ᐃᓚᐅᔪᑦ ᐱᖁᑏᑦ ᐊᒻᒪᓗ ᐱᔨᑦᑎᕋᐅᑏᑦ ᐃᓄᖕᓄᑦ ᑐᓂᕐᕈᑕᐅᖃᑦᑕᖅᑐᑦ, 

ᐊᒻᒪᓗ ᓱᓇᑐᐃᓐᓇᐃᑦ ᐊᑭᓕᖅᑕᐅᔭᕆᐊᓖᑦ ᑮᓇᐅᔭᓕᕆᔨᒧᑦ ᐊᒻᒪᓗ ᐱᔫᒥᓵᕆᓂᕐᒧᑦ 

ᐊᐅᓚᑦᑎᔨᒧᑦ. 

ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ: ᐃᓄᐃᑦ ᐱᓕᕆᔪᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐊᒻᒪᓗ 

ᐃᑲᔪᖃᑦᑕᖅᑐᑦ ᐊᐅᓚᑦᑎᓂᕐᒧᑦ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᒥᑦ. ᓂᕈᐊᖅᑐᓕᕆᓂᕐᒧᑦ 

ᐱᓕᕆᔨᓂᑦ ᐃᓚᐅᔪᑦ ᓂᕈᐊᖅᑐᓕᕆᔩᑦ, ᓂᕈᐊᖅᑐᓕᕆᔨᒧᑦ ᐃᑲᔪᖅᑏᑦ, ᓂᕈᐊᖅᑐᓕᕆᔨᐅᑉ 

ᑐᖏᓕᖏᑦ, ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑏᑦ, ᐊᒻᒪᓗ ᓂᕈᐊᖅᑎᓂᑦ ᐊᑎᓕᐅᕆᔩᑦ. 

ᓂᕈᐊᕐᓂᐅᑉ ᓇᓪᓕᐅᑎᓯᒪᓂᖓ: 35 ᐅᑉᓗᐃᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ ᐊᒻᒪᓗ ᐃᓱᓕᖦᖢᓂ ᓂᕈᐊᕐᓇᐅᑉ ᐅᑉᓗᖓᓂᑦ. 

ᓂᕈᐊᖅᑎᑦᑎᓂᕐᒥᑦ ᐅᓂᑉᑳᖅ: ᑎᑎᖅᖃᐅᑎ ᓇᓗᓇᐃᔭᐃᔪᖅ ᖃᑉᓯᓄᑦ ᓂᕈᐊᖅᑐᓂᖏᓐᓂᑦ 

ᐊᑐᓂ ᓂᕈᐊᒐᒃᓴᐃᑦ. ᑕᑕᑎᖅᑕᐅᖃᑦᑕᖅᑐᖅ ᓂᕈᐊᖅᑐᓕᕆᔨᒧᑦ ᕿᒥᕐᕈᖅᖄᖅᖢᓂᒋᑦ 

ᑎᑎᖅᖃᖅ ᐅᓂᑉᑳᖅᑐᖅ ᓂᕈᐊᕆᐊᖅᑐᕐᕕᖕᓂᑦ.  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ: ᑎᑎᕋᕐᕕᖓ ᐊᒻᒪᓗ ᐱᓕᕆᔨᖏᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑕ. ᐃᓄᐃᑦ ᐋᖅᕿᒃᓱᐃᖃᑦᑕᖅᑐᑦ ᐊᒻᒪᓗ ᐊᐅᓚᖦᖢᒋᑦ ᓄᓇᕗᒻᒥᑦ 

ᓂᕈᐊᖅᑎᑦᑎᓃᑦ. 

ᑭᒡᒐᖅᑐᖅᑕᐅᕝᕖᑦ ᑭᒡᓕᖏᑦ: ᑭᒡᓕᐅᔪᑦ ᓇᓗᓇᐃᖅᓯᔪᑦ ᐊᑐᓂ ᓄᓇᕗᒻᒥᑦ 

ᑭᒡᒐᖅᑐᖅᑕᐅᕝᕕᖏᓐᓂᑦ. 2025-ᒥᑦ 22-ᓂᒃ ᑭᒡᒐᖅᑐᖅᑕᐅᕝᕕᖃᖅᑐᑦ. 

ᑭᒡᒐᖅᑐᖅᑕᐅᕝᕖᑦ ᑭᒡᓕᖏᓐᓄᑦ ᑲᑎᒪᔩᑦ: ᐱᖓᓱᐃᑦ ᐃᓄᐃᑦ ᐱᔭᒃᓴᐅᑎᖃᖅᑐᑦ 

ᕿᒥᕐᕈᓂᐊᕐᓗᒋᑦ ᑭᒡᒐᖅᑐᖅᑕᐅᕝᕖᑦ ᑭᒡᓕᖏᓐᓂᑦ, ᑭᒡᓕᐅᔪᑦ ᓇᓗᓇᐃᖅᓯᔪᑦ ᐊᑐᓂ 

ᑭᒡᒐᖅᑐᖅᑕᐅᕝᕕᖕᓂᑦ ᓄᓇᕗᒻᒥᑦ. ᒪᓕᒐᓕᐅᕐᕕᒃ ᑎᒃᑯᐊᖅᓯᖃᑦᑕᖅᑐᖅ ᑲᑎᒪᔨᓂᑦ ᖁᓕᑦ 

ᐅᑭᐅᑕᒫᒃᑯᑦ. ᐅᓂᑉᑳᖓᓐᓂᑦ, ᑲᑎᒪᔩᑦ ᐊᓯᐊᙳᖅᓯᖁᔨᔪᖕᓇᖅᑐᑦ ᓄᓇᕗᑦ 

ᓂᕈᐊᖅᑎᑦᑎᓂᕐᒧᑦ ᑭᒡᓕᖏᓐᓂᑦ ᐊᒻᒪᓗ ᑭᒡᒐᖅᑐᖅᑕᐅᕝᕖᑦ ᐊᑎᖏᓐᓂᑦ. 

ᑐᐊᕕᓇᖅᑐᒃᑯᑦ ᐊᑐᖅᑕᐅᔪᖅ: ᐊᑐᖅᑕᐅᖃᑦᑕᖅᑐᖅ ᓂᕈᐊᕐᓂᐊᕐᓗᑎᒃ ᐅᖃᓘᑎᒃᑯᑦ 

ᐅᕝᕙᓘᓐᓃᑦ ᓈᓚᐅᑎᒃᑯᑦ ᐅᖓᓯᒃᑐᒦᒃᑯᕕᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᖃᐅᔨᑎᑦᑕᕆᐊᖃᖅᑕᑎᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑕᐃᒪᓐᓇ ᓂᕈᐊᕐᓂᐊᕐᓗᑎᑦ, ᐊᒻᒪᓗ 

ᑎᑭᐅᑎᓯᓗᑎᑦ ᐊᑐᖅᑕᐅᔭᕆᐊᓕᖕᓄᑦ: 

➢ ᐊᔪᕈᕕᑦ ᓂᕈᐊᕆᐊᖅᑐᕐᓂᖅ ᓂᕈᐊᕆᐊᖅᑐᕐᕕᖕᒧᑦ ᓂᕈᐊᕐᓇᐅᑉ ᐅᑉᓗᐊᓂᑦ; ᐊᒻᒪᓗ 

➢ ᖃᓄᑐᐃᓐᓇᖅ ᐊᓯᐊᒍᑦ ᓂᕈᐊᕐᓂᖅ ᐊᔪᕈᕕᑦ; ᐊᒻᒪᓗ 

➢ ᓂᕈᐊᕐᓂᖅ ᐊᔪᓚᐅᕋᕕᑦ ᓂᕆᐅᓇᙱᑦᑐᒃᑯᑦ ᑕᐃᑲᓃᓐᓂᖅ ᐊᔪᓕᓚᐅᕋᕕᑦ. 

ᑭᖑᓪᓕᖅᐹᒃᑯᑦ ᓂᕈᐊᖅᑏᑦ ᐊᑎᖏᑦ: ᑎᑎᕋᖅᓯᒪᔪᓂᑦ ᐃᓚᐅᔪᑦ ᓂᕈᐊᖅᑎᓗᒃᑖᑦ 

ᑎᑎᕋᖅᓯᒪᓚᐅᖅᑐᑦ ᓂᕈᐊᖅᑎᑦᑎᓂᖅ ᐱᒋᐊᕐᒪᑦ, ᐃᓚᐅᑉᓗᑎᒃ ᐊᑎᓕᐅᓚᐅᖅᑐᑦ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ. 

ᑮᓇᐅᔭᓕᕆᔨ: ᐃᓄᒃ ᑲᒪᒋᔭᖃᖅᑐᖅ ᑮᓇᐅᔭᓗᒃᑖᓂᒃ ᓂᕈᐊᒐᒃᓴᐅᑉ ᐱᔫᒥᓵᕆᓂᖓᓄᑦ. 

ᓂᕈᐊᒐᒃᓴᖅ ᑎᒃᑯᐊᖅᓯᖃᑦᑕᖅᑐᖅ ᑮᓇᐅᔭᓕᕆᔨᒥᑦ; ᑕᒪᕐᒥᒃ ᐊᑎᓕᐅᖅᖢᑎᒃ 

ᓂᕈᐊᒐᒃᓴᙳᕈᒪᔾᔪᑎᒥᑦ. ᑮᓇᐅᔭᓕᕆᔨᐅᑉ ᐱᖃᑦᑕᖅᑕᖏᑦ ᑐᓂᕐᕈᑏᑦ ᐊᒻᒪᓗ ᐊᑭᓕᖅᖢᒋᑦ 

ᑮᓇᐅᔭᓂᒃ ᐊᑐᕐᓂᑯᓗᒃᑖᑦ. ᐊᑕᐅᑦᑎᒃᑯᑦ ᓂᕈᐊᒐᒃᓴᕐᓗ, ᑮᓇᐅᔭᓕᕆᔨᓗ ᑕᑕᑎᖃᑦᑕᖅᑕᖓᑦ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ ᓂᕈᐊᕌᓂᒃᑎᓪᓗᒋᑦ. 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ: ᐊᑐᖅᑕᐅᔪᖅ ᐅᓂᑉᑳᖅ ᐱᔫᒥᓵᕆᓂᕐᒧᑦ 

ᓂᕈᐊᖅᑎᑦᑎᓂᕐᒥᑦ ᑐᓂᕐᕈᑕᐅᔪᓂᑦ ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓂᑦ, ᐱᔭᐅᔭᕆᐊᖃᖅᑐᖅ 

ᒪᓕᒃᖢᒍ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. ᓂᕈᐊᒐᒃᓴᒧᑦ ᐊᒻᒪᓗ ᑮᓇᐅᔭᓕᕆᔨᒧᑦ 

ᑕᑕᑎᖅᑕᐅᖃᑦᑕᖅᑐᖅ ᐅᓂᑉᑳᖅ, ᐊᑎᓕᐅᖅᖢᒍ, ᐊᒻᒪᓗ ᐅᖃᕐᓂᕋᐅᓯᐅᖅᖢᑎᒃ 

ᑐᑭᓯᐅᒪᔾᔪᑏᑦ ᓱᓕᖕᒪᑕ. 

ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ: ᓂᕈᐊᖅᑎᑦᑎᓂᖅ ᑕᒪᐃᓐᓂᑦ ᑭᒡᒐᖅᑐᖅᑕᐅᕝᕕᖕᓂᑦ. 

ᓱᓕᑦᑎᐊᕐᓂᕐᒧᑦ ᑲᒥᓯᓇ: ᐃᖕᒥᒃᑰᖓᑉᓗᓂ ᐱᓕᕆᔨᐅᔪᖅ ᓄᓇᕗᒻᒥ ᒪᓕᒐᓕᐅᕐᕕᖕᒥᑦ, 

ᐃᓚᖏᓐᓂᑦ ᐱᔭᒃᓴᐅᑎᖃᖅᖢᓂ ᒪᓕᒃᖢᒋᑦ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ.  

ᐃᖅᖃᖅᑐᐃᕝᕕᑎᒍᑦ ᓈᓴᐃᒃᑲᓐᓂᕐᓂᖅ: ᐃᖅᖃᖅᑐᐃᔨ ᓄᓇᕗᒻᒥᑦᐃᖅᖃᖅᑐᐃᕝᕕᒃᑯᓐᓂᑦ 

ᓈᓴᐃᒃᑲᓐᓂᖃᑦᑕᖅᑐᖅ ᑕᒪᕐᒥᓗᒃᑖᖅ ᓂᕈᐊᕈᑕᐅᓚᐅᖅᑐᓂᑦ ᑭᒡᒐᖅᑐᐃᕝᕕᖕᒥᑦ. 

ᑕᐃᒪᓐᓇᐃᖃᑦᑕᖅᑐᖅ ᒪᕐᕉᒃ ᓂᕈᐊᒐᒃᓵᒃ ᐊᔾᔨᒌᖕᓂᑦ ᓂᕈᐊᖅᑕᐅᒃᐸᑕ ᐅᕝᕙᓘᓐᓃᑦ ᐊᔾᔨᒌᓂᑦ 

ᓈᓴᐅᑎᒥᑦ - 2%-ᒥᑦ ᐊᔾᔨᒌᙱᓐᓂᖃᖅᖢᓂ ᓂᕈᐊᒐᒃᓵᖕᓄᑦ. 

ᒪᓕᒐᓕᐅᕐᕕᒃ: ᐃᓄᐃᑦ ᓂᕈᐊᖃᑦᑕᖅᑐᑦ ᓄᓇᕗᒻᒥᑦ ᒐᕙᒪᑖᕐᓂᐊᕐᓗᑎᒃ. 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᖕᒥᑦ: ᐃᓄᐃᑦ ᓂᕈᐊᖅᑕᐅᔪᑦ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᒥᑦ; 

ᐃᓄᐃᑦ ᐱᓕᕆᐊᖃᖅᑐᑦ ᓄᓇᕗᒻᒥᑦ ᒐᕙᒪᒃᑯᓐᓄᑦ. 

ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ: ᐊᑐᖅᑕᐅᔪᖕᓇᖅᑐᖅ ᓂᕈᐊᕐᓂᐊᕐᓗᑎᒃ ᐊᓂᓗᑎᑦ 

ᓂᕈᐊᕆᐊᖅᑐᕐᓂᖅ ᐊᔪᕈᕕᑦ. ᓂᕈᐊᕐᕕᒃ ᐃᓕᖕᓄᙵᐅᓗᓂ. 

ᖃᐅᔨᒃᑲᐅᑎ ᓂᕈᐊᖅᑎᑦᑎᓂᕐᒥᑦ: ᑕᑯᒃᓴᐅᔪᑦ ᐊᑎᖏᑦ ᐊᒻᒪᓗ ᖃᐅᔨᒋᐊᕐᕕᐅᓂᐊᕐᓗᑎᒃ 

ᑐᑭᓯᐅᒪᔾᔪᑎᖏᑦ ᐊᑐᓂ ᓂᕈᐊᒐᒃᓴᐅᔪᑦ ᑭᒡᒐᖅᑐᖅᑕᐅᕝᕕᖕᒥᑦ. ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑕ ᐊᐅᓪᓚᖅᑎᑦᑎᖃᑦᑕᖅᑐᖅ ᐊᑐᓂ ᓂᕈᐊᖅᑎᑦᑎᓂᕐᒧᑦ ᖃᐅᔨᒃᑲᐅᑎᓂᑦ 30 

ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ. 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ: ᒪᓕᒐᐅᔪᑦ ᓄᓇᕗᒻᒥᐅᓄᑦ ᐊᑐᖅᑕᐅᖃᑦᑕᖅᑐᑦ 

ᐋᖅᕿᒃᓱᐃᓂᐊᕐᓗᑎᒃ ᐊᒻᒪᓗ ᐊᐅᓚᑦᑎᓗᑎᒃ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᓂᑦ. 

ᓱᓕᓂᕋᐅᑎ: ᐊᑐᖅᑕᐅᖃᑦᑕᖅᑐᖅ, ᒪᓕᒐᒃᑯᑦ ᓱᓕᔫᓂᕋᐃᔪᖅ; ᐱᓂᐊᕐᓂᕋᐅᑎ 

ᓱᓕᕆᓂᐊᕐᓗᑎᒃ. ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᓱᓕᓂᕋᐅᓯᐅᖃᑦᑕᖅᑐᑦ ᐊᔾᔨᒌᒃᑎᑦᑎᓂᒃᑯᑦ 

ᐱᓕᕆᐊᖃᕐᓂᐊᕐᓗᑎᒃ; ᓂᕈᐊᖅᑕᐅᔪᑦ ᓂᕈᐊᒐᒃᓴᐃᑦ ᓱᓕᓂᕋᐅᓯᐅᖃᑦᑕᖅᑐᑦ 

ᒪᓕᒐᓕᐅᖅᑎᐅᕐᓂᕐᒧᑦ. 

ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎ: ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᖅ ᓂᕈᐊᕆᐊᖅᑐᕐᕕᖕᒥᑦ 

ᐱᓕᕆᖃᑎᒋᑉᓗᒍ ᓂᕈᐊᖅᑐᓕᕆᔨᐅᑉ ᑐᖏᓕᖓ. ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑏᑦ 

ᑲᒪᒋᖃᑦᑕᖅᑕᖏᑦ ᓂᕈᐊᖅᑐᓂᒃ ᑎᑎᕋᕐᕕᒃ. 

ᓂᕈᐊᖅᑐᓂᒃ ᑎᑎᕋᕐᕕᒃ: ᑎᑎᕋᖅᓯᒪᔪᑦ ᑭᑐᓗᒃᑖᑦ ᓂᕈᐊᓚᐅᖅᑐᑦ ᓂᕈᐊᕆᐊᖅᑐᕐᕕᖕᒥᑦ, 

ᓱᓇᑐᐃᓐᓇᐃᑦ ᐊᓯᐊᙳᖅᑕᐅᔪᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ, ᐊᒻᒪᓗ ᑎᑎᕋᐅᓯᕆᔭᐅᔪᑦ 

ᓱᓇᓗᒃᑖᑦ ᐱᔪᓂᒃ ᓂᕈᐊᖅᑎᓪᓗᒋᑦ. 

ᓂᕈᐊᕆᐊᖅᑐᕐᕕᒃ: ᐃᒡᓗᕐᔪᐊᖅ ᓂᕈᐊᕆᐊᖅᑐᕐᕕᖃᐅᖅᑐᖅ.  

ᓂᕈᐊᕆᐊᖅᑐᕐᕖᑦ: ᐃᓂᐅᔪᖅ ᓂᕈᐊᖅᑏᑦ ᓂᕈᐊᕆᐊᖅᑐᕐᕕᒋᔭᖓᑦ. 

ᓂᕈᐊᕌᓂᒃᑎᓪᓗᒋᑦ ᐅᑉᓗᕆᔭᐅᔪᑦ: 60 ᐅᑉᓗᐃᑦ ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒥᑦ ᑮᓇᐅᔭᐃᑦ ᐊᑐᕐᓂᑯᐃᑦ: ᐱᔫᒥᓵᕆᓂᕐᒧᑦ ᑮᓇᐅᔭᐃᑦ 

ᐊᑐᕐᓂᑯᐃᑦ ᓂᕈᐊᒐᒃᓴᒧᑦ ᐊᑭᓕᖅᑕᐅᖃᑦᑕᖅᑐᑦ ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒧᑦ 

ᐅᑉᓗᕆᔭᐅᔪᓂᑦ. 

ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ: ᑭᑐᑐᐃᓐᓇᓂᒃ ᓂᕈᐊᖅᑎᑦᑎᓂᕐᒥᑦ, 

ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 90 ᐅᑉᓗᐃᑦ ᓯᕗᓂᐊᒍᑦ 

ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎ ᑐᓂᔭᐅᖕᒪᑦ ᐊᒻᒪᓗ ᐃᓱᓕᖦᖢᓂ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᑐᓂᓯᒃᐸᑦ ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎᒥᑦ. ᑕᒪᐅᓇᒥᐊᖅ 

ᓂᕈᐊᖅᑎᑦᑎᓂᕐᒥᑦ, ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ ᐅᑉᓗᖅ 

ᓂᕈᐊᕐᓇᐅᓂᐊᖅᑐᒧᑦ ᑐᓴᖅᑎᑦᑎᔾᔪᑕᐅᖕᒪᑦ ᐊᒻᒪᓗ ᐃᓱᓕᖦᖢᓂ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᑐᓂᓯᖕᒪᑦ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ. 

ᑐᓴᖅᑎᑦᑎᔾᔪᑎ: ᐊᓕᓚᔪᖅ ᑲᒥᓯᓇᐅᑉ ᐊᐅᓪᓚᖅᑎᖃᑦᑕᖅᑕᖓ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᓄᑦ ᐅᖃᖅᓯᒪᔪᖅ ᓂᕈᐊᖅᑎᑦᑎᓂᖃᕐᓂᐊᕐᓂᖓᓂᑦ. ᑐᓴᖅᑎᑦᑎᔾᔪᑎᒥᑦ 

ᐅᖃᖅᓯᒪᔪᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᓲᕐᓗ ᖃᖓᒃᑯᑦ ᑐᓂᓯᔭᕆᐊᖃᕐᓂᖓ 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ ᐊᒻᒪᓗ ᐅᑉᓗᕆᓂᐊᖅᑕᖓᓂᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᑭᑐᓗᒃᑖᓄᑦ ᖃᐅᔨᒃᑲᐅᑎ ᓂᕈᐊᖅᑎᑦᑎᓂᕐᒥᑦ: ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᓴᖅᕿᑦᑎᖃᑦᑕᖅᑐᑦ ᖃᐅᔨᒃᑲᐅᑎᒥᑦ ᐅᖃᐅᑎᑉᓗᒋᑦ ᑭᑐᓗᒃᑖᑦ ᓂᕈᐊᕐᓂᖃᕐᓂᐊᕐᓂᖓᓂᑦ. 

ᑕᑯᒃᓴᐅᑎᑦᑎᔪᖅ ᓯᑕᒪᓂᑦ: 

➢ ᐅᑉᓗᖏᑦ ᓂᕈᐊᕐᓇᐅᑉ ᐅᑉᓗᖓᓂᑦ ᐊᒻᒪᓗ ᓂᕈᐊᖅᐸᒌᕐᓇᐃᑦ. 

➢ ᖃᐅᔨᒋᐊᕐᕕᐅᔪᒪᒃᐸᑕ ᑐᑭᓯᐅᒪᔾᔪᑎᖏᑦ ᓂᕈᐊᖅᑐᓕᕆᔩᑦ. 

➢ ᑭᒡᓕᒋᔭᐅᔪᖅ ᑐᓂᓯᓯᒪᔭᕆᐊᖃᕐᓂᕐᒧᑦ ᓂᕈᐊᒐᒃᓴᙳᕈᒪᔾᔪᑎᒥᑦ. 

➢ ᑭᒡᓕᒋᔭᐅᔪᖅ ᓈᒻᒪᒃᓴᙱᒃᑯᑎᒃ ᐊᑎᕐᒥᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᒥᑦ. 

ᓂᕈᐊᖅᑎᓂᒃ ᐊᑎᓕᐅᕆᔨ: ᓂᕈᐊᖅᑐᓕᕆᓂᕐᒧᑦ ᐱᓕᕆᔨ ᐱᓕᕆᖃᑦᑕᖅᑐᖅ ᐃᓱᒪᑕᕆᑉᓗᒍ 

ᓂᕈᐊᖅᑐᓕᕆᔨ ᐊᑎᓕᐅᕆᓂᐊᕐᓗᓂ ᓂᕈᐊᖅᑎᓂᑦ, ᐊᑯᓐᓂᖏᓐᓂᑦ ᓂᕈᐊᖅᑎᑦᑎᓃᑦ 

ᐅᕝᕙᓘᓐᓃᑦ ᓂᕈᐊᕐᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᑕᒪᐅᓇᒥᐊᖅ ᓂᕈᐊᕐᓂᖃᖅᑎᓪᓗᒋᑦ. 

ᕿᐱᓗᒃᑕᐅᔪᖅ ᓂᕈᐊᕈᑎ: ᓇᓗᓇᐃᖅᑕᐅᓯᒪᔪᖅ ᑎᑎᕋᕐᕕᐅᑉᓗᓂ ᓂᕈᐊᕈᑎ ᐊᑐᙱᖦᖢᓂ 

ᓇᓕᑐᐃᓐᓇᖏᓐᓄᑦ ᓂᕈᐊᒐᒃᓴᓄᑦ. ᓂᕈᐊᖅᑐᓕᕆᔨᐅᑉ ᑐᖏᓕᖓᑕ/ᓂᕈᐊᖅᑐᓕᕆᔨᒧᑦ 

ᐃᑲᔪᖅᑎᐅᑉ ᓈᓴᐃᑎᓪᓗᒋᑦ ᓂᕈᐊᕈᑎᓄᑦ ᐴᕐᒦᑦᑐᓂᑦ ᕿᐱᓗᖃᑦᑕᖅᑕᖓᑦ ᓂᕈᐊᕈᑎ 

ᑐᑭᓯᓐᓇᖅᑐᓂᒃ ᑐᑭᓕᐅᖅᓯᒪᔪᓂᒃ ᐱᔾᔪᑎᖃᖅᖢᑎᒃ. ᐃᓄᖕᒥᑦ ᑕᐅᑐᒃᑐᖃᖅᐸᑦ ᓂᕈᐊᕈᑏᑦ 

ᓈᓴᖅᑕᐅᑎᓪᓗᒋᑦ ᓈᒻᒪᒃᓴᙱᓪᓗᓂ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ/ᓂᕈᐊᖅᑐᓕᕆᔨᒧᑦ 

ᐃᑲᔪᖅᑎᐅᑉ ᐃᓱᒪᓕᐊᖓᓂᑦ, ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ ᑎᑎᕋᐅᓯᕆᔭᕆᐊᖃᖅᑕᖓ 

ᓈᒻᒪᒃᓴᙱᓐᓂᖅ ᓂᕈᐊᖅᑎᓂᒃ ᑎᑎᕋᐃᕝᕕᖕᒧᑦ. 

ᓂᕈᐊᖅᑐᓕᕆᔨ: ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᖅ ᑲᒪᔭᖃᖅᖢᓂ ᑭᒡᒐᖅᑐᖅᑕᐅᕝᕕᖕᒥᑦ. 

ᓂᕈᐊᖅᑐᓕᕆᔩᑦ ᑲᒪᔭᖃᖃᑦᑕᖅᑐᑦ ᓱᓇᓗᒃᑖᓂᒃ ᐱᔾᔪᑎᖃᖅᑐᓂᒃ ᓂᕈᐊᖅᑎᑦᑎᓂᕐᒥᑦ 

ᑭᒡᒐᖅᑐᖅᑕᐅᕝᕕᖓᓐᓂᑦ. 

ᐊᔾᔨᐅᖏᑦᑐᖅ ᓂᕈᐊᕈᑎ: ᐊᑐᖅᑕᐅᔪᖕᓇᖅᑐᖅ ᓂᕈᐊᕐᓂᐊᕐᓗᓂ ᑎᑎᖅᖃᑎᒎᖅᑐᒃᑯᑦ 

ᐊᐅᓪᓚᖅᓯᒪᒍᕕᑦ ᐃᓕᓐᓂᐊᕆᐊᖅᓯᒪᑉᓗᑎᑦ, ᕿᑲᒋᐊᖅᓯᒪᑉᓗᑎᑦ, ᐋᓐᓂᐊᕐᕕᓕᐊᖅᓯᒪᑉᓗᑎᑦ, 

ᑲᒪᒋᔭᐅᔭᖅᑐᖅᓯᒪᑉᓗᑎᑦ, ᐅᕝᕙᓘᓐᓃᑦ ᑎᒍᔭᐅᓯᒪᑉᓗᑎᑦ. ᐊᓯᖏᑦ ᓂᕈᐊᖅᑏᑦ ᐊᑐᕈᖕᓇᖅᑐᑦ 

ᐊᔾᔨᐅᖏᑦᑐᖅ ᓂᕈᐊᕈᑎᒥᑦ ᐱᔭᕆᐊᖃᕈᑎᒃ ᐅᕝᕙᓘᓐᓃᑦ ᐱᔪᒪᒍᑎᒃ. ᓂᕈᐊᖅᑏᑦ 

ᑐᒃᓯᕋᐅᓯᐅᕆᐊᖃᖅᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ ᐊᔾᔨᐅᖏᑦᑐᒥᒃ ᓂᕈᐊᕈᑎᒥᑦ 

ᐱᓂᐊᕐᓗᑎᒃ. ᑲᑎᒪᔪᓂᑦ ᐱᓂᐊᖅᑐᑦ, ᒪᓕᒡᓗᒋᑦ ᖃᓄᐃᓕᐅᖁᔨᓃᑦ, ᐊᒻᒪᓗ ᑎᑎᖅᖃᑎᒍᑦ 

ᐊᐅᓪᓚᖅᑎᓪᓗᒍ ᓂᕈᐊᕈᑎ ᐊᔾᔨᐅᖏᑦᑐᖅ ᐴᕐᒧᐊᖅᓯᒪᓗᒍ. 

ᓱᕋᒃᑐᖅ ᓂᕈᐊᕈᑎ: ᓱᕋᒃᑐᖅ ᓂᕈᐊᕈᑎ ᓂᕈᐊᕈᑎᐅᔪᖅ ᓂᕈᐊᖅᑎᒧᑦ ᑕᒻᒪᖅᖢᓂ 

ᓇᓗᓇᓴᐃᖅᓯᑉᓗᓂ ᑎᑎᕋᕐᕕᒋᔭᖓ. ᓂᕈᐊᖅᑐᓕᕆᔨᐅᑉ ᑐᖏᓕᖓ ᑐᓂᓂᐊᖅᑕᖓ ᓂᕈᐊᖅᑎ 

ᓄᑖᒥᒃ ᓂᕈᐊᕈᑎᒥᑦ ᐊᒻᒪᓗ ᓇᓗᓇᐃᕐᓗᓂᐅᒃ ᓯᕗᓪᓕᖅ ‘ᓱᕋᒃᓯᒪᔪᖅ’-ᒥᑦ. ᓱᕋᒃᓯᒪᔪᖅ 

ᓂᕈᐊᕈᑎ ᓂᕈᐊᕈᑎᓄᑦ ᐴᕐᒧᐊᖅᑕᐅᖃᑦᑕᙱᑦᑐᖅ. 

ᑎᑎᖅᖃᖅ ᐅᓂᑉᑳᖅᑐᖅ ᓂᕈᐊᕆᐊᖅᑐᕐᕕᖕᒥᑦ: ᐊᑐᖅᑕᐅᖃᑦᑕᖅᑐᖅ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᑕᑕᑎᒐᒃᓴᖅ ᑕᑯᒃᓴᐅᑉᓗᑎᒃ ᖃᑉᓯᓂᒃ ᓂᕈᐊᖅᑕᐅᓂᖏᑦ ᐊᑐᓂ 

ᓂᕈᐊᒐᒃᓴᐃᑦ ᓂᕈᐊᕆᐊᖅᑐᕐᕕᖕᒧᑦ. 

ᐅᖃᕐᓂᕋᐅᑎ: ᐊᑐᖅᑕᐅᔪᖅ, ᐅᒃᐱᕐᓂᒃᑯᑦ ᐱᓂᐊᕐᓂᕋᐅᑎ ᓱᓕᓂᕋᐃᑉᓗᓂ; ᐱᓂᐊᕐᓂᕋᖅᑐᖅ 

ᓱᓕᕆᓂᕐᒥᑦ; ᐱᒻᒪᕆᐅᓂᖅᐹᖑᔪᖅ ᐱᓂᐊᕐᓂᕋᐅᑎᓕᐊᕆᖃᑦᑕᖅᑕᐃᑦ. ᓯᖁᒥᒃᑯᖕᓂᑦ 

ᐱᓂᐊᕐᓂᕋᐅᑎ, ᓯᖁᒥᑦᑎᔪᑎᑑᖅᑐᖅ ᒪᓕᒐᕐᒥᑦ. ᐃᓄᒃ ᖃᐅᔨᑎᑦᑎᔪᖅ ᐊᒻᒪᓗ 

ᐅᖃᕐᓂᕋᐅᓯᐅᖅᑐᖅ ᐃᑉᔪᔪᒧᑦ ᓱᓕᓂᕋᐃᑉᓗᓂ ᓱᓇᒥᒃᑭᐊᖅ. 

ᓂᕈᐊᖅ: ᓂᕈᐊᖅᑏᑦ ᓇᓗᓇᐃᖅᓯᖃᑦᑕᖅᑐᑦ ᐊᓯᒧᑦ ᖃᐅᔨᔭᐅᖏᑦᑐᓂᒃ ᓂᕈᐊᕈᑎᒧᑦ 

ᓄᓇᕗᒻᒥᑦ ᓂᕈᐊᖅᑎᑦᑎᓂᕐᒥᑦ. ᓂᕈᐊᖅᖢᑎᒃ ᓂᕈᐊᒐᒃᓴᒥᑦ ᑭᒡᒐᖅᑐᖅᑕᐅᕝᕕᖓᓄᑦ 

ᒪᓕᒐᓕᐅᖅᑎᒋᓂᐊᕐᓗᒍ. 

ᓂᕈᐊᖅᑎ: ᐃᓄᒃ ᐊᔪᙱᑦᑐᖅ ᓂᕈᐊᕐᓂᖅ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᒥᑦ: 

➢ ᑲᓇᑕᒥᐅᑕᖅ. 

➢ ᓄᓇᕗᒻᒥᐅᑕᖅ ᐊᑕᐅᓯᖅ ᐅᑭᐅᕐᒥᑦ ᑐᖔᓃᐅᖏᑦᑐᖅ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ 18-ᓂᒃ ᐅᑭᐅᖃᖅᑐᖅ ᐅᖓᑖᓄᓪᓘᓐᓃᑦ ᓂᕈᐊᕐᓇᐅᑉ ᐅᑉᓗᖓᓂᑦ. 



44 | ᒪ ᒃ ᐱ ᖅ ᑐ ᒐ ᖅ  

 

➢ ᐊᔪᓕᖅᑎᑕᐅᓯᒪᙱᑦᑐᖅ ᓂᕈᐊᕈᖕᓇᕐᓂᕐᒧᑦ. 

ᓂᕈᐊᕈᖕᓇᖅᑐᑦ ᐊᑎᖏᑦ: ᓂᕈᐊᖅᑏᑦ ᐊᑎᖏᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐱᓕᕆᐊᕆᖃᑦᑕᖅᑕᖏᑦ ᑭᒡᒐᖅᑐᖅᑕᐅᕝᕕᖕᓄᑦ. 

ᓂᕈᐊᖅᑎᒧᑦ ᑐᑭᓯᐅᒪᔾᔪᑎᖃᖅᑐᖅ ᐊᓕᓚᔪᖅ: ᓂᕈᐊᖅᑏᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᑦ 

ᑎᑎᖅᖃᑎᒍᑦ ᑎᑭᕝᕕᐅᖃᑦᑕᖅᑐᑦ ᐊᓕᓚᔪᒥᑦ ᐊᑕᐅᓯᖅ ᑕᖅᕿᓪᓗᐊᒥᑦ ᓯᕗᓂᐊᒍᑦ 

ᓂᕈᐊᕐᓇᐅᑉ ᐅᑉᓗᐊᓂᑦ. ᐊᓕᓚᔪᒥᑦ ᐅᖃᖅᓯᒪᔪᑦ ᓇᒧᑦ ᐊᒻᒪᓗ ᖃᖓ ᓂᕈᐊᕐᓂᐊᕐᓂᖏᓐᓂᑦ. 

ᓂᕈᐊᕐᓂᖅ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ (VORO): ᓂᕈᐊᕐᓂᐊᕐᓗᓂ ᓯᕗᓂᐊᒍᑦ 

ᓂᕈᐊᕐᓇᐅᑉ ᐅᑉᓗᖓᓂᑦ, ᐱᒋᐊᖃᑦᑕᖅᑐᖅ 14 ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ 

ᐅᑉᓗᖓᓂᑦ, ᐊᒻᒪᓗ ᐱᐊᓂᒃᖢᓂ, ᓯᑕᒪᖓᓂᑦ ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 

ᑕᐅᑐᒃᑐᖅ: ᐃᓄᒃ ᐊᑎᓕᐅᖅᑐᖅ ᑎᑎᖅᖃᐅᑎᒥᑦ ᐅᖃᖅᖢᓂ ᐊᓯᐊᑕ ᐃᓅᑉ 

ᐊᑎᓕᐅᖅᑕᖓᓂᑦ ᑖᒻᓇᐅᖕᒪᑦ ᐃᓄᒃ ᐊᑎᓕᐅᖅᑐᖅ.  

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ: ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓ ᐃᒪᓐᓇᐃᓐᓂᐊᖅᐳᖅ, 

ᐅᑕᖅᕿᑎᑦᑎᙱᓪᓗᓂ ᐊᒻᒪᓗ ᒪᓕᒡᓗᒍ ᑐᓴᖅᑎᑦᑎᔾᔪᑎ, ᑐᓂᓯᓗᓂ ᓂᕈᐊᕐᓂᖃᖁᔨᓂᕐᒧᑦ 

ᑎᓕᓯᔾᔪᑎᒥᑦ ᓂᕈᐊᖅᑐᓕᕆᔨᐅᔪᓄᑦ ᐊᑐᓂ ᑭᒡᒐᖅᑐᖅᑕᐅᕝᕕᖕᓂᑦ 

ᓂᕈᐊᖅᑎᑦᑎᓂᖃᕐᓂᐊᖅᑐᒥᑦ.   

ᓂᕈᐊᒐᒃᓴᐅᑉ ᓇᓗᓇᐃᔭᐃᕝᕕᖓ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖅᖄᖅᑎᓐᓇᒋᑦ 

➢ ᖃᐅᔨᒋᐊᕐᕕᒋᓗᒋᑦ ᐱᓕᕆᕝᕕᑎᑦ ᐊᑐᐊᒐᖃᕐᒪᖔᑕ, ᓲᕐᓗ ᐱᓕᕆᐊᕐᓂᑦ 

ᓄᖅᖃᖓᔭᕆᐊᖃᕈᕕᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ.  

➢ ᑎᒃᑯᐊᖅᓯᒍᕕᑦ ᑮᓇᐅᔭᓕᕆᔨᒥᑦ ᐅᕝᕙᓘᓐᓃᑦ ᐱᔫᒥᓵᕆᓂᕐᒧᑦ ᐊᐅᓚᑦᑎᔨᒥᑦ 

(ᐃᓱᒪᖅᓲᑕᐅᔪᖅ ᐱᖃᕆᐊᖃᙱᑦᑐᖅ), ᐊᔪᙱᑦᑑᓂᐊᖅᐳᑦ ᐊᒻᒪᓗ ᖃᐅᔨᒋᐊᕐᕕᒋᓗᒋᑦ 

ᐱᓕᕆᕝᕕᒋᔭᖏᑦ ᒪᓕᒐᕆᔭᖏᓐᓄᑦ ᐅᕝᕙᓘᓐᓃᑦ ᐱᔭᕆᐊᖃᖅᑎᑦᑎᓂᐅᔪᓄᑦ. 

➢ ᐱᕙᒌᔭᖅᓯᒪᓗᑎᑦ ᐱᔫᒥᓵᕆᓂᕆᓂᐊᖅᑕᖕᓄᑦ ᐊᒻᒪᓗ ᐅᖃᖃᑎᒋᓗᒋᑦ ᐱᔫᒥᓵᕆᓂᕐᒧᑦ 

ᑮᓇᐅᔭᖅᑑᑎᓕᕆᓂᕐᒥᑦ ᑮᓇᐅᔭᓕᕆᔨᒧᑦ ᐊᒻᒪᓗ ᐱᔫᒥᓵᕆᓂᕐᒧᑦ ᐊᐅᓚᑦᑎᔨᒧᑦ. 

➢ ᐱᓯᒪᓗᒋᑦ ᓇᓪᓕᖅᖄᑦ ᐊᔪᙱᑦᑐᖅ ᐱᔫᒥᓵᕆᓂᕐᒧᑦ ᑮᓇᐅᔭᓂᒃ ᐊᑐᕐᓂᑯᐃᑦ ᓯᕗᓂᐊᒍᑦ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ. 

➢ ᐅᖃᓕᒫᕐᓗᒍ ᐊᒻᒪᓗ ᑐᑭᓯᐊᓗᒍ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ: 

➢ ᕿᒥᕐᕈᓗᒍ ᓂᕈᐊᒐᒃᓴᙳᕈᒪᔾᔪᑎᒧᑦ ᑕᑕᑎᕆᐊᓕᒃ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ 

ᖃᕆᑕᐅᔭᒃᑯᑦ ᑕᑯᔭᐅᒋᐊᕐᕕᖓᓂᑦ: www.elections.nu.ca 

➢ ᐊᔾᔩᑦ ᒪᓂᒪᓕᕐᓗᒍ. ᑎᑭᐅᑎᓯᒪᓗᓂ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᖅᑕᖏᓐᓄᑦ. 

➢ ᐊᑏᑦ ᑕᒻᒪᖅᓯᒪᙱᓪᓗᓂ ᓂᕈᐊᕈᑎᒥᑦ ᑎᑎᕋᖅᑕᐅᓂᐊᕐᓗᓂ. 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ - ᑎᑭᓪᓗᒍ ᓂᕈᐊᕐᓇᐅᑉ ᐅᑉᓗᖓᓄᑦ 

➢ ᑕᑕᑎᕐᓗᒍ ᓂᕈᐊᒐᒃᓴᙳᕈᒪᔾᔪᑎ. 

➢ ᑐᓂᓗᒍ ᓂᕈᐊᒐᒃᓴᙳᕈᒪᔾᔪᑎ ᑐᓂᓯᓯᒪᔭᕆᐊᖃᕐᓂᕐᒧᑦ ᑭᒡᓕᒋᔭᐅᔪᖅ 

ᖄᖏᐅᑎᓚᐅᖏᓐᓂᖓᓂᑦ. 

• ᐃᓚᐅᓗᒍ $200 ᐊᑭᓕᐅᑎ. 

• ᑐᓂᓗᒍ ᐊᔾᔩᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ (ᐃᓱᒪᖅᓲᑕᐅᔪᖅ 

ᐊᑐᖅᑕᐅᔪᒪᒃᐸᑦ). 

➢ ᐅᖃᐅᑎᓗᒍ ᑮᓇᐅᔭᓕᕆᔩᑦ ᐃᓚᐅᖁᓗᒍ ᐱᓇᓱᐊᕈᓯᑕᒫᒃᑯᑦ 

ᐅᖃᓗᖃᑎᒋᔭᐅᖃᑦᑕᖅᑐᓂᑦᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

➢ ᐱᔫᒥᓵᕆᓂᕐᒧᑦ ᐊᐅᓚᑦᑎᔨᐅᔪᑦ, ᐊᒻᒪᓗ ᑮᓇᐅᔭᓕᕆᔩᑦ ᖃᐅᔨᒪᑎᓪᓗᒋᑦ ᒪᓕᒡᓗᒋᑦ 

ᒪᓕᒐᐅᔪᓂᑦ ᐱᔫᒥᓵᕆᓂᕐᒧᑦ ᖃᓄᐃᓕᐅᖅᑎᑦᑎᓂᐅᔪᓄᑦ ᐊᒻᒪᓗ ᐊᑐᖅᑕᐅᔪᓄᑦ. 

http://www.elections.nu.ca/

➢ ᓂᕈᐊᕈᖕᓇᖅᑐᑦ ᐊᑎᖏᑦ ᒪᓂᒪᔪᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓂᑦ ᑐᒃᓯᕋᖅᑕᐅᒃᐸᑕ. 

➢ ᖃᐅᔨᑎᓪᓗᒋᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᓯᐊᙳᖅᓯᖁᔨᒍᕕᑦ ᓂᕈᐊᕈᖕᓇᖅᑐᑦ 

ᐊᑎᖏᓐᓃᑦᑐᓂᑦ. 

➢ ᑐᒃᓯᕋᕐᓗᑎᑦ ᐊᒻᒪᓗ ᕿᒥᕐᕈᓗᒋᑦ ᑎᑎᕋᖅᓯᒪᔪᑦ ᐃᓄᐃᑦ ᓂᕈᐊᕌᓂᓚᐅᖅᑐᓂᑦ 

ᓂᕈᐊᖅᐸᒌᕐᓇᐅᑎᓪᓗᒍ. 

➢ ᖃᐅᔨᒪᓗᒋᑦ ᓂᕈᐊᕆᐊᖅᑐᕐᕕᐅᔪᑦ ᑭᒡᒐᖅᑐᖅᑕᐅᕝᕕᖕᓂᑦ. 

➢ ᖃᐅᔨᒪᓗᒍ ᓄᓇᓕᖕᒥᑦ ᖃᐅᔨᓴᐅᑎ ᐊᑐᖅᑕᐅᔪᒥᑦ ᓂᕈᐊᕐᓂᐊᖅᑐᓂᒃ ᓂᕈᐊᕐᓇᐅᑉ 

ᐅᑉᓗᖓᓂᑦ. 

➢ ᓇᓂᓯᓗᑎᑦ ᐱᔫᒥᓵᕆᓂᕐᒧᑦ ᑭᒡᒐᖅᑐᖅᑎᓂᑦ ᖃᐅᔨᓴᕐᓂᐊᖅᑐᓂᒃ ᐊᑐᓂ 

ᓂᕈᐊᕆᐊᖅᑐᕐᕕᖕᓂᑦ ᓂᕈᐊᕐᓇᐅᑉ ᐅᑉᓗᖓᓂᑦ (ᐊᑐᖅᑕᐅᔪᖕᓇᖅᑐᖅ ᐃᓱᒪᖅᓲᑕᐅᔪᖅ). 

ᑕᑕᑎᕐᓗᒍ ᐊᒻᒪᓗ ᐊᑎᓕᐅᕐᓗᒍ ᐊᖏᖅᓯᒪᓂᕐᒧᑦ ᑕᑕᑎᕆᐊᓕᒃ. 

ᓂᕈᐊᕐᓇᐅᑉ ᐅᑉᓗᖓ 

➢ ᓂᕈᐊᕐᓗᑎᑦ - ᓂᕈᐊᕌᓂᓚᐅᖏᒃᑯᕕᑦ. 

➢ ᐱᔫᒥᓵᕆᓂᕐᒧᑦ ᐊᑐᖅᑕᖕᓂᑦ ᓂᕈᐊᕆᐊᖅᑐᕐᕕᖕᒦᑦᑐᖃᙱᓪᓗᓂ . 

➢ ᑕᑯᔭᐅᑎᑦᑐᖕᓇᖅᑕᑎᑦ ᖃᐅᔨᔭᐅᑎᓪᓗᒋᑦ ᖃᓄᐃᖓᓂᐅᔪᑦ ᓴᖅᕿᑎᑕᐅᓚᐅᖅᑐᑦ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ. 

ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ 

➢ ᑕᒪᕐᒥᓗᒃᑖᖅ ᐱᔫᒥᓵᕆᔾᔪᑏᑦ ᐲᔭᕐᓗᒋᑦ ᖁᓕᑦ (10) ᐅᑉᓗᐃᑦ ᐃᓗᐊᓂᑦ.  

➢ ᐅᑎᖅᑎᓪᓗᒋᑦ ᑕᒪᕐᒥᓗᒃᑖᖅ ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑐᓕᕆᔨᒧᑦ ᐅᕝᕙᓘᓐᓃᑦ 

ᓱᕋᒃᑎᕐᓗᒋᑦ. 

➢ ᐊᒥᐊᒃᑯᐃᑦ ᑮᓇᐅᔭᐃᑦ ᐱᔫᒥᓵᕆᓂᕐᒥᙶᖅᑐᑦ ᑐᓂᓗᒋᑦ ᐃᑲᔪᖃᑦᑕᖅᑐᑦ ᑲᑐᔾᔨᖃᑎᒌᓄᑦ 

ᐅᕝᕙᓘᓐᕐᓃᑦ ᓄᓇᕗᒻᒥ ᒐᕙᒪᒃᑯᓐᓄᑦ. 

• ᐃᑲᔪᖃᑦᑕᖅᑐᑦ ᑲᑐᔾᔨᖃᑎᒌᒧᐊᕐᓂᐊᕈᒃᑎᒃ ᑮᓇᐅᔭᐃᑦ ᐊᒥᐊᒃᑯᐃᑦ, ᓂᕈᐊᕐᓗᑎᑦ 

ᐊᑎᓕᐅᖅᓯᒪᔪᒥᒃ ᑲᑐᔾᔨᖃᑎᒌᒥᑦ ᐊᐅᓛᑦᑎᐊᖅᑐᒧᑦ. 

➢ ᑮᓇᐅᔭᓕᐅᕆᔨᐅᑉ ᐱᓕᕆᐊᕆᓂᐊᖅᐸᖏᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᓖᑦ. ᐃᒡᕕᑦ ᑮᓇᐅᔭᓕᕆᔨᓗ ᐊᑎᓕᐅᕐᓗᒍ ᐊᒻᒪᓗ ᐊᐅᓪᓚᖅᑎᓪᓗᒍ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ 60 ᐅᑉᓗᐃᑦ ᐃᓗᐊᓂᑦ ᑭᖑᓂᐊᒍᑦ ᓂᕈᐊᕐᓇᐅᑉ 

ᐅᑉᓗᖓᓂᑦ. ᐃᓚᐅᓗᒋᑦ ᑕᒪᕐᒥᓗᒃᑖᖅ ᐱᔭᕆᐊᖃᖅᑐᑦ ᑎᑎᖅᖃᐅᑏᑦ ᐅᖃᐅᓯᐅᔪᑦ 

ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᒥᑦ. 

ᓵᓚᒃᓴᕈᕕᑦ ᓂᕈᐊᖅᑕᐅᑉᓗᑎᑦ, ᑐᓂᓯᔭᕆᐊᖃᖅᑐᑦ ᑮᓇᐅᔭᐃᑦ  ᒥᒃᓵᓄᑦ ᐅᓂᑉᑳᖅ 

ᐅᑎᖅᑎᑦᑕᕆᐊᓕᖕᒥᑦ ᐃᒃᓯᕙᖃᑕᐅᓂᐊᓵᖅᑎᓪᓗᑎᑦ ᒪᓕᒐᓕᐅᕐᕕᖕᒥᑦ. 

ᑐᒃᓯᕋᐅᓯᐅᕐᓗᑎᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᐅᐃᒍᒋᐊᕐᓂᐊᕐᓗᒍ ᑭᒡᓕᒋᔭᐅᔪᖅ 

ᑐᓂᓯᓯᒪᔭᕆᐊᖃᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᖕᒧᑦ, 

ᐱᔭᕆᐊᖃᖅᐸᑦ. ᑐᒃᓯᕋᐅᓯᐅᕐᓗᑎᑦ ᑎᑎᕋᖅᓯᒪᓗᒍ ᓯᕗᓂᐊᒍᑦ ᐃᓱᓕᕝᕕᐊᓂᑦ 

ᓂᕈᐊᖅᑎᑦᑎᓂᖄᓂᒃᑎᓪᓗᒋᑦ ᐅᑉᓗᕆᔭᐅᔪᓂᑦ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ 

ᓈᒻᒪᒋᓂᐊᖅᑕᖓ ᐅᐃᒍᒋᐊᖅᓯᓂᖅ ᑭᓯᐊᓂ ᐱᔾᔪᑎᑦᑎᐊᕙᖕᒥᑦ ᐱᖃᕈᕕᑦ.  

ᖃᐅᔨᒃᑲᐃᔾᔪᑦ: ᓂᕈᐊᖅᑕᐅᒍᕕᑦ ᒪᓕᒐᓕᐅᖅᑎᒧᑦ, ᑐᒃᓯᕋᐅᓯᐅᕐᓂᖅ ᐅᐃᒍᒋᐊᖅᓯᓂᕐᒧᑦ 

ᐊᔪᖅᑐᑎᑦ. ᐃᒃᓯᕙᖃᑕᐅᓂᖅᐊᔪᖅᑐᑦ ᒪᓕᒐᓕᐅᕐᕕᖕᒥᑦ ᑭᓯᐊᓂ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐱᐊᓂᒃᐸᖏᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ. 


